
ᓈᓴᐅᑎᓕᒃ 1 
 

ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 
(ᐊᖏᕈᑕᐅᔪᖅ ᒫᑦᓯ 6, 2002) 

 
ᐱᔾᔪᑖ 
1. ᑕᔅᓱᒪ ᐱᖁᔭᐅᑉ ᐱᔾᔪᑎᒋᔭᖓ ᐊᑲᐅᓯᕚᓪᓕᕈᑕᐅᓇᓱᐊᖅᐳᖅ ᑭᒃᑯᓕᒫᑦ 
ᐊᑦᑕᓇᔾᔭᐃᖅᓯᓯᒪᔾᔪᑎᒃᓴᖏᓐᓄᑦ ᓄᓇᕗᒻᒥᑦ ᐊᐅᓚᑦᑎᔾᔪᑎᖃᖅᑎᑕᐅᓗᑎᒃ ᐊᑐᕐᓂᖃᑦᑎᐊᖅᑐᓂᒃ 
ᐊᒻᒪᓗ ᐱᔭᕐᓂᖅᑐᓂᒃ ᑕᒪᒃᑯᓂᖓ ᒪᓕᒃᑕᓴᖏᓐᓂᒃ ᐊᒻᒪᓗ ᓴᓇᔭᕆᐊᓕᖕᓄᑦ ᐊᑐᕆᐊᓖᑦ 
ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᓐᓂᒃ ᐅᐊᔭᓕᕆᓂᕐᒧᑦ ᐃᓂᒃᓴᖏᓐᓂᒃ 
ᐃᓕᓯᖃᑦᑕᕐᓂᐊᖅᑎᓪᓗᒋᑦ, ᐅᖅᑰᓴᐅᑎᓄᓪᓗ ᐊᒻᒪᓗ ᐳᓪᓚᓕᖕᓄᑦ, ᖁᒻᒧᐊᕈᑎᓄᓪᓗ, ᐊᒻᒪᓗ 
ᒑᓯᓄᑦ ᐃᓂᒃᓴᖏᓐᓄᑦ ᐃᓕᔭᐅᖃᑦᑕᕈᑎᒃᓴᖏᓐᓂᒃ ᒑᓯᑖᕆᐊᖅᑐᕐᕕᒃᓴᓄᓪᓗ 
ᐋᖅᑭᒃᓯᒪᔾᔪᑎᒃᓴᖏᓐᓂᒃ, ᐊᒻᒪᓗ ᑎᑎᕋᖅᑕᐅᓯᒪᒋᐊᖃᕐᓂᖏᓪᓗ ᐅᐊᔭᓕᕆᔩᑦ ᓴᓇᔨᖏᑦ, 
ᐊᐅᓚᑎᓕᕆᔩᓪᓗ, ᓂᐱᑎᖅᑎᓕᕆᔩᓪᓗ, ᖁᒻᒧᐊᕈᑎᓄᓪᓗ ᓴᓇᔩᑦ, ᐊᒻᒪᓗ ᒑᓯᓄᑦ ᐃᓂᒃᓴᖏᓐᓄᑦ 
ᐋᖅᑭᒃᓱᐃᔩᑦ ᒪᓕᒍᑎᒋᓗᒍ ᒪᓕᒃᑕᒃᓴᐅᑎᑕᐅᔪᑦ ᑕᕝᕙᓂ ᐱᖁᔭᕐᒥᑦ ᐊᒻᒪᓗ ᐱᖁᔭᕋᓛᖏᓐᓂᒃ. 
 
ᒐᕙᒪᒃᑯᑦ ᐊᐅᓚᑕᐅᓂᖓ ᐱᖁᔭᕐᒧᑦ 
2. ᑕᓐᓇ ᐱᖁᔭᖅ ᐊᐅᓚᑦᑎᕗᖅ ᓄᓇᕗᑦ ᒐᕙᒪᒃᑯᖏᓐᓂᒃ, ᑲᑎᒪᔨᖏᓐᓂᒃ, ᐱᓕᕆᕝᕕᖏᓐᓂᒃ 
ᐊᒻᒪ ᑯᐊᐳᕇᔭᖏᓐᓂᒃ (ᑎᒥᖁᑎᖏᓐᓂᒃ). 
 
3. ᑕᓐᓇ ᐱᖁᔭᖅ ᐱᖁᔭᕋᓛᓪᓗ ᐋᖅᑭᒃᑕᐅᔪᕕᓃᑦ ᑖᒃᑯᑎᒎᓇᖅ ᐱᖁᔭᑎᒍᑦ ᓴᙱᓂᖅᓴᐅᕗᑦ 
ᖃᓄᐃᑦᑐᑐᐃᓐᓇᕐᓂᒃ ᓄᓇᓖᑦ ᒐᕙᒪᖁᑎᖏᑦᑕ ᒪᓕᒐᕋᓛᖏᓐᓂᒃ. 
 

ᑐᑭᖏᑦ 
 
ᑐᑭᖏᑦ 
4. ᑕᕝᕙᓂ ᐱᖁᔭᕐᒥᑦ, 
 
"ᖃᐅᔨᓴᖅᑎᑦ ᐊᖓᔪᖅᑳᖓᑦ" ᑐᑭᖃᖅᐳᖅ ᐃᓄᒃ ᑎᒃᑯᐊᖅᑕᐅᓯᒪᔪᖅ ᖃᐅᔨᓴᖅᑎᐅᓂᕐᒧᑦ 
ᐊᖓᔪᖅᑳᕆᔭᐅᓂᐊᕐᓂᖓᓄᑦ ᒪᓕᒍᑎᖃᕐᓗᓂ ᑖᔅᓱᒥᖓ ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ; (chief 
inspector) 
 
"ᐊᖏᕐᕋᕆᔭᐅᔪᑦ" ᑐᑭᖃᖅᐳᖅ ᑭᓱᑐᐃᓐᓇᑦ ᐃᒡᓘᔪᑦ ᐅᕝᕙᓘᓐᓃᑦ ᐃᓚᖓ ᐊᑐᖅᑕᐅᓪᓗᓂ ᐃᒡᓗ 
ᐊᖏᕐᕋᕆᔭᐅᓪᓗᓂ; (dwelling) 
 
"ᖃᐅᔨᓴᖅᑎ" ᑐᑭᖃᖅᐳᖅ ᐃᓄᒃ ᑎᒃᑯᐊᖅᑕᐅᓯᒪᔪᖅ ᖃᐅᔨᓴᖅᑎᐅᓂᕐᒧᑦ ᒪᓕᒍᑎᖃᕐᓗᓂ 
ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ; (inspector) 
 
"ᐱᔪᓐᓇᐅᑎ" ᑐᑭᖃᖅᐳᖅ ᖃᓄᑐᐃᓐᓇᖅ ᑎᑎᕋᕐᕕᒃᓴᖅ ᐱᔪᓐᓇᕐᓂᖅᑖᖅᑎᑦᑎᓂᕐᒧᑦ 
ᒪᓕᒍᑎᖃᕐᓗᓂ ᑖᔅᓱᒥᖓ ᐱᖁᔭᕐᒥᒃ ᐊᒻᒪᓗ ᐃᒪᐃᑦᑐᓂᒃ ᒪᓕᒍᑕᐅᒋᐊᖃᕆᓪᓗᓂ: 

(ᐃ) ᐱᔾᔪᑎᖃᕐᓗᓂ ᐃᓄᖕᒥᒃ, ᐸᐃᑉᐸᓂᒃ ᓇᓗᓇᐃᒃᑯᑕᖏᓐᓂᒃ, ᓚᐃᓴᖏᓐᓂᒃ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓂᖓᓂᒃ; ᐊᒻᒪᓗ 

(ᐱ) ᐱᔾᔪᑎᖃᕐᓗᓂ ᐱᖁᑎᒧᑦ, ᐊᖏᕈᑕᐅᓯᒪᓂᖓᓄᑦ, ᐸᐃᑉᐹᓂᒃ 
ᓇᓗᓇᐃᒃᑯᑕᖏᓐᓂᒃ, ᓚᐃᓴᖏᓐᓂᒃ ᐅᕝᕙᓘᓐᓃᑦ 
ᑎᑎᕋᖅᑕᐅᓯᒪᓂᖓᓂᒃ; (permit) 

 
"ᐃᓄᒃ" ᑐᑭᖃᖅᐳᖅ ᐃᓄᒃ, ᑲᑐᔾᔨᖃᑎᒌᖑᔪᖅ, ᐱᓕᕆᖃᑎᒌᒍᑕᐅᔪᖅ, ᑯᐊᐳᕇᓴᐅᔪᖅ 
ᐅᕝᕙᓘᓐᓃᑦ ᓄᓇᓕᒃ ᒐᕙᒪᐅᔪᖅ; (person) 
 
"ᐱᖁᔭᕕᓂᖅ" ᑐᑭᖃᖅᐳᑦ ᓇᓕᐊᑐᐃᓐᓇᑦ ᐅᑯᐊ: 

(ᐃ) ᐅᐊᔭᓕᕆᓂᕐᒥᒃ ᓴᐳᒻᒥᔮᖅᑕᐅᓂᕐᒧᑦ ᐱᖁᔭᖅ; 
(ᐱ) ᐅᖅᑰᓴᐅᑎᓄᑦ ᐳᓪᓚᓕᖕᓄᓪᓗ ᐱᖁᔭᖅ 
(ᑎ) ᒑᓯᓂᑦ ᓴᐅᒻᒥᐅᑦ ᐱᖁᔭᖓ; (predecessor Act) 

 
"ᓇᓗᓇᐃᒃᑯᑕᖅ" ᑐᑭᖃᖅᐳᖅ ᓇᓗᓇᒃᑯᑕᕆᔭᐅᔪᑦ ᒪᑯᓄᖓ, ᓂᕕᙵᑕᓄᑦ, ᓇᓗᓇᐃᒃᑯᑕᓄᑦ 
ᐅᕝᕙᓘᓐᓃᑦ ᓂᐱᑎᒐᒃᓴᓄᑦ ᑎᑎᕋᖅᓯᒪᔪᓄᑦ ᓇᓗᓇᐃᒃᑯᑕᓄᑦ, ᐊᒻᒪᓗ ᑭᓲᓂᖏᓐᓄᑦ 
ᑕᐃᒪᓐᓇᑎᒋᑦ ᑐᑭᖃᖅᑎᑕᐅᒋᓪᓗᓂ. (seal) 
 

ᑎᒃᑯᐊᖅᑕᐅᓂᖏᑦ ᐊᒻᒪᓗ ᐱᔪᓐᓇᕐᓂᖏᑦ 
 
ᑎᒃᑯᐊᖅᑕᐅᓂᖅ 
5. (1) ᒥᓂᔅᑕ ᐱᔪᒪᒍᓂ ᑎᒃᑯᐊᖅᓯᔪᓐᓇᖅᐳᖅ ᖃᐅᔨᓴᖅᑎᓄᑦ ᐊᖓᔪᖅᑳᓂᒃ ᐊᒻᒪᓗ 
ᖃᐅᔨᓴᖅᑎᓂᒃ. 
 

(2) ᑎᒃᑯᐊᖅᑕᐅᓂᖏᑦ ᐊᑐᖅᓯᑦᑎᐊᕆᐊᖃᖅᐳᑦ ᒪᑯᓄᖓ ᒪᓕᒐᒃᓴᐅᑎᑕᐅᓯᒪᒻᒪᕆᒃᑐᓄᑦ, 
ᑭᒡᓕᖃᖅᑎᑕᐅᓂᖏᓐᓄᑦ ᐊᒻᒪᓗ ᖃᓄᐃᓕᖓᔾᔪᑎᒋᔭᖏᓐᓄᑦ ᐋᖅᑭᒃᓯᒪᔾᔪᑎᖏᓐᓄᑦ. 
 
ᑎᒃᑯᐊᖅᑕᐅᓂᖏᓐᓄᑦ ᑎᑎᖅᑲᑦ 
6. ᖃᐅᔨᓴᖅᑎᓄᑦ ᐊᖓᔪᖅᑳᑦ ᖃᐅᔨᓴᖅᑎᓪᓗ ᑐᓂᔭᐅᓂᐊᖅᐳᑦ ᑎᑎᖅᑲᓂᒃ 
ᑎᑎᕋᖅᓯᒪᓂᖃᖅᑐᓂᒃ ᑎᒃᑯᐊᖅᑕᐅᓯᒪᔾᔪᑎᖏᓐᓂᒃ ᓴᖅᑭᑎᖃᑦᑕᕆᐊᖃᕐᓂᐊᖅᑕᖏᑦ 
ᑕᑯᔭᐅᔪᒪᑎᓪᓗᒋᑦ. 
 
ᖃᐅᔨᓴᖅᑎᓄᑦ ᐊᖓᔪᖅᑳᑉ ᐱᔪᓐᓇᕐᓂᖏᑦ 
7. (1) ᖃᐅᔨᓴᖅᑎᓄᑦ ᐊᖓᔪᖅᑳᖅ ᑲᒪᔨᐅᕗᖅ ᐊᒻᒪ ᐊᐅᓚᑦᑎᔾᔪᑕᐅᒋᐊᓕᖕᓂᒃ ᑲᒪᔨᐅᓪᓗᓂ 
ᑕᒪᐃᓐᓄᑦ ᐃᓚᐃᓐᓇᖏᓂᒡᓘᓐᓃᑦ ᑕᕝᕙᓂ ᐱᖁᔭᕐᒥᑦ ᐊᒻᒪ ᐱᖁᔭᕋᓛᖏᓐᓂᒃ ᒪᓕᒍᑎᖃᕐᓗᓂ 
ᖃᓄᖅ ᐊᑯᓂᐅᑎᒋᔪᒥᒃ ᑎᒃᑯᐊᖅᑕᐅᓯᒪᔾᔪᑎᒋᔭᖓᓂᒃ. 
 

(2). ᐊᓯᐊᒍᖔᖅ ᐱᖁᔭᐅᓯᒪᒍᓂ ᑎᒃᑯᐊᖅᑕᐅᓯᒪᔾᔪᑎᒋᔭᖓᓄᑦ, ᖃᐅᔨᓴᖅᑎᓄᑦ 
ᐊᖓᔪᖅᑳᖅ ᐃᒪᓐᓇ ᐱᔪᓐᓇᖅᐳᖅ: 

(ᐃ) ᑲᒪᔨᐅᓗᓂ ᑐᑭᒧᐊᖅᑎᑦᑎᔨᐅᓗᓂᓗ ᖃᐅᔨᓴᖅᑎᓂᒃ ᐊᒻᒪ ᐊᓯᖏᓐᓂᒃ 
ᐃᓄᖕᓂᒃ ᑲᒪᒋᔭᖃᖅᑐᓂᒃ ᐊᐅᓚᑎᑦᑎᔾᔪᑎᓂᒃ ᐅᕝᕙᓘᓐᓃᑦ 

ᒪᓕᒃᑕᒃᓴᐅᑎᑦᑎᔨᓂᒃ ᑖᔅᓱᒥᖓ ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ ᑖᔅᓱᒨᓇ 
ᐱᖁᔭᑎᒍᑦ ᐋᖅᑭᒃᑕᐅᔪᓂᒃ; ᐊᒻᒪᓗ 

(ᐱ) ᖃᐅᔨᓴᖅᑎᐅᓗᓂ ᐊᒻᒪ ᐊᑐᕈᑎᖃᕈᓐᓇᕐᓗᓂ ᓇᓕᐊᑐᐃᓐᓇᕐᓂᒃ 
ᐱᔪᓐᓇᕐᓂᕆᔭᖏᓐᓂᒃ ᐊᒻᒪᓗ ᐱᓕᕆᐊᖃᕐᓗᓂ ᓇᓕᐊᑐᐃᓐᓇᕐᓂᒃ 
ᖃᐅᔨᓴᖅᑎᐅᓂᕐᒧᑦ ᐱᓕᕆᐊᒃᓴᕆᔭᖏᓐᓂᒃ. 

 
ᐱᔪᓐᓇᕐᓂᖃᖅᑎᑦᑎᓂᖓ 
8. ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᖅ ᑎᑎᖅᑲᑎᒍᑦ 
ᓇᓕᐊᖕᓂᑐᐃᓐᓇᖅ ᐱᔪᓐᓇᕐᓂᕆᔭᖏᓐᓂᒃ ᐱᓕᕆᐊᒃᓴᕆᔭᖏᓐᓂᒡᓘᓐᓃᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ 
ᐊᑐᖅᓯᑦᑎᐊᕐᓗᓂ ᐃᓱᒪᖅᓱᕐᓇᙱᑦᑐᓂᒃ, ᑭᒡᓕᖃᖅᑎᑕᐅᓂᖏᓐᓂᒃ ᐊᒻᒪᓗ 
ᖃᓄᐃᓕᖓᔾᔪᑎᒋᔭᖏᓐᓂᒃ ᒪᓕᒃᑕᐅᒋᐊᓕᖕᓂᒃ ᐱᔪᓐᓇᕐᓂᖅᑖᖅᑎᑦᑎᔪᓐᓇᕐᓂᕐᒧᑦ. 
 
ᐊᐅᓚᑎᑦᑎᔾᔪᑎᖃᕈᑕᐅᔪᑦ 
9. (1) ᐊᑐᐊᕐᓗᒍ ᑖᓐᓇ ᐱᖁᔭᖅ ᐱᖁᔭᕋᓛᖏᓪᓗ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐃᒪᓐᓇ 
ᐱᔪᓐᓇᖅᐳᖅ: 

(ᐃ) ᐊᖏᕈᑎᖃᖅᐸᒡᓗᓂ ᖃᐅᔨᒃᑲᐃᔾᔪᑎᓂᒃ, ᓇᓗᓇᐃᒃᑯᑦᑎᕐᕕᒃᓴᓂᒃ 
ᐊᓯᖏᓐᓂᒡᓗ ᑎᑎᕋᕐᕕᒃᓴᓂᒃ ᑕᑕᑎᕆᐊᓕᖕᓂᒃ 
ᓇᓗᓇᐃᖅᓯᔾᔪᑕᐅᖃᑦᑕᕐᓂᐊᖅᑐᓂᒃ ᒪᓕᖁᔭᐅᔪᓂᒃ ᐱᖁᔭᕋᓛᑎᒍᑦ 
ᐊᑐᕈᑕᐅᓂᐊᖅᑎᓪᓗᒋᑦ ᓴᓇᕐᕈᑎᓂᒃ ᐊᓯᖏᓐᓂᒡᓘᓐᓃᑦ; 

(ᐱ) ᐊᖏᕈᑎᖃᖅᐸᒡᓗᓂ ᐱᔪᓐᓇᕐᓂᖅᑖᖅᑎᑦᑎᓂᕐᒥᒃ, ᖃᓄᖅ 
ᐊᑯᓂᐅᑎᒋᔪᓐᓇᕐᓂᕐᒧᑦ, ᐱᒋᐊᒃᑲᓐᓂᕈᑎᒃᓴᖏᓐᓄᑦ, ᓴᖅᑭᔮᖅᑐᓄᑦ 
ᐃᓕᐅᖅᑲᖅᑕᐅᓯᒪᓂᖏᓐᓄᑦ, ᓅᑎᑕᐅᓂᖏᓐᓄᓪᓗ ᐊᒻᒪᓗ 
ᑎᑎᕋᖅᑕᐅᒃᑲᓐᓂᕈᑎᖏᓐᓂᒃ ᑕᒪᒃᑯᓂᖓ ᐱᔪᓐᓇᐅᑎᓂᒃ; 

(ᑎ) ᐃᓱᒪᓕᐅᕆᔨᐅᓗᓂ ᖃᓄᐃᓕᐅᕈᑕᐅᒋᐊᖃᖅᑐᓂᒃ ᐱᓕᕆᐊᖑᓇᔭᖅᑐᓂᒃ 
ᐱᓕᕆᐊᖑᓇᔭᙱᑦᑐᓂᒡᓘᓐᓃᑦ ᐱᔾᔪᑎᖃᖅᑎᓪᓗᒋᑦ 
ᐱᕐᕈᓗᐊᕿᔾᔪᑕᐅᔪᓂᒃ ᖃᓄᐃᓕᐅᕈᑕᐅᓯᒪᔪᓂᒡᓘᓐᓃᑦ 
ᖃᐅᔨᔭᐅᔾᔪᑎᒋᔭᖏᓐᓄᑦ ᓇᓗᓇᐃᖅᓯᔾᔪᑎᒃᓴᖏᓐᓂᒃ; 

(ᑭ) ᑲᒪᔨᐅᕙᒡᓗᓂ ᖃᐅᔨᓴᖅᐸᓪᓕᐊᑎᓪᓗᒋᑦ ᐱᕐᕈᓗᐊᕿᔾᔪᑕᐅᔪᒥᒃ 
ᐅᕝᕙᓘᓐᓃᑦ ᖃᓄᐃᔾᔪᑕᐅᔪᒥᒃ ᐱᔾᔪᑎᖃᖅᑐᓂᒃ ᐃᓄᖕᓄ 
ᐱᖁᑎᓄᓪᓘᓪᓃᑦ ᑖᔅᓱᒧᖓ ᐱᖁᔭᕐᒧᑦ ᐱᖁᔭᕋᓛᖏᓐᓄᓪᓘᓐᓃᑦ 
ᐊᑐᕈᑕᐅᔪᑦ ᒪᓕᒍᑎᒋᓗᒋᑦ; 

(ᒋ) ᐱᔨᑦᑎᕋᖅᑎᑦᑎᕝᕕᖃᕐᓗᓂ ᖃᓄᑐᐃᓐᓇᖅ ᖃᐅᔨᒃᑲᐃᔾᔪᑎᒃᓴᓂᒃ 
ᐊᑦᑕᓇᔾᔭᐃᖅᓯᓯᒪᓂᕐᒧᓪᓘᓐᓃᑦ ᑎᓕᐅᕈᑕᐅᖁᔭᐅᔪᓂᒃ 
ᑐᓂᔭᐅᒋᐊᖃᖅᑐᓂᒃ ᐱᔨᑦᑎᕋᕈᑕᐅᒋᐊᖃᖅᑐᓂᒡᓘᓐᓃᑦ ᒪᓕᒍᑕᐅᓗᓂ 
ᑖᓐᓇ ᐱᖁᔭᖅ ᐱᖁᔭᕋᓛᖏᓪᓘᓐᓃᑦ; 

(ᒥ) ᖃᐅᔨᓴᐃᕙᒡᓗᓂ ᐊᔪᙱᓐᓂᕆᔭᐅᔪᓂᒃ ᐃᓄᖕᓄᑦ ᐱᖁᔭᕐᒧᑦ 
ᐱᖁᔭᕋᓛᖏᓐᓄᓪᓘᓐᓃᑦ ᐊᑐᕈᑕᐅᔪᓂᒃ; 

(ᓂ) ᑐᓂᓯᔨᐅᓗᓂ ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ ᑕᒪᒃᑯᓄᖓ 
ᓂᐱᐅᓯᕆᔨᐅᔪᓄᑦ; 

(ᓯ) ᐊᖏᕈᑎᖃᖅᐸᒡᓗᓂ ᖃᐅᔨᓴᕈᑕᐅᓂᐊᖅᑐᓂᒃ ᓇᓪᓕᐅᒃᑯᒫᖅᑖᖅᑎᑦᑎᔨᒧᑦ 
ᒪᓕᖕᓂᖃᖅᑎᓪᓗᒍ ᒪᓕᒐᒃᓴᐅᑎᑕᐅᔪᓂᒃ ᐱᖁᔭᕋᓛᑎᒍᑦ; 

(ᓕ) ᐊᖏᕈᑎᖃᖅᐸᒡᓗᓂ ᐅᓂᒃᑳᓕᐊᕆᔭᐅᔪᓂᒃ ᓇᓪᓕᒃᑯᒫᖅᑖᖅᑎᑦᑎᔨᒧᑦ; 
(ᔨ) ᐊᖏᕈᑎᒋᓗᒋᓪᓗ ᐱᔪᒪᙱᓪᓗᒋᓪᓘᓐᓃᑦ ᑐᒃᓯᕋᐅᑕᐅᔪᑦ 

ᐊᑦᑕᓇᔾᔭᐃᖅᓯᓯᒪᔾᔪᑎᒃᓴᓄᑦ ᒪᓕᒐᒃᓴᐅᑎᑕᐅᔪᑦ ᑖᒃᑯᓇᖔᖅᑐᓂᒃ 
ᐱᖁᑎᑖᖅᑎᑦᑎᔨᓂᒃ ᒪᓕᒍᑎᖃᕐᓗᑎᒃ ᐱᖁᔭᕋᓛᓂᒃ; 

(ᕕ) ᐱᕙᓪᓕᐊᑎᑦᑎᓗᓂ ᐊᖏᕈᑎᖃᕐᓗᓂᓗ ᐋᖅᑭᒍᑕᐅᓯᒪᔪᓂᒃ ᖃᓄᑎᒋ 
ᐊᖏᑎᒋᔪᒥᒃ ᐃᓂᒃᓴᖃᕋᔭᕐᓂᖏᓐᓂᒃ, ᐃᓗᓕᖃᕈᓐᓇᕐᓂᖏᓐᓂᒡᓗ, 
ᐊᒻᒪᓗ ᓈᒻᒪᒋᐊᒃᓴᖏᓐᓂᒃ ᖃᐅᔨᒪᔾᔪᑎᒃᓴᓂᒃ ᓴᓇᕐᕈᑎᓂᒃ ᐊᓯᖏᓐᓂᒡᓗ 
ᐱᖁᑎᓂᒃ; 

(ᕆ) ᐊᖏᕈᑎᖃᖅᐸᒡᓗᓂ ᐋᖅᑭᒃᓯᒪᔾᔪᑕᐅᔪᓂᒃ ᓇᓗᓇᐃᒃᑯᑕᓂᒃ 
ᑎᑎᕋᖅᓯᒪᔪᓂᒃ ᐱᖁᔭᐅᓯᒪᔪᓂᒃ ᐱᔪᓐᓇᕐᓂᖅᑖᕈᑕᐅᓯᒪᔪᓂᒡᓘᓐᓃᑦ 
ᐃᓕᔭᐅᓯᒪᓂᐊᖅᑎᓪᓗᒋᑦ ᐱᖁᑎᓄᑦ ᒪᓕᒍᑕᐅᓗᓂ ᑖᔅᓱᒧᖓ ᐱᖁᔭᕐᒧᑦ 
ᐱᖁᔭᕋᓛᑎᒍᓪᓗ; 

(ᐅ) ᐊᖏᕈᑎᖃᖅᐸᒡᓗᓂ ᓂᐱᑎᒐᒃᓴᓂᒃ ᓇᓗᓇᐃᒃᑯᑕᓂᒃ ᑎᑎᕋᖅᓯᒪᔪᓂᒃ 
ᐊᓯᖏᓐᓄᑦ ᐊᐅᓚᑦᑎᔾᔪᑕᐅᔪᓂᒃ ᐊᑐᕈᑕᐅᓕᑐᐃᓐᓇᕆᐊᖃᖅᑐᓂᒃ 
ᒪᓕᒍᑕᐅᓗᓂ ᑖᓐᓇ ᐱᖁᔭᖅ ᐱᖁᔭᕋᓛᑎᒍᓪᓗ; 

(ᐳ) ᐊᖏᕈᑎᖃᖅᐸᒡᓗᓂ ᑲᑐᔾᔨᖃᑎᒌᖑᔪᓂᒃ ᖃᐅᔨᓴᐃᓂᐊᖅᑎᓪᓗᒋᑦ 
ᑭᓱᑐᐃᓐᓇᕐᓂᒃ ᐱᖁᑎᓂᒃ ᑕᒪᒃᑯᐊ ᐊᑐᒐᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ 
ᐅᕝᕙᓘᓐᓃᑦ ᖃᓄᐃᓕᐅᕈᑕᐅᒋᐊᖃᕐᓂᖏᓐᓄᓪᓗ ᓇᓗᓇᐃᖅᑕᐅᓯᒪᓂᖏᑦ 
ᓴᖅᑭᑎᑕᐅᓯᒪᔪᑦ ᒪᓕᒍᑕᐅᓪᓗᓂ ᑖᔅᓱᒨᓇ ᐱᖁᔭᑎᒍᑦ. 

 
(2) ᖃᐅᔨᓴᖅᑎᓄᑦ ᐊᖓᔪᖅᑳᑉ ᐃᓱᒪᓕᐅᕈᑎᒋᔭᖓ ᐅᕝᕙᓘᓪᓃᑦ ᐱᓕᕆᔾᔪᑎᒋᔭᖓ 

ᒪᓕᒍᑎᖃᕐᓗᓂ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (1)-ᒥᑦ ᐊᑐᕈᑎᒋᔪᓐᓇᖅᑕᖓ 
ᑕᒪᐃᓐᓅᖓᑎᓪᓗᓂᐅᒃ ᐅᕝᕙᓘᓐᓃᑦ ᐃᓛᒃᑰᖓᑎᓪᓗᓂᐅᒃ ᑐᒃᓯᕋᐅᑕᐅᔪᖅ ᐱᔾᔪᑎᒋᓗᒍ. 
 

(3) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ, ᑎᑎᖅᑲᑎᒍᑦ, ᐊᖏᕈᑎᖃᕈᓐᓇᖅᐳᖅ 
ᐊᓯᔾᔨᕐᓂᐅᓂᐊᖅᑐᒥᒃ ᑕᒪᒃᑯᓇᙵᑦ ᐊᐅᓚᑕᐅᔾᔪᑕᐅᔪᓄᑦ ᒪᓕᒃᑕᒃᓴᐃᑦ ᓇᓗᓇᐃᒃᑯᑕᖏᓐᓂᒃ, 
ᐊᑐᒐᒃᓴᓄᑦ ᐋᖅᑭᒃᓯᒪᓂᖏᓐᓂᒃ, ᒪᓕᒐᒃᓴᐃᑦ ᑐᑭᒧᐊᕈᑎᓄᑦ ᐅᕝᕙᓘᓐᓃᑦ ᐱᓕᕆᔾᔪᑕᐅᒋᐊᖃᖅᑐᑦ: 

(ᐃ) ᑭᓯᐊᓂ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐃᓱᒪᖃᖅᐸᑦ, ᑕᒪᓐᓇ 
ᐊᓯᔾᔨᕐᓂᐅᓂᖅ ᓈᒻᒪᙱᓕᐅᕈᑕᐅᓂᐊᕋᓱᒋᙱᑉᐸᒍ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐊᑐᕈᑕᐅᒋᐊᖃᖅᑐᓄᑦ ᐱᖁᑎᓄᑦ ᐱᖁᔭᕋᓛᒥᑦ 
ᐊᑐᕈᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᒃᑐᕈᑕᐅᓂᐊᕋᓱᒋᙱᑉᐸᒍᑦ 
ᑭᓇᑐᐃᓐᓇᕐᒧᑦ ᐃᓅᑉ ᐊᓐᓂᐊᖃᕐᓇᙱᑦᑐᒦᓐᓂᖓᓄᑦ ᐅᕝᕙᓘᓐᓃᑦ 
ᐊᑦᑕᓇᖏᑦᑐᒦᓐᓂᖓᓄᑦ; 

(ᐱ) ᒪᓕᖕᓂᖃᑦᑎᐊᖅᐸᑕ ᑭᒡᓕᖃᕈᑕᐅᔪᓂᒃ, ᑭᓯᐊᓂ ᐱᑕᖃᖅᐸᑦ, 
ᒪᓕᒍᑎᒋᓗᒋᑦ ᒪᓕᒃᑕᒃᓴᓕᐊᖑᓯᒪᔪᑦ ᐱᖁᔭᕋᓛᓂᑦ; ᐊᒻᒪᓗ 

(ᑎ) ᐊᑐᐊᕐᓗᒍ ᖃᓄᐃᓕᖓᔾᔪᑕᐅᖁᔭᐅᔪᑦ ᓇᓗᓇᐃᖅᑕᐅᓯᒪᔪᓐᓇᖅᑐᑦ 
ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ. 

 
(4) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ: 

(ᐃ) ᑭᒡᓕᖃᕈᑕᐅᑎᑦᑎᓗᓂ ᐊᐅᓚᑦᑎᔾᔪᑕᐅᔪᓂᒃ ᐊᑐᕈᑕᐅᔪᓐᓇᕐᓂᖏᓐᓂᒡᓗ 
ᑭᓱᑐᐃᓐᓇᕐᓂᒃ ᖃᐅᔨᔭᐅᓯᒪᓕᕈᑎᒃ ᓈᒻᒪᙱᓐᓂᖏᓐᓂᒃ ᐅᕝᕙᓘᓐᓃᑦ 

ᒪᓕᖕᓂᖃᙱᓐᓂᖏᓐᓂᒃ ᒪᓕᒃᑕᒃᓴᐅᒋᐊᖃᖅᑐᓂᒃ ᐱᔪᓐᓇᐅᑎᒋᔭᖏᓐᓄᑦ 
ᐃᓕᐅᖅᑲᖅᑕᐅᓯᒫᓂᓕᖅᑎᓪᓗᒋᑦ, ᐋᖅᑭᒋᐊᖅᑕᐅᒃᑲᓐᓂᖅᓯᒪᓕᖅᑎᓪᓗᒋᑦ 
ᐅᕝᕙᓘᓐᓃᑦ ᐃᓂᒃᓴᖏᓐᓄᑦ ᐃᓕᔭᐅᓯᒫᓂᓕᖅᑎᓪᓗᒋᑦ; 

(ᐱ) ᐊᖏᕈᑎᖃᕐᓗᓂ ᐊᐅᓚᑦᑎᔾᔪᑕᐅᔪᓂᒃ ᐊᑐᕈᑕᐅᔪᓐᓇᕐᓂᖏᓐᓂᒃ 
ᑭᓱᑐᐃᓐᓇᕐᓂᒃ ᒪᓕᒍᑎᖃᕐᓗᓂ ᑭᒡᓕᖃᕈᑕᐅᓯᒪᔪᓂᒃ ᒪᓕᒍᑎᒋᓗᒋᑦ 
ᒪᓕᒃᑕᒃᓴᓕᐊᖑᓯᒪᔪᑦ ᐱᖁᔭᕋᓛᓂᑦ, ᐅᕝᕙᓘᓐᓃᑦ ᑕᐃᒪᐃᑦᑐᓄᑦ 
ᑭᒡᓕᖃᖅᑎᑕᐅᓯᒪᔪᖅᑕᖃᙱᑉᐸᑦ, ᒪᓕᒍᑎᖃᕐᓂᐊᖅᐳᑦ ᖃᐅᔨᓴᖅᑎᓄᑦ 
ᐊᖓᔪᖅᑳᑉ ᓈᒻᒪᒐᓱᒋᔭᖓᓂᒃ ᐊᑦᑕᓇᖏᓐᓂᖓᓄᑦ. 

 
ᐱᓯᒪᔭᐅᓂᖏᑦ ᖃᐅᔨᒪᔾᔪᑎᒃᓴᑦ 
10. (1) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᓴᖅᑭᑎᑦᑎᔪᓐᓇᖅᐳᖅ ᖃᐅᔨᒪᔾᔪᑎᒃᓴᓂᒃ, 
ᐅᓂᒃᑳᓂᒃ, ᑎᑎᖅᑲᓂᒃ, ᐸᕐᓇᐅᑎᓕᐊᖑᔪᓂᒃ, ᑎᑎᕋᕐᕕᐅᕙᓪᓕᐊᕙᒃᑐᓂᒃ, ᑎᑎᕋᐅᔭᖅᓯᒪᔪᓂᒃ, 
ᐅᖃᐅᔾᔨᓯᒪᔪᓂᒃ ᖃᓄᐃᓕᐅᕈᑎᒃᓴᐅᖁᔭᐅᔪᓂᒃ, ᖃᓄᐃᓕᐅᕈᑕᐅᒋᐊᖃᕐᓂᖏᓐᓄᓪᓗ 
ᓇᓗᓇᐃᖅᑕᐅᓯᒪᓂᖏᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᓯᖏᑦ ᐸᐸᑕᐅᒋᐊᖃᖅᑐᑦ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑕᐅᒋᐊᖃᖅᑐᑦ ᒪᓕᒍᑕᐅᓗᑎᒃ ᑖᔅᓱᒨᓇ ᐱᖁᔭᑎᒍᑦ ᐅᕝᕙᓗᓐᓃᑦ ᐱᖁᔭᕋᓛᑎᒍᑦ. 
 

(2) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐳᖅ ᖃᓄᐃᓕᐅᕈᑕᐅᖁᔭᖏᓐᓂᒃ 
ᑕᒪᒃᑯᓄᖓ ᐅᓂᒃᑳᓄᑦ, ᐃᓚᖃᕐᒥᓗᓂ ᖃᓄᐃᑦᑐᓂᒃ ᖃᐅᔨᒪᔾᔪᑎᒃᓴᓂᒃ 
ᐅᓂᒃᑲᐅᓯᐅᒋᐊᖃᕐᓂᖏᓐᓂᒃ, ᑭᓇᒧᑦ ᐅᓂᒃᑳᓕᐊᖑᓗᓂ ᐊᒻᒪᓗ ᑭᓇᒧᑦ ᐅᓂᒃᑳᖅᑕᐅᓗᓂ, 
ᖃᖓᒃᑯᓪᓗ, ᖃᓄᐃᓕᖓᓂᖓᓂᒡᓗ ᐊᒻᒪᓗ ᖃᓄᖅ ᐊᑯᓚᐃᑎᒋᔪᒥᒃ 
ᐅᓂᒃᑳᓕᐊᖑᖃᑦᑕᕋᔭᕐᓂᖓᓂᒃ. 
 
ᐊᔪᙱᓐᓂᕆᔭᐅᔪᑦ ᐊᒻᒪᓗ ᐃᓕᓐᓂᐊᕐᓂᖅ 
11. (1) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ, ᑭᓯᐊᓂ ᑖᒃᑯᐊ ᐱᖁᔭᕋᓛᑦ 
ᒪᓕᒐᒃᓴᖃᙱᑉᐸᑕ ᒪᑯᓄᖓ ᐱᔾᔪᑕᐅᔪᓄᑦ: 

(ᐃ) ᕿᒥᕐᕈᓗᓂ ᐊᔪᙱᓐᓂᕆᔭᐅᒋᐊᖃᖅᑐᓂᒃ, ᐃᓕᓐᓂᐊᖅᑕᐅᒋᐊᖃᖅᑐᓂᒃ 
ᐊᒻᒪᓗ ᐱᓕᕆᓂᑯᒋᔭᐅᒋᐊᖃᖅᑐᓂᒃ ᐱᖁᔭᐅᓯᒪᔪᓂᒃ 
ᐊᖏᕈᑕᐅᔪᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᐃᓄᖕᒧᑦ ᑖᔅᓱᒧᖓ ᐱᖁᔭᕐᒧᑦ 
ᐱᖁᔭᕋᓛᖏᓐᓄᓪᓗ ᐊᑐᕈᑕᐅᔪᓂᒃ; ᐊᒻᒪᓗ 

(ᐱ) ᓴᖅᑭᑦᑎᓗᓂ ᑖᔅᓱᒪ ᐃᓅᑉ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ. 
 

(2) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᐃᓕᑕᖅᓯᓂᖃᕐᓂᐊᖅᐳᖅ 
ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪ ᐱᓕᕆᓂᑯᒋᔭᖏᓐᓂᑦ ᑖᔅᓱᒪ ᑐᒃᓯᕋᐅᑎᖃᖅᑑᑉ ᐱᔪᓐᓇᐅᑎᓂᒃ 
ᑭᓯᐊᓂ ᑖᓐᓇ ᖃᐅᔨᓴᖅᑎᓄᑦ ᐊᖓᔪᖅᑳᖅ ᓈᒻᒪᒃᓴᖅᐸᑦ ᑕᒪᒃᑯᐊ 
ᐃᓕᓐᓂᐊᖅᓯᒪᓂᖃᕈᑕᐅᒋᐊᖃᖅᑐᑦ ᐅᕝᕙᓘᓐᓃᑦ ᐱᓕᕆᓂᑯᒋᔭᐅᒋᐊᖃᖅᑐᑦ ᐊᔾᔨᒋᓇᓱᒋᒃᐸᒋᑦ 
ᐱᖁᔭᐅᓯᒪᔪᓄᑦ ᑖᒃᑯᑎᒎᓇᖅ ᐱᖁᔭᑎᒍᑦ ᐅᕝᕙᓘᓐᓃᑦ ᐱᖁᔭᕋᓛᑎᒍᑦ. 
 

(3) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᓴᖅᑭᑦᑎᔪᓐᓇᖅᐳᖅ 
ᖃᓄᐃᓕᖓᔾᔪᑕᐅᒋᐊᓕᖕᓂᒃ ᖃᐅᔨᓴᒃᑲᓐᓂᕈᑕᐅᖃᑦᑕᕐᓂᐊᖅᑐᓄᑦ ᑕᒪᒃᑯᓄᖓ ᑐᒃᓯᕋᐅᑎᖃᖅᑐᓄᑦ 
ᑎᑎᕌᓂᒃᓯᒪᓕᖅᑐᓄᑦ ᖃᓄᖅ ᖃᐅᔨᒪᓂᖃᕆᐊᒃᓴᖏᓐᓂᒃ ᖃᐅᔨᓴᕈᑕᐅᕙᒃᑐᓂᒃ 
ᐊᑐᕈᑕᐅᖁᔭᐅᑐᐃᓐᓇᕆᐊᖃᖅᑐᓂᒃ. 

ᐱᔪᓐᓇᐅᑏᑦ 
 
ᐊᑐᖁᔭᐅᔪᑦ ᐱᔪᓐᓇᐅᑎᓄᑦ 
12. (1) ᑕᐃᒪᐃᑦᑐᓂᒃ ᐱᖁᔭᕋᓛᑎᒍᑦ ᒪᓕᒐᒃᓴᓂᒃ ᐱᑕᖃᙱᑉᐸᑦ, ᐃᓄᒃ ᐱᖁᔭᐅᕗᖅ 
ᐱᔪᓐᓇᐅᑎᒥᒃ ᒪᓕᒍᑎᖃᕐᓗᓂ ᑖᔅᓱᒥᖓ ᐱᖁᔭᕐᒥᒃ ᐊᒻᒪᓗ ᐱᖁᔭᕋᓛᖏᓐᓂᒃ 
ᐱᓕᕆᐊᖃᓚᐅᖅᑎᓐᓇᒍ, ᐃᓕᓯᓚᐅᖅᑎᓐᓇᒍ ᐅᕝᕙᓘᓐᓃᑦ ᑲᒪᒋᔭᒃᓴᖃᓚᐅᖅᑎᓐᓇᒍ 
ᐱᖁᔭᕋᓛᑎᒍᑦ ᐊᑐᕈᑕᐅᔪᓂᒃ. 
 

(2) ᐊᖏᕈᑕᐅᔪᑦ, ᐱᔪᓐᓇᕐᓂᖅᑖᕈᑏᑦ, ᐊᓯᔾᔨᕈᑕᐅᔪᑦ, ᐊᑐᕈᓐᓃᖅᑎᑕᐅᔪᑦ, ᐱᖁᔭᐅᔪᑦ, 
ᓇᓗᓇᐃᖅᑕᐅᔪᑦ ᐊᒻᒪᓗ ᖃᓄᑐᐃᓐᓇᖅ ᐊᓯᖏᑦ ᐱᔾᔪᑕᐅᔪᑦ ᒪᓕᒐᒃᓴᐅᑎᑕᐅᔪᑦ ᑕᕝᕙᓂ 
ᐱᖁᔭᕐᒥᑦ ᐱᖁᔭᕋᓛᖏᓐᓂᒡᓘᓐᓃᑦ ᑭᒃᑯᓕᒫᓄᑦ ᐃᓄᖕᓄᑦ ᖃᐅᔨᒪᔭᒃᓴᙳᖅᑎᑕᐅᓯᒪᕗᑦ ᐊᒻᒪᓗ 
ᓴᖅᑭᑎᑕᐅᓂᐊᖅᖢᑎᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᐃᓄᓕᒫᓄᑦ ᐱᖁᔭᐅᓂᖓ 
ᒪᓕᒍᑎᒋᓗᓂᐅᒃ ᑖᒃᑯᑎᒎᓇᖅ ᐱᖁᔭᕋᓛᑎᒍᑦ. 
 
ᐱᔪᓐᓇᐅᑏᑦ ᐃᓄᖕᓄᑦ 
13. (1) ᐃᓄᒃ ᐱᔪᓐᓇᐅᑎᑖᖅᑎᑕᐅᔪᒪᔪᖅ ᖃᐅᔨᓴᖅᑎᒧᑦ ᐱᓕᕆᐊᒃᓴᒥᒃ ᐱᓕᕆᔪᒪᑎᓪᓗᒍ 
ᒪᓕᒍᑎᒋᓗᒍ ᐱᖁᔭᕋᓛᓃᑦᑐᓂᒃ ᐱᔪᓐᓇᕐᓂᖃᖅᑎᑕᐅᓂᐊᖅᐳᖅ ᐱᔪᓐᓇᐅᑎᒥᒃ ᐱᖁᔭᐅᓯᒪᔪᓂᒃ 
ᒪᓕᒍᑎᖃᑦᑎᐊᑐᐊᖅᐸᑦ. 
 

(2) ᖃᐅᔨᓴᖅᑎ ᑐᓂᓯᔪᒪᙱᑦᑐᓐᓇᖅᐳᖅ ᐱᔪᓐᓇᐅᑎᒥᒃ ᑐᒃᓯᕋᖅᑐᒧᑦ ᒪᓕᒍᑎᖃᙱᒃᑯᓂ 
ᐱᖁᔭᐅᓯᒪᔪᓂᒃ. 
 

(3) ᐃᓄᒃ ᐱᔪᓐᓇᐅᑎᑖᖅᑎᑕᐅᔪᒪᔪᖅ ᖃᔨᐅᓴᖅᑎᒧᑦ ᐱᔪᓐᓇᐅᑎᒋᔪᓐᓇᖅᑕᒥᓂᒃ 
ᐱᖁᑎᒧᑦ ᐱᔪᓐᓇᕐᓂᖃᖅᑎᑕᐅᓂᐊᖅᐳᖅ ᐱᔪᓐᓇᐅᑎᒥᒃ ᐱᖁᔭᐅᓯᒪᔪᓂᒃ ᒪᓕᒍᑎᖃᑦᑎᐊᑐᐊᖅᐸᑦ. 
 

(4) ᖃᐅᔨᓴᖅᑎ ᑐᓂᓯᔪᒪᙱᑦᑐᓐᓇᖅᐳᖅ ᐱᔪᓐᓇᐅᑎᒥᒃ ᐱᖁᑎᒧᑦ ᒪᓕᒍᑎᖃᙱᒃᑯᓂ 
ᐱᖁᔭᐅᓯᒪᔪᓂᒃ. 
 

(5) ᐱᔪᓐᓇᐅᑎ ᒪᓕᒍᑕᐅᒋᐊᖃᖅᐳᖅ ᐊᑐᖁᔭᐅᙱᑦᑐᓂᒃ, ᑭᒡᓕᖃᕈᑕᐅᔪᓂᒃ, ᐊᒻᒪᓗ 
ᖃᓄᐃᓕᖓᔾᔪᑎᒋᔭᖏᓐᓂᒃ ᒪᓕᒃᑕᒃᓴᓕᐊᖑᓯᒪᔪᓂᒃ ᐱᖁᔭᕋᓛᓂᒃ ᐊᒻᒪᓗ ᑖᔅᓱᒪ ᖃᐅᔨᓴᖅᑎᐅᑉ 
ᐅᕝᕙᓘᓐᓃᑦ ᖃᐅᔨᓴᖅᑎᓄᑦ ᐊᖓᔪᖅᑳᑉ ᐊᑐᖁᙱᑕᖏᓐᓂᒃ, ᑭᒡᓕᖃᕈᑕᐅᑎᑕᖏᓐᓂᒃ ᐊᒻᒪᓗ 
ᖃᓄᐃᓕᖓᔾᔪᑕᐅᑎᑕᖏᓐᓂᒃ. 
 
ᐊᖏᖅᑕᐅᙱᑦᑐᓄᑦ ᓄᖅᑲᖓᑲᐃᓐᓇᖅᑎᑕᐅᔪᓄᑦ ᖃᓄᐃᓕᖓᔾᔪᑏᑦ 
14. (1) ᖃᐅᔨᓴᖅᑎ ᐱᔪᒪᒍᓂ ᐊᖏᖏᑦᑐᓐᓇᖅᐳᖅ ᐱᔪᓐᓇᐅᑎᒃᓴᒥᒃ ᐅᕝᕙᓘᓐᓃᑦ 
ᓄᖅᑲᖓᑲᐃᓐᓇᖅᑎᑦᑎᓗᓂ, ᓄᖅᑲᖅᑎᑦᑎᓗᓂ ᐅᕝᕙᓘᓐᓃᑦ ᐊᖏᕈᑎᖃᙱᓪᓗᓂ 
ᐱᔪᓐᓇᐅᑎᑖᕈᑕᐅᒃᑲᓐᓂᖅᑐᒥᒃ ᐱᔾᔪᑎᒋᔭᖏᓐᓂᒃ ᒪᓕᒍᑎᖃᑦᑎᐊᕐᓗᓂ ᐅᒃᐱᕈᓲᑎᒋᔭᒥᓂᒃ ᑖᓐᓇ 
ᑐᒃᓯᕋᖅᑐᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒃ: 

(ᐃ) ᐱᓕᕆᐊᖃᔾᔮᕋᓱᒋᙱᒃᑯᓂᐅᒃ ᐱᓕᕆᐊᒃᓴᐅᖁᔭᐅᔪᓂᒃ ᐱᔪᓐᓇᐅᑎᑎᒍᑦ 
ᒪᓕᒍᑎᖃᕐᓗᓂ ᒪᓕᒐᕐᒥᒃ; 

(ᐱ) ᐱᓕᕆᐊᖃᔾᔮᕋᓱᒋᙱᒃᑯᓂᐅᒃ ᐱᓕᕆᐊᒃᓴᐅᖁᔭᐅᔪᓂᒃ ᐱᔪᓐᓇᐅᑎᑎᒍᑦ 
ᐊᑦᑕᓇᔾᔭᐃᖅᓯᓯᒪᓇᓱᒡᓗᓂ; 

(ᑎ) ᓴᒡᓗᔾᔪᑎᖃᕐᓂᕈᓂ ᖃᐅᔨᒪᔾᔪᑎᒃᓴᓂᒃ ᐅᕝᕙᓘᓐᓃᑦ ᐱᔮᕆᓗᓂ 
ᓴᒡᓗᕿᑦᑎᒍᓂ ᖃᐅᔨᓴᖅᑎᒥᒃ; 

(ᑭ) ᐊᑐᒐᒃᓴᐅᔪᓂᒃ ᐊᑐᖅᓯᔪᓐᓇᙱᓪᓗᓂ ᐅᕝᕙᓘᓐᓃᑦ ᐊᔪᓗᐊᕈᓂ 
ᐊᔪᙱᑕᐅᒋᐊᖃᖅᑐᒥᒃ; 

(ᒋ) ᒪᓕᙱᓐᓂᕈᓂ ᐱᖁᔭᒥᒃ, ᐱᖁᔭᕋᓛᓂᒃ, ᐃᓱᒪᓕᐅᕈᑕᐅᔪᓂᒃ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑕᐅᓯᒪᔪᒥᒃ ᖃᐅᔨᓴᖅᑎᑦ 
ᐊᖓᔪᖅᑳᖓᓐᓄᑦ, ᐅᕝᕙᓘᓐᓃᑦ ᐃᓱᒪᖅᓱᕐᓇᙱᔾᔪᑕᐅᓂᖏᓐᓄᑦ, 
ᑭᒡᓕᖃᖅᑎᑕᐅᓂᖏᓐᓄᑦ, ᐅᕝᕙᓘᓐᓃᑦ ᖃᓄᐃᓕᖓᔾᔪᑕᐅᓂᖏᓐᓄᑦ 
ᐱᔪᓐᓇᐅᑕᐅᔪᒧᑦ; 

(ᒥ) ᐱᓐᓂᕈᓂ ᐱᔪᓐᓇᐅᑎᒥᒃ ᐱᓂᕐᓗᖕᓂᒃᑯᑦ ᐅᕝᕙᓘᓐᓃᑦ ᓴᒡᓗᕿᑦᑎᓂᒃᑯᑦ; 
ᐅᕝᕙᓘᓐᓃᑦ 

(ᓂ) ᐱᔪᓐᓇᕐᓂᖅᑖᖅᑎᑕᐅᓯᒪᙱᑦᑐᒥᒃ ᐃᓄᖕᒥᒃ ᑎᓕᓯᓐᓂᕈᓂ 
ᐱᓕᕆᑎᑦᑎᓗᓂ ᐱᔪᓐᓇᐅᑎᑎᒍᑦ ᐱᓕᕆᐊᒃᓴᐅᑎᑕᐅᔪᓂᒃ. 

 
(2) ᖃᐅᔨᓴᖅᑎᓄᑦ ᐊᖓᔪᖅᑳᖅ ᑐᓂᓯᓂᐊᖅᐳᖅ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒪᔪᓂᒃ 

ᐃᓚᖃᕐᓗᓂ ᐱᔾᔪᑎᒋᔭᒥᓂᒃ ᒪᑯᓄᖓ: 
(ᐃ) ᐃᓱᒪᓕᐅᕈᑎᒋᔭᒥᓂᒃ ᐱᑎᑦᑎᖏᓐᓂᕐᒧᑦ ᐱᔪᓐᓇᐅᑎᒥᒃ; 
(ᐱ) ᐃᓱᒪᓕᐅᕈᑎᒋᔭᒥᓂᒃ ᓄᖅᑲᖅᑎᑦᑎᓂᕐᒧᑦ, ᓄᖅᑲᖓᑲᐃᓐᓇᖅᑎᑦᑎᓂᕐᒧᑦ, 

ᐅᕝᕙᓘᓐᓃᑦ ᐱᖁᔨᙱᓐᓂᕐᒧᑦ ᐱᔪᓐᓇᐅᑎᑖᖅᑎᑕᐅᒃᑲᓐᓂᕈᑎᒃᓴᒥᒃ; 
(ᑎ) ᐃᓱᒪᖅᓱᕐᓇᙱᔾᔪᑕᐅᔪᓂᒃ ᐅᕝᕙᓘᓐᓃᑦ ᖃᓄᐃᓕᖓᔾᔪᑕᐅᔪᓂᒃ 

ᑕᒪᑐᒧᖓ ᐱᔪᓐᓇᐅᑎᒧᑦ ᐊᑐᕈᑕᐅᒋᐊᖃᖅᑐᓂᒃ; 
(ᑭ) ᑐᓂᓯᓂᖅ ᑐᓂᓯᙱᓐᓂᕐᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᑎᑎᖅᑲᓂᒃ 

ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᐱᖁᔭᐅᔪᓂᒃ ᐅᕝᕙᓘᓐᓃᑦ 
ᑐᓂᔭᐅᖁᔭᐅᔪᓂᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ; ᐅᕝᕙᓘᓐᓃᑦ 

(ᒋ) ᖃᓄᑐᐃᓐᓇᖅ ᐊᓯᖏᓐᓂᒃ ᐱᔾᔪᑕᐅᔪᓂᒃ ᒪᓕᒍᑕᐅᖁᔭᐅᓯᒪᔪᓂᒃ 
ᐱᖁᔭᕋᓛᑎᒍᑦ ᐅᕝᕙᓘᓐᓃᑦ ᐋᖅᑭᒍᑕᐅᓯᒪᔪᑎᒍᑦ ᖃᐅᔨᓴᖅᑎᐅᑉ 
ᐃᓱᒪᓕᐅᕈᑎᒋᔭᖏᓐᓄᑦ. 

 
(3) ᓇᓗᓇᐃᖅᓯᔾᔪᑕᐅᔪᖅ ᓇᓗᓇᐃᒃᑯᑕᕆᔭᐅᕗᖅ, ᐊᓯᖓᓂᒃ 

ᓇᓗᓇᐃᖅᓯᔾᔪᑎᑕᖃᙱᒃᑯᓂ, ᑎᑎᕋᐅᓯᐅᓯᒪᔪᓂᒃ, ᓇᓗᓇᐃᒃᑯᑕᖃᖏᑉᐸᑦ 
ᑎᒃᑯᐊᖅᑕᐅᓯᒪᔾᔪᑕᐅᓂᕐᒥᒃ ᐅᕝᕙᓘᓐᓃᑦ ᐊᑎᓕᐅᖅᓯᒪᓂᖓᓂᒃ. 
 

(4) ᓇᓗᓇᐃᖅᓯᔾᔪᑕᐅᔪᖅ ᓇᒃᓯᐅᔾᔭᐅᓂᐊᖅᐳᖅ ᐱᔪᓐᓇᐅᑎᖃᖅᑐᒧᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑖᕈᒪᔪᒧᑦ. 
 

ᖃᐅᔨᓴᖅᑕᐅᓂᖏᑦ 
 
ᖃᐅᔨᓴᐃᓂᖅ ᐱᔪᓐᓇᕈᑎᒥᒃ ᐱᓯᒪᙱᑎᓪᓗᒍ 



ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 

  S.Nu. 2002,c.1 
 

8 

15. (1) ᖃᐅᔨᓴᖅᑎ ᐱᔪᒪᒍᓂ ᖃᖓᑐᐃᓐᓇᒃᑯᑦ ᐱᕝᕕᒃᓴᖃᓕᑐᐊᕈᓂ, ᐱᔪᓐᓇᕈᑎᒥᒃ 
ᐱᓯᒪᙱᒃᑲᓗᐊᕐᓗᓂ, ᐃᓯᕈᓐᓇᖅᐳᖅ ᓇᓕᐊᖕᓄᑐᐃᓐᓇᖅ ᓄᓇᖁᑎᒋᔭᐅᔪᒧᑦ ᐅᕝᕙᓘᓐᓃᑦ 
ᐃᒡᓗᖁᑎᒋᔭᐅᔪᒧᑦ ᐃᒪᐃᑉᐸᑦ ᑖᓐᓇ ᖃᐅᔨᓴᖅᑎ ᐅᒃᐱᕈᓲᑎᖃᑦᑎᐊᕈᓂ, ᓱᓕᑦᑎᐊᕐᓂᒃᑯᑦ, 
ᓇᓕᐊᑐᐃᓐᓇᑦ ᐱᖁᑎᐅᔪᑦ, ᐃᓚᐃᓐᓇᖏᑦᑎᒍᑦ ᐱᖁᑎᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦᑎᒍᑦ 
ᐊᕕᒃᑐᖅᑕᐅᓯᒪᔪᑎᒍᑦ ᐱᖁᑎᑦ ᑖᔅᓱᒨᓇ ᐱᖁᔭᑎᒍᑦ ᐱᖁᔭᕋᓛᑎᒍᓪᓘᓐᓃᑦ ᒪᓕᒍᑕᐅᔪᑦ 
ᐊᑐᕈᑕᐅᒍᑎᒃ, ᐊᐅᓚᑕᐅᒍᑎᒃ, ᐃᓂᒃᓴᖏᓐᓄᑦ ᐃᓕᔭᐅᒍᑎᒃ, ᓴᓇᔭᐅᒍᑎᒃ, ᓴᓇᕝᕕᖕᒥ 
ᓴᓇᔭᐅᒍᑎᒃ, ᐋᖅᑭᒃᑕᐅᒍᑎᒃ, ᓄᑖᙳᖅᑎᑕᐅᒃᑲᓐᓂᕈᑎᒃ ᐅᕝᕙᓘᓐᓃᑦ ᓂᐅᕕᐊᒃᓴᐅᑎᑕᐅᓂᐊᕈᑎᒃ 
ᐊᒻᒪᓗ ᖃᐅᔨᓴᖅᑕᐅᓗᑎᒃ ᓇᓗᓇᐃᖅᓯᔾᔪᑕᐅᓂᐊᖅᑎᓪᓗᒍ ᑭᒃᑯᓕᒫᓄᑦ ᐃᓄᖕᓄᑦ ᖃᐅᔨᔪᒪᔪᓄᑦ: 

(ᐃ) ᑖᓐᓇ ᐱᖁᔭᖅ, ᐱᖁᔭᕋᓛᓪᓘᓐᓃᑦ ᐅᕝᕙᓘᓐᓃᑦ ᖃᐅᔨᓴᖅᑎᐅᑉ 
ᑎᓕᐅᕈᑎᒋᔭᖓ ᒪᓕᖕᓂᖃᑦᑎᐊᕋᓗᐊᕆᐊᒃᓴᖓᓂᒃ; ᐅᕝᕙᓘᓐᓃᑦ  

(ᐱ) ᐅᓪᓗᕆᐊᓇᖅᑐᒥᒃ ᐱᑕᖃᖅᐸᑦ. 
 

(2) ᐊᑑᑎᒋᙱᒃᑲᓗᐊᕐᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (1), ᖃᐅᔨᓴᖅᑎ 
ᐃᓯᕐᓂᐊᙱᓚᖅ ᐃᒡᓗᒧᑦ ᐅᕝᕙᓘᓐᓃᑦ ᐃᒡᓘᑉ ᐃᓚᖓᓄᑦ ᐊᑐᖅᑕᐅᔪᒥᒃ ᐊᖏᕐᕋᕆᔭᐅᓪᓗᓂ 
ᐊᖏᕈᑕᐅᙱᑉᐸᑦ ᐃᒡᓗᖃᖅᑎᐅᔪᒧᑦ. 
 

(3) ᖃᐅᔨᓴᖅᑎ ᐃᓯᕈᒪᒃᐸᑦ ᐃᒡᓗᒧᑦ ᐅᕝᕙᓘᓐᓃᑦ ᐃᒡᓘᑉ ᐃᓚᖓᓄᑦ ᐊᑐᕈᑕᐅᔪᒥᒃ 
ᐊᖏᕐᕋᕆᔭᐅᓪᓗᓂ ᖃᐅᔨᑎᑦᑎᓂᐊᖅᐳᖅ ᐃᒡᓗᖃᖅᑎᐅᔪᒥᒃ ᐊᖏᕈᑎᖃᙱᑦᑐᓐᓇᕐᓂᖓᓂᒃ 
ᐃᓯᕈᒪᑎᓪᓗᒍ ᖃᐅᔨᓴᖅᑎ. 
 

(4) ᑕᐃᒪᓕ ᐃᒡᓗᖃᖅᑎᐅᔪᖅ ᐊᖏᕈᑎᖃᙱᑉᐸᑦ, ᖃᐅᔨᓴᖅᑎ ᐃᓯᕈᓐᓇᔾᔮᙱᑦᑐᖅ 
ᑭᓯᐊᓂᓕ ᐱᓯᒪᒍᓂ ᐱᔪᓐᓇᕈᑎᒥᒃ. 
 

(5) ᖃᐅᔨᓴᖅᑎ ᐱᔪᒪᒍᓂ ᐱᖃᑎᖃᕈᓐᓇᖅᑐᖅ ᑭᓇᑐᐃᓐᓇᕐᒥᒃ ᐃᓄᖕᒥᒃ ᐃᓄᖕᓂᒡᓘᓐᓃᑦ 
ᐃᑲᔪᕈᓐᓇᕋᔭᖅᑐᒥᒃ ᖃᐅᔨᓴᐃᓂᐊᖅᑎᓪᓗᒍ. 
 
ᐃᓯᕈᓐᓇᕈᑎ 
16. (1) ᐃᖅᑲᖅᑐᐃᕕᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖅ ᐱᔪᒪᒍᓂ ᑐᓂᓯᔪᓐᓇᖅᐳᖅ 
ᐱᔪᓐᓇᕈᑎᒥᒃ ᐱᔪᓐᓇᕐᓂᖅᑖᖅᑎᑦᑎᓯᒪᔪᒥᒃ ᖃᐅᔨᓴᖅᑎᒥᒃ ᐊᒻᒪᓗ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᒃᑕᐅᖅ ᐊᓯᖏᓐᓂᒃ ᐃᓄᖕᓂᒃ ᐃᖅᑲᖅᑐᐃᕕᒃᑎᒍᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᑎᒍᑦ ᓇᓗᓇᐃᖅᑕᐅᓯᒪᑐᐊᕈᓂ ᐱᔪᓐᓇᕈᑎᖃᕐᓂᖓᓂᒃ ᐃᓯᕈᓐᓇᕐᓂᕐᒧᑦ ᐃᒡᓗᒧᑦ, 
ᐊᖏᕐᕋᕆᔭᐅᔪᒪᓪᓗ, ᖃᐅᔨᓴᐃᓂᐊᖅᑎᓪᓗᒋᑦ ᒪᓕᒍᑎᖃᕐᓗᑎᒃ ᑖᔅᓱᒥᖓ ᐱᖁᔭᕐᒥᒃ, ᐊᑐᐊᕐᓗᒍ 
ᖃᓄᑐᐃᓐᓇᖅ ᖃᓄᐃᓕᖓᔾᔪᑕᐅᖁᔭᐅᔪᓂᒃ ᐃᖅᑲᖅᑐᐃᕕᒃᑎᒍᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᑎᒍᑦ ᓇᓗᓇᐃᖅᓯᒪᔭᖏᓐᓂᒃ ᑖᒃᑯᑎᒎᓇᖅ ᐱᔪᓐᓇᕈᑎᑎᒍᑦ, ᐃᒪᐃᑉᐸᑦ 
ᐃᖅᑲᖅᑐᐃᕕᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᑦ ᓈᒻᒪᒃᓴᖅᐸᑕ ᑐᓴᒐᒃᓴᐅᔪᒥᒃ ᓱᓕᓂᕋᕈᑎᑎᒍᑦ 
ᓴᖅᑭᑕᐅᓯᒪᔪᒥᒃ ᐅᒃᐱᕈᓲᑕᐅᑦᑎᐊᕆᐊᖃᕐᓂᖏᓐᓂᒃ ᑕᒪᒃᑯᐊ 

(ᐃ) ᖃᓄᐃᑦᑐᑐᐃᓐᓇᑦ ᐱᖁᑎᑦ, ᐱᖁᑎᑦ ᐃᓚᖏᑦ ᐅᕝᕙᓘᓐᓃᑦ 
ᖃᓄᐃᑦᑑᓂᖏᑦᑎᒍᑦ ᐊᕕᒃᑐᖅᑕᐅᓯᒪᔪᑎᒍᑦ ᐱᖁᑎᑦ ᑖᔅᓱᒨᓇ ᐱᖁᔭᑎᒍᑦ 
ᐱᖁᔭᕋᓛᑎᒍᓪᓘᓐᓃᑦ ᒪᓕᒍᑕᐅᔪᑦ ᐊᑐᕈᑕᐅᒍᑎᒃ, ᐊᐅᓚᑕᐅᒍᑎᒃ, 
ᐃᓂᒃᓴᖏᓐᓄᑦ ᐃᓕᔭᐅᒍᑎᒃ, ᓴᓇᔭᐅᒍᑎᒃ, ᓴᓇᕝᕕᖕᒥ ᓴᓇᔭᐅᒍᑎᒃ, 

ᐋᖅᑭᒃᑕᐅᒍᑎᒃ, ᓄᑖᙳᖅᑎᑕᐅᒃᑲᓐᓂᕈᑎᒃ ᐅᕝᕙᓘᓐᓃᑦ 
ᓂᐅᕕᐊᒃᓴᐅᑎᑕᐅᓂᐊᕈᑎᒃ ᐃᒡᓗᖏᓐᓂᒃ; ᐅᕝᕙᓘᓐᓃᑦ 

(ᐱ) ᐅᓗᕆᐊᓇᖅᑐᒥᒃ ᐱᑕᖃᖅᐸᑦ. 
 

(2) ᑐᒃᓯᕋᐅᑕᐅᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ 
ᑐᒃᓯᕋᐅᑕᐅᔪᓐᓇᖅᐳᖅ ᖃᐅᔨᒃᑲᐃᔾᔪᑎᖃᙱᒃᑲᓗᐊᕐᓗᓂ ᑖᔅᓱᒧᖓ ᐱᔪᓐᓇᐅᑎᒥᒃ ᐱᓯᒪᔪᒧᑦ, 
ᐃᒡᓗᖃᖅᑎᐅᔪᒧᑦ, ᓇᖕᒥᓂᖃᖅᑎᐅᔪᒧᑦ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐊᒃᑐᖅᑕᐅᓯᒪᔪᒧᑦ ᐃᓄᖕᒧᑦ. 
 

(3) ᖃᐅᔨᓴᖅᑎ ᐱᔪᒪᒍᓂ ᐊᔭᐅᕆᒻᒪᕆᒡᓗᓂ ᐱᒋᐊᖃᒻᒪᕆᒃᑯᓂ ᐊᑐᕈᑎᖃᕈᓐᓇᖅᐳᖅ 
ᐱᔪᓐᓇᕈᑎᒥᓂᒃ ᐃᓯᕈᓐᓇᐅᑎᒥᓂᒃ ᐊᒻᒪᓗ ᖃᐃᖁᔨᔪᓐᓇᕐᓗᓂ ᐸᓖᓯᓂᒃ ᐃᑲᔪᖅᑕᐅᔪᒪᓗᓂ 
ᐱᔪᓐᓇᕈᑎᒥᓂᒃ ᐊᑐᕈᑎᖃᕈᓐᓇᕐᓂᕐᒧᑦ ᐃᓯᕈᓐᓇᕈᑎᒥᓂᒃ. 

 
ᖃᐅᔨᓴᖅᑎᐅᑉ ᐱᔪᓐᓇᕐᓂᖏᑦ 
17. (1) ᖃᐅᔨᓴᐃᑎᓪᓗᒍ, ᖃᐅᔨᓴᖅᑎ ᐱᔪᒪᒍᓂ: 

(ᐃ) ᐊᑐᕈᑎᖃᕈᓐᓇᖅᐳᖅ ᐱᔪᓐᓇᕐᓂᕆᔭᒥᓂᒃ ᐊᒻᒪᓗ ᐱᓕᕆᐊᖃᕈᓐᓇᕐᓗᓂ 
ᒪᓕᒍᑎᖃᕐᓗᓂ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᐱᖁᔭᑎᒍᑦ ᐊᒻᒪᓗ 
ᐱᖁᔭᕋᓛᖏᑦᑎᒍᑦ; 

(ᐱ) ᐱᖁᔨᔪᓐᓇᖅᐳᖅ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᓴᖅᑭᑦᑎᖁᔨᓗᓂ 
ᖃᐅᔨᓴᖅᑕᐅᓂᐊᖅᑐᒥᒃ; ᐊᒻᒪᓗ 

(ᑎ) ᖃᐅᔨᒃᑲᐃᓗᓂ ᑎᑎᕋᖅᓯᒪᔪᑎᒍᑦ ᑖᔅᓱᒧᖓ ᐱᔾᔪᑕᐅᔪᒧᑦ ᐃᓄᖕᒧᑦ, 
ᐲᖅᑕᐅᑎᑦᑎᖁᔨᓗᓂ ᖃᓄᐃᑦᑐᑐᐃᓐᓇᕐᒥᒃ 
ᓱᖅᑯᐃᖅᑕᐅᓇᓱᖕᓂᐊᕐᓂᖓᓄᑦ, ᖃᐅᔨᓴᖅᑕᐅᓂᐊᕐᓂᖓᓄᑦ ᐅᕝᕙᓘᓐᓃᑦ 
ᖃᐅᔨᔭᐅᓇᓱᖕᓂᐊᕐᓂᖓᓄᑦ ᐱᒋᐊᖃᖅᐸᑦ ᖃᐅᔨᔾᔪᑕᐅᓇᓱᒃᑎᓪᓗᒍ ᑖᓐᓇ 
ᐱᖁᔭᖅ ᐅᕝᕙᓘᓐᓃᑦ ᐱᖁᔭᕋᓛᑦ ᒪᓕᒃᑕᐅᑦᑎᐊᕋᓗᐊᕆᐊᒃᓴᖏᓐᓂᒃ. 

 
(2) ᖃᐅᔨᓴᖅᑎ ᐱᖁᔨᔪᖅ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᓂᒃ ᓴᖅᑭᑦᑎᖁᔨᓪᓗᓂ 

ᖃᐅᔨᓴᖅᑕᐅᓂᐊᕐᓂᖓᓄᑦ ᐱᖁᔨᒋᐊᖃᖅᐳᖅ ᑎᑎᕋᖅᓯᒪᔪᑎᒍᑦ ᐊᒻᒪᓗ ᑎᑎᕋᐅᓯᖃᕐᓗᓂ 
ᖃᓄᐃᑦᑑᒋᐊᖃᕐᓂᖏᓐᓂᒃ ᑎᑎᕋᖅᑕᐅᒋᐊᓖᑦ ᐅᕝᕙᓘᓐᓃᑦ ᐱᖁᑎᑦ ᓴᖅᑭᑕᐅᖁᔭᐅᔪᑦ. 
 

(3) ᖃᐅᔨᓴᖅᑎ ᐱᖁᔨᔪᖅ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᓴᖅᑭᑦᑎᖁᔨᓪᓗᓂ 
ᖃᐅᔨᓴᖅᑕᐅᓂᐊᕐᓂᖓᓄᑦ, ᑖᓐᓇ ᐃᓄᒃ ᑖᒃᑯᓂᖓ ᐸᐸᑦᑎᔪᖅ ᓴᖅᑭᑦᑎᓂᐊᖅᐳᖅ ᐊᒻᒪᓗ, 
ᑎᑎᖅᑲᐅᒃᐸᑕ ᖃᓄᑐᐃᓐᓇᖅ ᐃᑲᔪᕈᑕᐅᔪᓐᓇᕐᓂᐊᖅᑐᓂᒃ ᓴᖅᑭᑦᑎᓂᐊᖅᐳᖅ 
ᑐᑭᓕᐅᕈᑕᐅᓯᒪᔾᔪᑕᐅᑦᑎᐊᕐᓂᐊᖅᑐᓂᒃ ᑎᑎᖅᑲᓄᑦ ᐅᕝᕙᓘᓐᓃᑦ ᓴᖅᑭᑦᑎᓗᓂ 
ᐅᖃᓕᒫᒐᕐᓂᕈᑕᐅᓂᐊᖅᑐᒥᒃ ᑎᑎᕋᖅᓯᒪᔪᓂᒃ. 
 

(4) ᑎᑎᖅᑲᖅ ᐅᕝᕙᓘᓐᓃᑦ ᐊᓯᖏᑦ ᐲᖅᑎᑕᐅᔪᕕᓃᑦ ᕿᒥᕐᕈᔭᐅᓂᐊᕐᓂᖏᓐᓄᑦ ᐊᒻᒪᓗ 
ᐊᔾᔨᖏᓐᓂᒃ ᐊᒥᓱᕈᖅᑎᑕᐅᓂᐊᕐᓂᖏᓐᓄᑦ ᐃᒪᓐᓇ ᐱᓂᔭᐅᓂᐊᖅᐳᖅ: 

(ᐃ) ᐊᑐᐃᓐᓇᕈᖅᑎᑕᐅᓯᒪᓗᓂ ᐃᓄᖕᒧᑦ ᐱᕝᕕᐅᓚᐅᖅᑐᒥᒃ, 
ᐱᖁᔭᐅᓯᒪᑎᓪᓗᒍ, ᓇᓗᓇᐃᖅᑕᐅᓯᒪᓗᓂᓗ ᖃᖓᒃᑯᑦ ᐊᒻᒪᓗ ᓇᓂ 
ᐊᑲᐅᓈᕈᑕᐅᓯᒪᓗᓂ ᑕᒪᐃᓐᓄᑦ ᐃᓄᖕᒧᑦ ᐊᒻᒪᓗ ᖃᐅᔨᓴᖅᑎᒧᑦ; ᐊᒻᒪᓗ 

(ᐱ) ᐅᑎᖅᑎᑕᐅᓗᓂ ᐃᓄᖕᒧᑦ ᐊᑯᓂᐅᑎᑕᐅᓗᐊᙱᓪᓗᓂ. 



ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 

(5) ᑎᑎᖅᑲᐅᑉ ᐊᔾᔨᖓ ᓇᓗᓇᐃᖅᑕᐅᓯᒪᓂᖃᒻᒪᕆᒃᑐᖅ ᖃᐅᔨᓴᖅᑎᒧᑦ 
ᑖᓐᓇᓪᓚᑦᑖᖑᓂᖓᓂᒃ ᐊᔾᔨᒋᓂᖓᓄᑦ ᑎᑎᖅᑲᓪᓚᕆᐅᑉ ᖃᐅᔨᓇᓱᒍᑕᐅᔪᓐᓇᕐᓗᓂ 
ᓇᓗᓇᐃᕈᑎᒃᓴᐅᓂᐊᓂ ᑕᐃᒪᓐᓇᑎᑐᑦ ᑎᑎᖃᓪᓚᕆᒃᑎᑐᑦ ᐊᑐᕈᑕᐅᔪᓐᓇᕐᓗᓂᓗ 
ᓇᓗᓇᐃᖅᓯᔾᔪᑕᐅᔪᓐᓇᕐᓂᖓᓄᑦ. 
 

(6) ᖃᐅᔨᓴᖅᑎ ᐱᔪᕕᓂᖅ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᑐᓂᓯᓂᐊᖅᐳᖅ 
ᐱᓚᐅᖅᑕᖓᓄᑦ ᓇᓗᓇᐃᒃᑯᑕᖓᓂᒃ ᐱᕝᕕᐅᔪᒧᑦ ᐃᓄᖕᒧᑦ. 
 

(7) ᖃᐅᔨᓴᖅᑎ ᖃᐅᔨᓴᖅᑐᖅ ᐱᔪᒪᒍᓂ ᒪᑐᓯᑎᑦᑎᔪᓐᓇᖅᐳᖅ ᑭᓱᑐᐃᓐᓇᕐᒥᒃ 
ᒪᑐᔭᐅᓯᒪᒋᐊᖃᖅᑐᒥᒃ. 

 
ᐃᓯᕐᓂᖅ ᐊᒻᒪᓗ ᖃᐅᔨᓴᕐᓂᖅ 
18. ᑭᓇᑐᐃᓐᓇᖅ ᐃᓄᒃ ᐃᒪᓐᓇ ᐱᓂᐊᖅᐳᖅ: 

(ᐃ) ᐱᔭᕐᓂᖅᑎᑦᑎᓗᓂ ᖃᓄᑐᐃᓐᓇᑦᑎᐊᖅ ᐃᓯᕐᕕᐅᔪᓐᓇᕋᔭᖅᑐᓂᒃ, 
ᖃᓄᐃᑦᑐᑐᐃᓐᓇᕐᒥᒃ ᓱᖅᑯᐃᖅᑕᐅᓇᓱᖕᓂᐊᕐᓂᖓᓄᑦ, 
ᖃᐅᔨᓴᖅᑕᐅᓂᐊᕐᓂᖓᓄᑦ ᐅᕝᕙᓘᓐᓃᑦ ᖃᐅᔨᔭᐅᓇᓱᖕᓂᐊᕐᓂᖓᓄᑦ 
ᖃᐅᔨᓴᖅᑎᒧᑦ ᐱᓕᕆᔾᔪᑎᖃᖅᑎᓪᓗᒍ ᐱᔪᓐᓇᕐᓂᕆᔭᒥᓂᒃ ᐊᒻᒪᓗ 
ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᔾᔪᑎᖃᖅᑎᓪᓗᒍ; ᐊᒻᒪᓗ 

(ᐱ) ᐊᑭᓕᕐᓗᒋᑦ ᐊᑭᓕᕆᐊᓖᑦ ᐊᑭᓕᒐᒃᓴᐅᑎᑕᐅᔪᑦ ᐱᖁᔭᑎᒍᑦ ᐅᕝᕙᓘᓐᓃᑦ 
ᐱᖁᔭᕋᓛᑎᒍᑦ ᖃᐅᔨᓴᖅᑕᐅᓂᖏᓐᓄᑦ, ᖃᐅᔨᓴᖅᑕᐅᒃᑲᓐᓂᕐᓂᖏᓐᓄᑦ, 
ᓱᖅᑯᐃᖅᑕᐅᓇᓱᖕᓂᖏᓐᓄᑦ, ᖃᐅᔨᔭᐅᓇᓱᖕᓂᖏᓐᓄᓪᓗ. 

 
ᓄᖅᑲᖅᑎᑦᑎᓇᓱᖕᓂᖅ 
19. ᑭᓇᑐᐃᓐᓇᖅ ᐃᓄᒃ ᐃᒪᓐᓇ ᐱᒋᐊᖃᙱᓚᖅ: 

(ᐃ) ᐊᔪᖅᑎᑦᑎᓇᓱᒡᓗᓂ, ᓄᖅᑲᖅᑎᑦᑎᓇᓱᒡᓗᓂᓘᓐᓃᑦ ᖃᐅᔨᓴᖅᑎᒥᒃ 
ᖃᐅᔨᓴᐃᑎᓪᓗᒍ; 

(ᐱ) ᐊᐱᖅᑯᑎᒋᔭᐅᔪᓂᒡᓗ ᑭᐅᑦᑕᐃᓕᒪᓗᓂ ᐱᔾᔪᑎᖃᖅᑐᓂᒃ 
ᖃᐅᔨᓴᕈᑕᐅᓕᖅᑐᓂᒃ; ᐅᕝᕙᓘᓐᓃᑦ 

(ᑎ) ᖃᐅᔨᓴᖅᑎᒧᑦ ᖃᐅᔨᑎᑦᑎᓗᓂ ᐱᔾᔪᑎᖃᖅᑐᓂᒃ ᖃᐅᔨᓴᕈᑕᐅᔪᓂᒃ 
ᑖᔅᓱᒪᓗ ᐃᓅᑉ ᖃᐅᔨᒪᓪᓗᓂᒋᑦ ᓱᓕᙱᓐᓂᖏᓐᓂᒃ ᐅᕝᕙᓘᓐᓃᑦ 
ᑕᒻᒪᖅᑎᑦᑎᔾᔪᑕᐅᓂᖏᓐᓂᒃ. 

 
ᐸᓯᔭᐅᓂᖅ 
20. ᖃᐅᔨᓴᖅᑎ ᐅᕝᕙᓘᓐᓃᑦ ᖃᐅᔨᓴᖅᑎᓄᑦ ᐊᖓᔪᖅᑳᖅ ᓱᒋᐊᖅᑕᐅᓂᐊᙱᓚᖅ 
ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᙱᓚᕐᓗ ᐊᑭᓕᒐᒃᓴᖃᓕᖅᑎᑕᐅᓂᖓᓄᑦ ᖃᓄᑐᐃᓐᓇᖅ 
ᐊᑭᓕᕆᐊᖃᖅᑐᓂᒃ ᔭᒐᑕᐅᔪᓂᒡᓘᓐᓃᑦ ᐱᓂᕐᓗᖕᓂᕋᑕᐅᒃᐸᑦ ᐃᓄᖕᒧᑦ ᖃᐅᔨᓴᕐᕕᐅᓚᐅᖅᑎᓪᓗᒍ, 
ᐃᓱᒪᓕᐅᕈᑕᐅᓚᐅᖅᑎᓪᓗᒍ, ᐊᑦᑕᓇᐃᔾᔭᐃᖅᓯᓯᒪᓂᕐᒧᑦ ᑎᓕᐅᕈᑕᐅᓚᐅᖅᑎᓪᓗᒍ, 
ᖃᐅᔨᓇᓱᒡᕕᐅᓚᐅᖅᑎᓪᓗᒍ, ᓱᖅᑯᐃᖅᑕᐅᓇᓱᓚᐅᖅᑎᓪᓗᒍᓗ ᐅᕝᕙᓘᓐᓃᑦ 
ᓴᖅᑭᑦᑎᕝᕕᐅᓚᐅᖅᑎᓪᓗᒍ ᑎᑎᕋᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᐱᖁᑎᒥᒃ, ᑭᓯᐊᓂᓕ 
ᐸᓯᔭᒃᓴᙳᖅᑎᑕᐅᒻᒪᕆᒐᔭᖅᖢᓂ ᑖᓐᓇ ᖃᐅᔨᓴᖅᑎ ᐅᕝᕙᓘᓐᓃᑦ ᖃᐅᔨᓴᖅᑎᓄᑦ ᐊᖓᔪᖅᑳᖅ 



ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 

ᐱᓂᕐᓘᑎᖃᕐᓗᓂ ᐅᕝᕙᓘᓐᓃᑦ ᖃᓄᐃᓕᐅᕐᓗᖕᓂᖃᕈᓂ ᐊᑐᖅᓯᖏᒃᑯᓂᓘᓐᓃᑦ 
ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ ᑖᓐᓇ ᖃᐅᔨᓴᖅᑎ ᐅᕝᕙᓘᓐᓃᑦ ᖃᐅᔨᓴᖅᑎᓄᑦ ᐊᖓᔪᖅᑳᖅ. 
 
ᐅᓂᒃᑳᑦ 
21. ᖃᐅᔨᓴᓚᐅᖅᑎᓪᓗᒍ, ᖃᐅᔨᓴᖅᑎ ᐅᓂᒃᑳᓕᐅᕐᓂᐊᖅᐳᖅ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ 
ᐱᔾᔪᑎᖃᕐᓗᓂ ᖃᐅᔨᓴᕈᑎᒋᔭᒥᓂᒃ ᑎᑎᕋᕐᕕᒃᓴᑎᒍᑦ ᐊᒻᒪᓗ ᑎᑎᕋᖅᓯᒪᓂᖃᕐᓗᓂ 
ᑎᑎᕋᐅᓯᐅᖁᔭᐅᔪᓂᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ. 
 
ᒪᓕᖁᔭᐅᔪᓂᒃ ᒪᓕᖕᓂᖅ 
22. (1) ᖃᐅᔨᓴᖅᑎ ᖃᐅᔨᒍᓂ ᖃᓄᑐᐃᓐᓇᖅ ᑎᑎᕋᖅᑕᐅᓯᒪᔪᑦ ᒪᓕᒐᒃᓴᐃᑦ ᑕᕝᕙᓂ 
ᐱᖁᔭᕐᒥᒃ ᐅᕝᕙᓘᓐᓃᑦ ᐱᖁᔭᕋᓛᓂᑦ ᒪᓕᒃᑕᐅᙱᓐᓂᖏᓐᓂ, ᐅᕝᕙᓘᓐᓃᑦ ᐱᖁᑎᐅᔪᖅ 
ᐊᑦᑕᓇᖅᑑᓂᖓᓄᑦ ᖃᐅᔨᒍᓂᐅᒃ ᐅᕝᕙᓘᓐᓃᑦ ᐊᐅᓚᑕᐅᒍᓂ ᐊᑐᖅᑕᐅᒍᓂᓘᓐᓃᑦ 
ᒪᓕᖕᓂᖃᙱᓪᓗᑎᒃ ᒪᓕᒃᑕᒃᓴᓕᐊᖑᓯᒪᔪᓂᒃ ᐱᔪᓐᓇᐅᑎᑎᒍᑦ, ᖃᐅᔨᓴᖅᑎ ᐃᒪᓐᓇ ᐱᔪᓐᓇᖅᐳᖅ: 

(ᐃ) ᑖᓐᓇ ᐃᓄᒃ ᐅᒃᐱᕈᓲᑎᒋᒃᐸᒍ ᓱᕋᐃᔪᕕᓂᐅᓂᖓᓄᑦ ᐅᕝᕙᓘᓐᓃᑦ ᑖᔅᓱᒪ 
ᐃᓅᑉ ᑲᒪᔨᒋᔭᖓ ᐃᖅᑲᓇᐃᕐᕕᒋᔭᖓᓘᓐᓃᑦ, ᐅᕝᕙᓘᓐᓃᑦ ᑕᒪᕐᒥᒃ 
ᓱᕋᐃᔪᕕᓂᐅᒍᑎᒃ ᒪᓕᒐᕐᒥᒃ ᑐᓂᓗᒋᑦ ᐃᓱᒪᓕᐅᕈᑎᒋᔭᒥᓂᒃ 
ᑎᑎᕋᖅᓯᒪᓂᒃᑯᑦ ᖃᓄᐃᓕᐅᕈᑎᒋᒋᐊᖃᖅᑕᖏᓐᓂᒡᓗ 
ᑎᑎᕋᖅᓯᒪᓂᖃᕐᓗᑎᒃ ᓱᕋᐃᓂᕆᔭᒥᓂᒃ ᐊᒻᒪᓗ ᓇᓗᓇᐃᖅᓯᒪᓂᖃᕐᓗᓂ 
ᖃᓄᖅ ᑕᒪᑐᒥᖓ ᓱᕋᐃᓂᕆᔭᒥᓂᒃ ᐋᖅᑭᒋᐊᕈᑎᒋᔪᓐᓇᖅᑕᖏᓐᓂᒃ; 

(ᐱ) ᓇᓗᓇᐃᖅᓯᓗᓂ ᖃᓄᖅ ᑕᒪᓐᓇ ᓱᕋᐃᓂᐅᔪᖅ 
ᐋᖅᑭᒋᐊᖅᑕᐅᔪᓐᓇᕋᔭᕐᓂᖓᓂᒃ ᕿᓚᒻᒥᐅᔪᒃᑯᑦ ᐅᕝᕙᓘᓐᓃᑦ 
ᖃᖓᒃᑰᕋᔭᕐᓂᖓᓂᒃ ᓇᓗᓇᐃᖅᑕᐅᓯᒪᓗᓂ ᐃᓱᒪᓕᐅᕈᑕᐅᓯᒪᔪᒥᒃ; 
ᐅᕝᕙᓘᓐᓃᑦ 

(ᑎ) ᒪᑐᔭᐅᑎᑦᑎᓗᓂ ᖃᓄᑐᐃᑦᑐᑐᐃᓐᓇᕐᓂᒃ ᑕᑯᒃᓴᐅᔪᓂᒃ ᐅᓗᕆᐊᓇᖅᑐᓂᒃ 
ᑭᒃᑯᓕᒫᓄᑦ ᐊᑦᑕᓇᕋᔭᖅᑐᓂᒃ, ᑕᒪᓐᓇ ᐊᑐᐊᕈᑕᐅᒃᐸᑦ 
ᐊᑐᐊᕈᑕᐅᙱᒃᑲᓗᐊᖅᐸᓪᓗ ᐱᔪᓐᓇᐅᑎᐅᔪᒧᑦ. 

 
(2) ᖃᐅᔨᓴᖅᑎ ᐱᔪᒪᒍᓂ, ᐊᖏᕈᑎᖃᙱᑦᑐᓐᓇᖅᐳᖅ ᐅᕝᕙᓘᓐᓃᑦ 

ᐊᖏᕈᑎᖃᕈᓐᓇᖅᐳᖅ ᐲᖅᑎᑦᑎᖁᔨᓂᕐᒧᑦ ᒪᑐᓯᒪᔭᐅᔪᒥᒃ, ᒪᑐᓯᒪᔭᐅᔪᖅ ᐲᖅᑎᑕᐅᖁᓇᔭᖅᑕᖓ 
ᑭᓯᐊᓂ ᓈᒻᒪᒃᓴᖅᐸᑦ ᑕᒪᓐᓇ ᐅᓗᕆᐊᓇᖅᑐᖅ ᐅᓗᕆᐊᓇᕈᓐᓃᖅᑎᑕᐅᒃᐸᑦ 
ᐋᖅᑭᒋᐊᖅᑕᐅᒃᑲᓐᓂᖅᐸᓪᓘᓐᓃᑦ, ᑕᒪᒃᑯᐊᓗᑦ ᑎᑎᕋᖅᑕᐅᓯᒪᔪᑦ ᒪᓕᒐᒃᓴᐃᑦ ᑕᕝᕙᓂ ᐱᖁᔭᕐᒥᑦ 
ᐱᖁᔭᕋᓛᓂᒡᓘᓐᓃᑦ ᒪᓕᒃᑕᐅᑦᑎᐊᓕᕐᓗᑎᒃ ᐅᕝᕙᓘᓐᓃᑦ ᑖᓐᓇ ᐱᖁᑎ ᐊᐅᓚᑕᐅᓕᖅᐸᑦ 
ᒪᓕᒍᑕᐅᑦᑎᐊᕐᓗᓂ ᒪᓕᒃᑕᒃᓴᓕᐅᖑᔪᓂᒃ ᐱᔪᓐᓇᐅᑎᑎᒍᑦ, ᐱᔾᔪᑕᐅᓯᒪᔪᖅ ᐊᑲᐅᓈᖅᑐᒃᑯᑦ 
ᒪᓕᒍᑕᐅᓗᓂ. 
 

(3) ᑭᓇᑐᐃᓐᓇᖅ ᐃᓄᒃ ᑎᑎᖅᑲᖅᑖᖅᑎᐅᔪᖅ ᐱᔾᔪᑎᖃᖅᑐᓂᒃ ᖃᐅᔨᓴᖅᑎᐅᑉ 
ᐃᓱᒪᓕᐅᕈᑎᒋᔭᖏᓐᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (1)-ᒥᑦ ᐅᕝᕙᓘᓐᓃᑦ 
(2)-ᒥᑦ ᐊᒻᒪᓗ ᒪᓕᒐᒃᓴᐅᔪᓂᒃ ᒪᓕᑦᑎᐊᕐᓂᕈᓂ ᐅᕝᕙᓘᓐᓃᑦ ᐱᔪᓐᓇᕐᓂᓕᒫᒥᓂᒃ 
ᒪᓕᑦᑎᐊᕋᓱᖕᓂᕈᓂ ᐸᓯᔭᒃᓴᐅᑎᑕᐅᓂᐊᙱᑦᑐᖅ ᐱᕋᔭᖕᓂᕐᒥᓄᑦ ᐱᔾᔪᑕᐅᓇᓱᒃᑎᓪᓗᒍ 
ᓱᕋᐃᓇᓱᒋᔭᐅᓗᓂ ᒪᓕᒐᕐᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐱᔾᔪᑕᐅᔪᓂᒃ ᐃᓱᒪᓕᐅᕈᑕᐅᓯᒪᔪᓂᒃ 
ᒪᓕᙱᓐᓇᓱᒋᔭᐅᓗᓂ. 



ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 

ᒪᓕᒋᐊᖃᕐᓂᕐᒧᑦ ᑎᓕᐅᕈᑎ 
23. (1) ᖃᐅᔨᓴᖅᑎᓄᑦ ᐊᖓᔪᖅᑳᕆᔭᐅᔪᖅ ᖃᐅᔨᒪᒃᐸᑦ ᓱᕋᐃᓯᒪᔪᖅᑕᖃᕐᓂᖓᓂᒃ 
ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒦᑦᑐᖅ ᐃᓚᖓᓂᒃ 22(1)-ᒥᑦ ᑕᒪᓐᓇᓗ ᓱᕋᐃᓯᒪᓂᖅ 
ᑲᔪᓯᑎᑕᐅᖏᓐᓇᖅᐸᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ ᒪᓕᒍᓐᓇᙱᒃᑯᓂ ᓇᓕᐊᖕᓂᑐᐃᓐᓇᖅ 
ᑎᑎᕋᖅᑕᐅᓯᒪᔪᓂᒃ ᒪᓕᒐᒃᓴᓂᒃ ᑕᕝᕙᓂ ᐱᖁᔭᕐᒥᑦ ᐅᕝᕙᓘᓐᓃᑦ ᐱᖁᔭᕋᓛᓂ, ᑖᓐᓇ 
ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᑐᒃᓯᕋᕈᓐᓇᖅᐳᖅ ᓄᓇᕗᑦ ᐃᖅᑲᖅᑐᐃᕕᖁᑎᖓᓐᓄᑦ 
ᑎᓕᐅᕈᑎᒥᒃ ᒪᓕᒋᐊᖃᕐᓂᕐᒧᑦ. 
 

(2) ᑎᓕᐅᕈᑕᐅᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (1)-ᒥᑦ, 
ᐃᖅᑲᖅᑐᐃᕕᒃ ᐱᔪᒪᒍᓂ ᖃᓄᑐᐃᓐᓇᖅ ᑎᓕᐅᕈᑎᓕᐅᕈᓐᓇᖅᐳᖅ ᓈᒻᒪᒐᓱᒋᔭᒥᓂᒃ 
ᒪᓕᒍᑎᖃᕐᓗᓂ. 
 

(3) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᑐᒃᓯᕋᐅᑎᖃᕈᓐᓇᖅᐳᖅ ᒪᓕᒍᑎᒋᓗᒍ 
ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (1)-ᒥᑦ ᑖᓐᓇ ᐃᓄᒃ ᒪᓕᒐᕐᒥᒃ ᒪᓕᙱᓐᓂᕐᒥᓄᑦ 
ᓱᒋᐊᖅᑎᑕᐅᒐᓗᐊᕐᓂᖅᐸᑦ ᖃᓄᑐᐃᓐᓇᕐᓘᓐᓃᑦ ᐊᓯᖏᑦᑎᒍᑦ ᓱᒋᐊᖅᑎᑕᐅᓐᓂᕈᓂ ᑖᓐᓇ ᐃᓄᒃ 
ᖃᓄᑐᐃᓐᓇᑦᑎᐊᖅ ᐱᔪᓐᓇᐅᑎᖃᕋᓗᐊᖅᑎᓪᓗᒍ. 
 

(4) ᐊᔪᐃᓐᓇᕆᐊᒃᑲᓐᓂᕈᓐᓇᖅᐳᖅ ᐊᑕᐅᓯᕐᒧᑦ ᐃᖅᑲᖅᑐᐃᔨᒧᑦ ᐃᖅᑲᖅᑐᐃᔨᒋᔭᐅᔪᒧᑦ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᖕᒥ ᓄᓇᕗᒻᒥᑦ ᐅᓪᓗᑦ 30 
ᑎᓕᐅᕈᑎᓕᐅᖅᑐᖃᓚᐅᖅᑎᓪᓗᒍ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (2)-ᒥᑦ.  
 
ᐊᑐᕈᑕᐅᓂᖏᑦ ᒪᑐᓯᒪᔭᐅᔪᑦ 
24. (1) ᖃᐅᔨᓴᖅᑎᓄᑦ ᐊᖓᔪᖅᑳᖅ ᖃᐅᔨᒪᑎᑦᑎᓂᐊᖅᐳᖅ ᐊᐅᓚᑕᐅᒋᐊᖃᖅᐸᑕ ᐊᒻᒪᓗ 
ᐊᑐᕈᑕᐅᒋᐊᖃᖅᐸᑦ ᐱᖁᑎᑦ ᒪᑐᔭᐅᓯᒪᔪᑦ ᖃᐅᔨᓴᖅᑎᒧᑦ. 
 

(2) ᖃᐅᔨᓴᖅᑎᓄᑦ ᐊᖓᔪᖅᑳᖅ ᖃᐅᔨᒪᑎᑦᑎᓂᐊᖅᐳᖅ ᖃᓄᐃᓕᐅᕈᑕᐅᒋᐊᖃᖅᐸᑕ 
ᐊᒻᒪᓗ ᐲᖅᑎᑕᐅᒋᐊᖃᖅᐸᑕ ᒪᑐᓯᒪᔾᔪᑏᑦ. 
 

(3) ᑭᓇᑐᐃᓐᓇᖅ ᐃᓄᒃ ᐊᐅᓚᑎᑦᑎᓂᐊᙱᓚᖅ, ᐊᑐᕐᓂᐊᙱᓚᖅ ᐅᕝᕙᓘᓐᓃᑦ 
ᐱᑎᑦᑎᓂᐊᙱᓚᖅ ᐊᐅᓚᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᑐᕈᑎᖃᕐᓗᓂ ᓱᕋᐃᓗᓂ 
ᒪᓕᖁᔭᐅᔫᒐᓗᐊᒥᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᖓᓂᑦ 22-ᒥᑦ ᐅᕝᕙᓘᓐᓃᑦ ᑖᓐᓇ ᐱᖁᑎ 
ᒪᑐᔭᐅᓯᒪᓐᓂᖅᐸᑦ. 
 

(4) ᑭᓇᑐᐃᓐᓇᖅ ᐃᓄᒃ ᐲᖅᓯᒋᐊᖃᙱᑦᑐᖅ ᒪᑐᔭᐅᓯᒪᔪᒃ ᐃᓕᔭᐅᓐᓂᕈᓂ 
ᖃᐅᔨᓴᖅᑎᒧᑦ: 

(ᐃ) ᖃᐅᔨᓴᖅᑎᒧᑦ ᐊᖏᕈᑕᐅᓚᐅᖅᑎᓐᓇᒍ; ᐅᕝᕙᓘᓐᓃᑦ 
(ᐱ) ᐱᖁᔭᕋᓛᑎᒍᑦ ᒪᓕᒐᒃᓴᐅᑎᑕᐅᒃᐸᑦ ᐲᖅᓯᒋᐊᖃᙱᓐᓂᕐᒥᑦ. 

 
(5) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (4) ᒪᓕᖕᓂᖃᙱᑦᑐᖅ ᑖᓐᓇ ᐃᓱᒪᓕᐅᕈᑕᐅᔪᖅ 

ᐃᓕᓯᓂᕐᒧᑦ ᒪᑐᓯᒪᔾᔪᑎᓂᒃ ᓄᖅᑲᖅᑎᑕᐅᓐᓂᖅᐸᑦ. 
 



ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ 

ᐊᖏᕈᑎᒧᑦ ᓇᓗᓇᐃᒃᑯᑕᖅ 
25. ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᑐᓂᓯᔪᓐᓇᖅᐳᖅ ᐊᖏᕈᑎᒧᑦ ᓇᓗᓇᐃᒃᑯᑕᕐᒥᒃ 
ᐱᔾᔪᑎᖃᖅᑐᓂᒃ ᐱᖁᑎᓄᑦ ᖃᐅᔨᓴᖅᑕᐅᔪᕕᓂᕐᓄᑦ ᐊᒻᒪᓗ ᖃᐅᔨᔭᐅᓯᒪᓕᕈᑎᒃ 
ᓈᒻᒪᒃᓯᓯᒪᓕᕐᓂᖏᓐᓂᒃ ᐊᑐᕈᑕᐅᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᐅᓗᕆᐊᓇᕈᓐᓃᕐᓂᖏᓐᓄᑦ 
ᐊᐅᓚᑕᐅᒍᑎᒃ ᐊᒻᒪᓗ ᐱᔪᒪᒍᓂ ᓄᖅᑲᖅᑎᑦᑎᔪᓐᓇᕆᕗᖅ ᑕᐃᒪᐃᑦᑐᓂᒃ ᐊᖏᕈᑎᓄᑦ 
ᓇᓗᓇᐃᒃᑯᑕᓂᒃ. 
 

ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᑦ 
 

ᐊᑐᕈᑎᖃᕐᓂᖅ ᐊᔭᐅᕆᓂᕐᒥᒃ 
26. ᖃᐅᔨᓴᖅᑎ ᐱᔪᒪᒍᓂ ᐊᑐᕈᑎᖃᕈᓐᓇᖅᐳᖅ ᐊᔭᐅᕆᓂᕐᒥᒃ ᐱᒋᐊᖃᕋᓱᒋᑐᐊᖅᐸᑦ 
ᐃᓯᕈᒪᑎᓪᓗᒍ ᐱᔪᓐᓇᕈᑎᒥᒃ ᐱᓯᒪᙱᒃᑲᓗᐊᖅᑎᓪᓗᒍ ᐊᒻᒪᓗ ᖃᐅᔨᓴᐃᔪᓐᓇᕐᓗᓂ 
ᓇᓕᐊᖕᓂᑐᐃᓐᓇᖅ ᐃᒡᓗᓂᒃ ᐅᒃᐱᕈᓲᑎᖃᑐᐊᖅᐸᑦ ᐊᑦᑕᓇᖅᑐᖅᑕᖃᒻᒪᕆᖕᓂᖓᓂᒃ ᑭᒃᑯᓕᒫᓄᑦ. 
 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᑦ 
27. (1) ᖃᐅᔨᓴᖅᑎ ᐅᕝᕙᓘᓐᓃᑦ ᖃᐅᔨᓴᖅᑎᑦ ᐊᖓᔪᖅᑳᖓ ᐱᔪᒪᒍᑎᒃ ᑐᓂᓯᔪᓐᓇᖅᐳᑦ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒥᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᐃᓄᖕᓄᑦ ᐱᔾᔪᑎᖃᖅᑎᓪᓗᒋᑦ ᖃᓄᑐᐃᓐᓇᖅ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑖᒃᑯᑎᒎᓇᖅ ᐱᖁᔭᑎᒍᑦ 
ᐊᑦᑕᓇᔾᔭᐃᖅᓯᓯᒪᔾᔪᑕᐅᒋᐊᖃᖅᑐᓄᑦ. 
 

(2) ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒋᔭᐅᔪᑦ ᐱᖁᔨᔾᔪᑎᖃᕈᓐᓇᖅᐳᑦ ᑭᓱᑐᐃᓐᓇᑦ 
ᐅᕝᕙᓘᓐᓃᑦ ᐱᖁᑎᐅᔫᑉ ᐃᓚᖓᓂᒃ, ᐅᕝᕙᓘᓐᓃᑦ ᐱᖁᑎᑦ ᖃᓄᐃᑦᑑᓂᖏᑦᑎᒍᑦ 
ᐊᕕᒃᑐᖅᑕᐅᓯᒪᓂᐅᔪᓄᑦ, ᑲᒪᒋᔭᐅᓗᑎᒃ ᒪᓕᒍᑎᖃᕐᓗᑎᒃ ᐋᖅᑭᒍᑕᐅᓯᒪᔪᓂᒃ ᑎᓕᐅᕈᑎᒃᑯᑦ, 
ᒪᑯᓂᖓ ᐃᓚᖃᕐᓗᑎᒃ: 

(ᐃ) ᒪᑐᓯᒪᓂᖓᓂᒃ; 
(ᐱ) ᐊᑐᕈᑕᐅᓂᖓᓂᒃ ᑭᓯᐊᓂ ᒪᓕᒍᑕᐅᒍᓂ ᑎᓕᐅᕈᑎᒃᑯᑦ; ᐊᒻᒪᓗ 
(ᑎ) ᐊᑐᖅᑕᐅᖏᓐᓂᖓᓂᒃ. 

 
(3) ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒋᔭᐅᔪᖅ ᖃᐅᔨᑎᑦᑎᔾᔪᑕᐅᔪᓐᓇᖅᐳᖅ ᐅᖃᐅᓯᒃᑯᑦ 

ᑎᑎᖅᑲᑎᒍᓪᓘᓐᓃᑦ, ᐊᒻᒪᓗ ᖃᐅᔨᑎᑦᑎᔾᔪᑕᐅᔪᓐᓇᕆᓪᓗᓂ ᓯᕗᓂᐊᒍᑦ 
ᖃᐅᔨᒃᑲᐃᔾᔪᑎᓕᐊᖑᖏᓪᓗᓂ. 
 

(4) ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒋᔭᐅᔪᖅ ᖃᐅᔨᑎᑦᑎᔾᔪᑕᐅᒍᓂ ᐅᖃᐅᓯᒃᑯᑦ 
ᕿᓚᒥᐅᔪᒃᑯᑦ ᑎᑎᕋᖅᓯᒪᓂᒃᑯᑦ ᖃᐅᔨᑎᑦᑎᔾᔪᑕᐅᓂᐊᖅᐳᖅ ᖃᓄᐃᓕᖓᔾᔪᑕᐅᔪᑦ ᒪᓕᒍᑕᐅᓗᑎᒃ 
ᐊᒻᒪᓗ ᐅᓪᓗᑦ 7 ᐅᖓᑖᓅᕆᐊᖃᙱᓪᓗᓂ ᐅᖃᐅᓯᐅᓚᐅᖅᑎᓪᓗᒍ. 
 

(5) ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒋᔭᐅᔪᖅ ᐊᑐᕐᓂᖃᖅᑎᑕᐅᑲᐅᑎᒋᓂᐊᖅᐳᖅ 
ᑭᓯᐊᓂᓕ ᓄᖅᑲᖓᑎᑕᐅᑲᐃᓐᓇᕈᓐᓇᕆᕗᖅ ᖃᐅᔨᓇᓱᒍᑕᐅᓂᒃᑯᑦ ᓈᓚᒍᑕᐅᓂᐊᕈᓂ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (6)-ᒥᑦ ᐃᓚᖃᕐᓗᓂ ᑎᑎᖅᑲᑎᒍᑦ 
ᐊᖏᕈᑕᐅᓯᒪᔪᓂᒃ ᑕᕝᕙᙶᖅᑐᒥᒃ ᖃᐅᔨᓴᖅᑎᒥᑦ ᖃᐅᔨᓇᓱᒍᑕᐅᑎᑦᑎᔪᒥᒃ ᓈᓚᒍᑕᐅᓂᒃᑯᑦ. 

(6) ᐃᓄᖕᒧᑦ ᐱᖁᔭᐅᑎᓪᓗᒍ ᐊᒃᑐᖅᑕᐅᓯᒪᔪᒥᒃ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᑎᓕᐅᕈᑕᐅᓯᒪᔪᒧᑦ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᖃᐅᔨᓇᓱᒍᑕᐅᓂᒃᑯᑦ ᓈᓚᒍᑕᐅᑎᑦᑎᓂᐊᖅᐳᖅ 
ᑕᒪᑐᒪ ᒥᒃᓵᓄᑦ. 

 
ᖃᐅᔨᓴᖅᑎᓄᑦ ᐊᖓᔪᖅᑳᑉ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᒋᔭᖓ 
28. ᑕᑯᒃᓴᐅᔪᒥᒃ ᐅᓗᕆᐊᓇᖅᑐᖃᕈᓂ ᐅᕝᕙᓘᓐᓃᑦ ᐅᓗᕆᐊᓇᖅᑐᖃᑐᐃᓐᓇᕆᐊᖃᕈᓂ 
ᑭᒃᑯᓕᒫᓄᑦ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᑎᓕᐅᕈᑎᓕᐅᕈᓐᓇᖅᐳᖅ ᐱᔾᔪᑎᖃᕐᓗᓂ ᒪᑯᓂᖓ ᑭᓯᐊᓂ ᐱᖁᔭᑎᒍᑦ ᐱᖁᔭᕋᓛᑎᒍᓪᓘᓐᓃᑦ 
ᑎᑎᕋᖅᑕᐅᓯᒪᙱᑉᐸᑕ ᒪᓕᒐᒃᓴᐅᔪᓂᒃ: 

(ᐃ) ᑎᑎᕋᕐᕕᒃᓴᖃᖅᑎᑦᑎᓗᓂ ᐊᒻᒪᓗ ᖃᐅᔨᒪᑎᑦᑎᓗᓂ ᓇᓃᖁᔭᖏᓐᓂᒃ 
ᖃᐅᔨᒃᑲᐃᔾᔪᑎᓂᒃ, ᓇᓗᓇᐃᒃᑯᑕᓂᒃ ᐅᕝᕙᓘᓐᓃᑦ ᐊᓯᖏᑦᑎᒍᑦ 
ᓇᓗᓇᐃᒃᑯᑕᐅᔪᓐᓇᖅᑐᓂᒃ ᐊᑐᕈᑕᐅᓂᐊᖅᑐᓂᒃ ᐱᔾᔪᑎᖃᖅᑐᓄᑦ 
ᓴᓇᕐᕈᑎᓄᑦ ᐊᓯᖏᓐᓄᓪᓘᓐᓃᑦ ᐱᖁᑎᓄᑦ ᑎᑎᕋᐅᓯᐅᓯᒪᔪᓂᒃ 
ᐱᖁᔭᕋᓛᓂᑦ; ᐅᕝᕙᓘᓐᓃᑦ 

(ᐱ) ᐱᔪᓐᓇᕐᓂᖅᑖᖅᑎᑦᑎᓯᒪᓗᓂ ᐋᖅᑭᒃᓯᒪᔾᔪᑎᒋᓂᐊᖅᑕᖏᓐᓂᒃ, 
ᐃᓕᐅᖅᑲᐃᔪᓐᓇᕐᓂᕐᒧᑦ, ᐱᓕᕆᐊᖑᓂᖏᓐᓄᑦ, ᑲᒪᒋᔭᐅᓂᖏᓐᓄᑦ, 
ᐃᓂᒃᓴᖏᓐᓄᑦ ᐃᓕᔭᐅᓂᖏᓐᓄᑦ, ᐊᐅᓚᑕᐅᓂᖏᓐᓄᑦ, 
ᐃᓯᕐᕕᐅᔪᓐᓇᕐᓂᖏᓐᓄᑦ, ᐊᑐᖅᑕᐅᔪᓐᓇᕐᓂᖏᓐᓄᑦ, 
ᓴᓇᔭᐅᒃᑲᓐᓂᕈᓐᓇᕐᓂᖏᓐᓄᑦ, ᑲᒪᒋᔭᐅᔪᓐᓇᕐᓂᖏᓐᓄᑦ, 
ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ, ᐃᓂᑖᖅᑎᑦᑎᓂᕐᒧᑦ, ᐃᒡᓗᓂᑦ 
ᓴᓇᔭᐅᑎᑦᑎᓂᕐᒧᑦ, ᐲᖅᑎᑕᐅᓂᖏᓐᓄᑦ, ᐋᖅᑭᒋᐊᖅᑕᐅᓂᖏᓐᓄᑦ, 
ᐱᔨᑦᑎᕋᕈᑕᐅᓂᖏᓐᓄᑦ, ᖃᐅᔨᓴᖅᑕᐅᓂᖏᓐᓄᑦ, 
ᐃᓗᓕᖅᓱᖅᑕᐅᓂᖏᓐᓄᑦ, ᐊᓯᔾᔨᖅᑕᐅᓂᖏᓐᓄᑦ, 
ᓴᐴᓗᑕᓕᐅᖅᑕᐅᓂᖏᓐᓄᑦ, ᐋᖅᑭᒃᓯᒪᓂᖏᓐᓄᑦ ᐲᔭᖅᑕᐅᓂᖏᓐᓄᑦ, 
ᓱᕋᒃᑎᖅᑕᐅᓂᖏᓐᓄᑦ, ᐱᔨᑦᑎᕋᕈᑕᐅᔪᓐᓃᖅᑎᑦᑎᓂᖏᓐᓄᑦ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᔾᔭᖅᑐᖅᑕᐅᖃᑦᑕᕈᓐᓃᕐᓂᖏᓐᓄᑦ ᑭᓱᑐᐃᓐᓇᑦ, 
ᓄᑖᖑᒐᓗᐊᖅᐸᑦ ᐊᑐᖅᑕᐅᒋᐊᖃᕋᓗᐊᖅᐸᓪᓗ, ᐅᕝᕙᓘᓐᓃᑦ ᐱᖁᑎᐅᑉ 
ᐃᓚᒋᒐᓗᐊᖅᐸᒍ, ᐊᒻᒪᓗ ᑭᓱᑐᐃᓐᓇᑦ ᓴᓇᕐᕈᑎᑦ ᐃᓚᒋᔭᐅᔪᓪᓗ 
ᐊᑐᕈᑕᐅᔪᑦ ᑕᒪᑦᑐᓄᖓ. 

 
ᓄᖅᑲᖓᑎᑕᐅᓂᖓ ᒪᓕᙱᓐᓂᖓᓄᑦ ᐊᑦᑕᓇᔾᔭᐃᖅᓯᓯᒪᔾᔪᑎᓄᑦ ᑎᓕᐅᕈᑎᒥᒃ 
29. (1) ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ, ᖃᐅᔨᒃᑲᐃᔾᔪᑎᓕᐅᓚᐅᕐᓗᓂ ᐅᕝᕙᓘᓐᓃᑦ 
ᖃᐅᔨᓇᓱᒍᑕᐅᓂᒃᑯᑦ ᓈᓚᒍᑕᐅᑎᑦᑎᓚᐅᕐᓗᓂ, ᓄᖅᑲᖓᑎᑦᑎᓂᐊᖅᐳᖅ ᖃᓄᐃᑦᑐᑐᐃᓐᓇᕐᒥᒃ 
ᐱᔪᓐᓇᐅᑎᒥᒃ ᑐᓂᔭᐅᓯᒪᔪᒥᒃ ᐃᓄᖕᒧᑦ ᒪᓕᙱᑦᑐᕕᓂᐅᒍᓂ ᑕᒪᒃᑯᓂᖓ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᑎᓕᐅᕈᑎᓂᒃ. 
 

(2) ᓄᖅᑲᖓᑎᑕᐅᔪᖅ ᐱᔪᓐᓇᐅᑎ ᐅᑎᖅᑎᑕᐅᓂᐊᙱᑦᑐᖅ ᑭᓯᐊᓂ ᑖᓐᓇ ᐱᖃᖅᑎᐅᔪᖅ 
ᐱᔪᓐᓇᐅᑎᒥᒃ ᓴᖅᑭᔮᖅᑎᑦᑎᒍᓂ ᓇᓗᓇᐃᒃᑯᑕᒻᒪᕆᐅᔪᓂᒃ ᒪᓕᒃᑐᕕᓂᐅᓂᖓᓄᑦ ᑕᒪᐃᓐᓂᒃ 
ᒪᓕᒃᑕᐅᒋᐊᓕᖕᓂᒃ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑎᓃᑦᑐᓂᒃ ᑐᕌᖓᑎᑕᐅᔪᓂᒃ ᑖᔅᓱᒧᖓ 
ᐱᖃᖅᑎᐅᔪᒥᒃ ᐱᔪᓐᓇᐅᑎᒥᒃ, ᐃᓚᖃᕐᒥᓗᓂ ᒪᓕᖕᓂᖃᑦᑎᐊᕐᒥᒍᓂ ᑕᒪᐃᓐᓂᒃ ᐊᓯᖏᓐᓂᒃ 
ᐱᖁᔭᐅᓯᒪᔪᓂᒃ ᐅᑎᖅᑎᕝᕕᐅᔪᓐᓇᕐᓂᖓᓄᑦ ᐱᔪᓐᓇᐅᑎᒥᓂᒃ. 

ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑐᕈᑕᐅᙱᓐᓂᖓ 
30. ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑐᕈᑕᐅᙱᓚᖅ ᑕᒪᒃᑯᓄᖓ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᑎᓕᐅᕈᑎᒥᒃ ᑐᓂᔭᐅᓯᒪᔪᒥᒃ ᖃᐅᔨᓴᖅᑎᒥᑦ ᐅᕝᕙᓘᓐᓃᑦ ᖃᐅᔨᓴᖅᑎᑦ ᐊᖓᔪᖅᑳᖓᓂᒃ 
ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐱᖁᔭᕋᓛᕐᓘᓐᓃᑦ. 
 
ᐊᓯᔾᔨᖅᑕᐅᔪᓐᓇᖅᑐᑦ ᓄᖅᑲᖓᑎᑕᐅᓂᕐᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑕᐅᒃᑲᓐᓂᕈᓐᓇᖏᓐᓂᖅ 
ᐱᔾᔪᑎᖃᕈᑎᒃ ᐊᑦᑕᓇᔾᔭᐃᖅᓯᓯᒪᔾᔪᑕᐅᔪᓂᒃ 
31. (1) ᖃᐅᔨᓴᖅᑎ ᐱᔪᒪᒍᓂ, ᖃᐅᔨᒃᑲᐃᑎᑦᑎᓗᓂ ᐱᔪᓐᓇᐅᑎᓕᖕᒧᑦ ᐊᒻᒪᓗ 
ᖃᐅᔨᓇᓱᒍᑕᐅᓂᕐᒧᑦ ᓈᓚᒍᑕᐅᓯᒪᙱᓪᓗᓂ, ᐊᓯᔾᔨᖅᑕᐅᔪᓐᓇᖅᑐᒥᒃ ᓄᖅᑲᖓᑎᑦᑎᔪᓐᓇᖅᐳᖅ 
ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑦᑎᒃᑲᓐᓂᕈᒪᙱᑦᑐᓐᓇᖅᐳᖅ ᐃᒪᐃᑉᐸᑦ, ᐱᔪᓐᓇᐅᑎᒋᔭᐅᔪᖅ 
ᒪᓕᒍᑕᐅᓗᓂ ᐊᐅᓚᑎᑦᑎᔪᖃᖅᐸᑦ, ᑖᔅᓱᒪ ᖃᐅᔨᓴᖅᑎᐅᑉ, ᖁᐊᖅᓵᕐᓇᕋᓱᒋᒃᐸᒍ ᑭᒃᑯᓕᒫᓄᑦ 
ᐅᕝᕙᓘᓐᓃᑦ ᖁᐊᖅᓵᕐᓇᕋᓱᒋᒃᐸᒍ ᑭᓇᑐᐃᓐᓇᕐᒧᑦ ᐃᓄᖕᒧᑦ ᓇᖕᒥᓂᕆᔭᐅᔪᓄᓪᓘᓐᓃᑦ. 
 

(2) ᖃᐅᔨᒃᑲᐃᔾᔪᑎᓕᐊᖑᔪᖅ ᒪᓕᒍᑕᐅᓪᓗᓂ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ 
ᑎᑎᕋᖅᓯᒪᓂᖃᕐᓂᐊᖅᐳᖅ ᖃᐅᔨᓴᖅᑎᐅᑉ ᐱᔾᔪᑎᒋᔭᖏᓐᓂᒃ ᐃᓱᒪᓕᐅᕈᑎᒋᔭᒥᓄᑦ 
ᐊᓯᔾᔨᖅᑕᐅᔪᓐᓇᖅᑐᒥᒃ ᓄᖅᑲᖓᑎᑦᑎᓂᖓᓄᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑖᖅᑎᑦᑎᒃᑲᓐᓂᕈᒪᙱᓐᓂᖓᓄᑦ ᐊᒻᒪᓗ ᖃᐅᔨᒪᑎᑦᑎᓗᓂ ᐱᔪᓐᓇᐅᑎᓕᖕᒥᒃ 
ᐱᔪᓐᓇᕐᓂᖃᕐᓂᖓᓂᒃ ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᖓᓄᑦ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᑭᓯᐊᓂ 
ᑖᓐᓇ ᐱᔪᓐᓇᐅᑎᓕᒃ ᑐᒃᓯᕋᐅᑎᖃᖅᐸᑦ ᖃᐅᔨᓇᓱᒍᑕᐅᒋᐊᖃᕋᓱᒋᔭᒥᓂᒃ ᓈᓚᒍᑕᐅᖁᔨᓂᕐᒥᓄᑦ 
ᐅᓪᓗᑦ 15 ᐃᓗᐊᓂ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎᒥᒃ. 
 
ᖃᐅᔨᒪᔾᔪᑎᒃᓴᖃᖁᔨᓂᖅ 
32. ᖃᐅᔨᓴᖅᑎ ᐅᓐᓂᕐᓗᒡᕕᐅᒍᓂ ᒪᓕᒃᑐᖃᙱᓐᓂᖓᓄᑦ ᒪᓕᒃᑕᒃᓴᐅᔪᓂᒃ ᐱᔪᓐᓇᐅᑎᑎᒍᑦ, 
ᑖᓐᓇ ᐱᔪᓐᓇᐅᑎᓕᒃ, ᐱᖁᔭᐅᑎᓪᓗᒍ, ᑐᓂᓯᓂᐊᖅᐳᖅ ᖃᐅᔨᓴᖅᑎᒧᑦ ᖃᓄᐃᑦᑐᑐᐃᓐᓇᕐᓂᒃ 
ᖃᐅᔨᒪᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᐅᕈᑕᐅᓯᒪᔪᓂᒃ ᐅᓐᓂᕐᓗᖕᓂᕐᒧᑦ ᑖᔅᓱᒪ 
ᖃᐅᔨᓴᖅᑎᐅᑉ ᖃᐅᔨᔪᒪᔭᖏᓐᓂᒃ. 
 
ᖃᐅᔨᓴᐃᓂᖅ ᓱᓕᓂᐊᕐᓂᕋᕈᑎᒃᑯᑦ ᐊᖏᕈᑎᖃᕐᓗᓂ 
33. ᐱᔾᔪᑎᖃᖅᑎᓪᓗᒋᑦ ᖃᐅᔨᓴᐃᓂᕐᒧᑦ ᖃᐅᔨᓇᓱᒍᑕᐅᓂᒃᑯᓪᓘᓐᓘᓐᓃᑦ ᒪᓕᒍᑕᐅᓗᓂ ᑖᓐᓇ 
ᐱᖁᔭᖅ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ, ᖃᐅᔨᒃᑲᐃᑎᑦᑎᓗᓂ ᑎᑎᕋᖅᓯᒪᔪᑎᒍᑦ, 
ᐱᖁᔨᔪᓐᓇᖅᐳᖅ ᑭᓇᑐᐃᓐᓇᕐᒥᒃ ᐃᓄᖕᒥᒃ ᐱᑕᖃᖁᔨᓗᓂ ᖃᖓᑐᐃᓐᓇᒃᑯᑦ ᐊᒻᒪᓗ 
ᖃᐅᔨᒃᑲᐃᔾᔪᑎᑎᒍᑦ ᑎᑎᕋᖅᓯᒪᓂᖃᕐᓗᓂ ᓇᓃᓐᓇᔭᕐᓂᖓᓂᒃ ᐊᒻᒪᓗ ᐱᔪᒪᒍᓂ 
ᖃᐅᔨᓴᐃᔪᓐᓇᖅᐳᖅ ᐃᓄᖕᒥᒃ ᓱᓕᓂᐊᕐᓂᕋᕈᑎᒃᑯᑦ ᐊᖏᕈᑎᖃᕐᓗᓂ ᖃᓄᐃᓕᐅᕈᑕᐅᓂᐊᖅᑐᓄᑦ 
ᖃᐅᔨᓴᖅᑕᐅᓚᐅᖅᑎᓐᓇᒍ ᐅᕝᕙᓘᓐᓃᑦ ᖃᐅᔨᓇᓱᒃᑕᐅᓚᐅᖅᑎᓐᓇᒍ. 
 
ᖃᐅᔨᒃᑲᐃᔾᔪᑎ ᐱᖁᔨᙱᓐᓂᕐᒧᑦ 
34. (1) ᐊᑐᐊᕐᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (2), ᑖᓐᓇ ᖃᐅᔨᓴᖅᑎ ᑐᓂᓯᔪᒪᙱᑉᐸᑦ 
ᐱᔪᓐᓇᐅᑎᒥᒃ, ᐅᕝᕙᓘᓐᓃᑦ ᓄᖅᑲᖓᑎᑦᑎᖁᔨᓕᕈᓂ, ᓄᖅᑲᖅᑎᑦᑎᒍᓂ, ᐅᕝᕙᓘᓐᓃᑦ 
ᐱᖁᔨᙱᒃᑯᓂ ᐱᔪᓐᓇᐅᑎᑖᖅᑎᑦᑎᔾᔪᑕᐅᒃᑲᓐᓂᕈᒪᔪᒥᒃ, ᖃᐅᔨᓴᖅᑎ ᑐᓂᓯᓂᐊᖅᐳᖅ 
ᖃᐅᔨᒃᑲᐃᔾᔪᑎᒥᒃ ᐱᖁᔨᙱᔾᔪᑎᒥᒃ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᒥᒃ, ᐃᓚᖃᕐᓗᓂ 
ᑎᑎᕋᖅᓯᒪᔪᓂᒃ ᐱᔾᔪᑎᒋᔭᖏᓐᓂᒃ, ᑐᒃᓯᕋᖅᑐᒧᑦ ᐱᔪᓐᓇᐅᑎᓕᖕᒧᓪᓘᓐᓃᑦ. 

(2) ᐱᖁᔨᙱᓐᓂᕐᒧᑦ ᖃᐅᔨᒃᑲᐃᔾᔪᑎ ᐊᑐᕈᑕᐅᙱᑦᑐᓐᓇᖅᐳᖅ: 
(ᐃ) ᐊᓯᔾᔨᕈᑕᐅᔪᓐᓇᖅᑐᒥᒃ ᓄᖅᑲᖓᑎᑦᑎᔾᔪᑕᐅᓂᐊᖅᐸᑦ ᐱᔪᓐᓇᐅᑎᒥᒃ 

ᐅᕝᕙᓘᓐᓃᑦ ᐱᖁᔨᙱᔾᔪᑕᐅᔪᒥᒃ ᐱᔪᓐᓇᐅᑎᑖᖅᑎᑦᑎᔾᔪᑕᐅᒃᑲᓐᓂᕈᒪᔪᒥᒃ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᖓᓂᑦ 31-ᒥᑦ; 

(ᐱ) ᓄᖅᑲᖓᑎᑦᑎᔾᔪᑕᐅᓂᐊᖅᐸᑦ ᐊᑭᓖᙱᓐᓂᖓᓄᑦ ᒪᓕᒍᑎᒋᓗᒍ 
ᑎᑎᕋᖅᓯᒪᓂᕐᒦᑦᑑᑉ ᐃᓚᖓᓂᒃ 53-ᒥᑦ. 

 
(3) ᖃᐅᔨᓴᖅᑎ ᐱᔪᒪᒍᓂ ᑐᓂᓯᔪᓐᓇᖅᐳᖅ ᖃᐅᔨᒃᑲᐃᔾᔪᑎᒥᒃ ᐱᖁᔨᙱᔾᔪᑎᒋᔭᒥᓂᒃ 

ᐃᒻᒥᓂᒃ ᑐᓂᓯᓗᓂ ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑎᒍᑦ ᑐᕌᖅᑎᑕᐅᓯᒪᓗᓂᓗ ᑐᒃᓯᕋᖅᑎᐅᔪᒧᑦ 
ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ ᑐᕌᕈᑖᓗ ᑎᑎᕋᖅᑕᐅᓯᒪᓗᓂ ᑭᖑᓪᓕᖅᐹᒥᒃ 
ᑐᕌᕈᑎᒋᓚᐅᖅᑕᖓᓂᒃ ᑖᔅᓱᒪ ᖃᐅᔨᓴᖅᑎᐅᑉ ᖃᐅᔨᒪᔭᖓᓂᒃ, ᓱᒃᑲᔪᒃᑰᕈᑎᒃᑯᓪᓘᓐᓃᑦ 
ᐅᕝᕙᓘᓐᓃᑦ ᐊᓯᖏᑦᑎᒍᑦ ᐅᐊᔭᓅᖅᑐᑎᒍᑦ ᖃᐅᔨᒪᔾᔪᑕᐅᕙᒃᑐᑎᒍᑦ ᑭᓯᐊᓂ 
ᓇᓗᓇᐃᖅᓯᓯᒪᓂᖃᕐᓂᐊᑐᐊᖅᐸᑦ ᑖᓐᓇ ᖃᐅᔨᒃᑲᐃᔾᔪᑎ ᐊᐅᓪᓚᖅᑎᑕᐅᓂᖓᓄᑦ ᑐᕌᕐᕕᐅᔪᒪᔪᒧᑦ. 
 

(4) ᐊᓯᐅᔾᔭᖅᓯᒪᔾᔪᑎᖃᖅᑐᒃᑯᑦ ᑎᑎᖅᑲᒃᑯᕕᒃᑎᒍᑦ ᐊᑐᕈᑕᐅᒃᐸᑦ, ᑖᓐᓇ ᖃᐅᔨᒃᑲᐃᔾᔪᑎ 
ᑐᓂᔭᐅᓯᒪᓂᕋᖅᑕᐅᓂᐊᖅᐳᖅ ᐅᓪᓗᑉ 7-ᒋᔭᖓᓂᒃ ᑎᑎᖅᑲᒃᑯᕕᒃᑎᒍᑦ 
ᐊᐅᓪᓚᖅᑎᑕᐅᓚᐅᖅᑎᓪᓗᒍ ᑭᓯᐊᓂᓕ ᑖᓐᓇ ᐃᓄᒃ ᑐᕌᕐᕕᐅᔪᖅ ᖃᐅᔨᒃᑲᐃᔾᔪᑎᒥᒃ 
ᓴᖅᑭᑎᑦᑎᒍᓂ ᖃᐅᔨᓴᖅᑎᒧᑦ ᑕᐃᓐᓇ ᐃᓄᒃ, ᐱᔾᔪᑎᖃᑦᑎᐊᕐᓗᓂ ᓱᓕᓂᒃᑯᑦ, 
ᐊᐅᓪᓚᖅᓯᒪᓚᐅᕐᓂᖓᓄᑦ, ᐋᓐᓂᖅᑐᕕᓂᐅᓂᖓᓄᑦ, ᐋᓐᓂᐊᖅᑐᕕᓂᐅᓂᖓᓄᑦ 
ᐊᓯᖏᑦᑎᒍᓪᓘᓐᓃᑦ ᐱᔾᔪᑎᖃᕐᓂᕈᓂ ᑖᔅᓱᒪ ᐃᓅᑉ ᐊᔪᕈᑎᒋᔭᖏᑦᑎᒍᑦ, ᐱᙱᑦᑐᕕᓂᐅᓂᖓᓂᒃ 
ᖃᐅᔨᒃᑲᐃᔾᔪᑎᒥᒃ ᑭᓯᐊᓂ ᑭᖑᕙᖅᖢᓂ ᐱᔭᕕᓂᕆᓪᓗᓂᐅᒃ. 
 

(5) ᓱᒃᑲᔪᒃᑰᕈᑏᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ ᐅᐊᔭᓅᖅᑐᒃᑯᑦ ᐊᑐᕈᑕᐅᓐᓂᖅᐸᑕ, ᑖᓐᓇ 
ᖃᐅᔨᒃᑲᐅᔾᔪᑎ ᑐᓂᔭᐅᓂᕋᖅᑕᐅᓂᐊᖅᐳᖅ ᐅᓪᓗᖓᓂᒃ ᓱᒃᑲᔪᒃᑰᕈᑎᒃᑯᑦ 
ᐊᐅᓪᓚᖅᑎᑕᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᐅᐊᔭᓅᖅᑐᒃᑯᑦ ᐊᐅᓪᓚᖅᑎᑕᐅᓚᐅᖅᑎᓪᓗᒍ ᑭᓯᐊᓂᓕ 
ᑖᓐᓇ ᐃᓄᒃ ᑐᕌᕐᕕᐅᔪᖅ ᖃᐅᔨᒃᑲᐃᔾᔪᑎᒥᒃ ᓴᖅᑭᑎᑦᑎᒍᓂ ᖃᐅᔨᓴᖅᑎᒧᑦ ᑕᐃᓐᓇ ᐃᓄᒃ, 
ᐱᔾᔪᑎᖃᑦᑎᐊᕐᓗᓂ ᓱᓕᓂᒃᑯᑦ, ᐊᐅᓪᓚᖅᓯᒪᓚᐅᕐᓂᖓᓄᑦ, ᐋᓐᓂᖅᑐᕕᓂᐅᓂᖓᓄᑦ, 
ᐋᓐᓂᐊᖅᑐᕕᓂᐅᓂᖓᓄᑦ ᐊᓯᖏᑦᑎᒍᓪᓘᓐᓃᑦ ᐱᔾᔪᑎᖃᕐᓂᕈᓂ ᑖᔅᓱᒪ ᐃᓅᑉ ᐊᔪᕈᑎᒋᔭᖏᑦᑎᒍᑦ, 
ᐱᙱᑦᑐᕕᓂᐅᓂᖓᓂᒃ ᖃᐅᔨᒃᑲᐃᔾᔪᑎᒥᒃ ᑭᓯᐊᓂ ᑭᖑᕙᖅᖢᓂ ᐱᔭᕕᓂᕆᓪᓗᓂᐅᒃ. 

 
ᖃᐅᔨᓇᓱᒍᑕᐅᓂᒃᑯᑦ ᓈᓚᖕᓂᖅ 

 
ᐱᔪᓐᓇᐅᑎᖃᕐᓂᖅ ᖃᐅᔨᓇᓱᖕᓂᕐᒧᑦ ᓈᓚᖕᓂᕐᒥᒃ 
35. (1) ᖃᐅᔨᒃᑲᐅᔾᔪᑎ ᐱᖁᔨᙱᓐᓂᕐᒧᑦ ᖃᐅᔨᒪᑎᑦᑎᔾᔪᑕᐅᓂᐊᖅᐳᖅ ᑐᒃᓯᕋᖅᑎᐅᔪᒧᑦ 
ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ ᑖᓐᓇ ᐃᓄᒃ ᐱᔪᓐᓇᐅᑎᖃᕐᓂᖓᓂᒃ ᖃᐅᔨᓇᓱᖕᓂᕐᒧᑦ 
ᓈᓚᒍᑕᐅᖁᔨᔪᓐᓇᕐᓂᖓᓂᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᑭᓯᐊᓂ ᓈᓚᒍᑕᐅᖁᔨᓐᓂᕈᓂ 
ᐅᓪᓗᑦ 15 ᐃᓗᐊᓂ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎᒥᒃ. 
 

(2) ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒃ ᐱᖁᔨᙱᓐᓂᕈᓂ ᓈᓚᒍᑕᐅᖁᔭᐅᓂᕐᒥᒃ, 
ᖃᐅᔨᓴᖅᑎᐅᑉ ᐱᖁᔨᙱᓐᓂᖓ ᑐᓂᔭᐅᒋᐊᖃᕐᓂᖓᓂᒃ ᐱᔪᓐᓇᐅᑎᒥᒃ 
ᓇᓗᓇᐃᖅᑕᐅᓯᒪᓂᕋᖅᑕᐅᓂᐊᖅᐳᖅ. 

(3) ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒃ ᐱᖁᔨᓐᓂᖅᐸᑦ ᓈᓚᒍᑕᐅᖁᔨᓗᓂ, 
ᖃᐅᔨᓴᖅᑎᑦ ᐊᖓᔪᖅᑳᖓ ᐋᖅᑭᒃᓯᓂᐊᖅᐳᖅ ᖃᖓᒃᑰᒐᔭᕐᓂᒐᓂᒃ ᐊᒻᒪᓗ ᖃᐅᔨᓇᓱᖕᓂᕐᒧᑦ 
ᓈᓚᒍᑕᐅᑎᑦᑎᓗᓂ ᑐᓂᓯᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎᒥᒃ ᓈᓚᒍᑕᐅᔪᖃᕐᓂᐊᕐᓂᖓᓂᒃ ᑖᔅᓱᒧᖓ 
ᑐᒃᓯᕋᖅᑎᐅᔪᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ. 
 

(4) ᖃᐅᔨᓴᖅᑎᑦ ᐊᖓᔪᖅᑳᖓ ᐱᖁᔭᐅᓯᒪᔪᖅ ᖃᐅᔨᓇᓱᖕᓂᕐᒧᑦ ᓈᓚᒍᑕᐅᖁᔭᐅᔪᒥᒃ 
ᐱᔪᒪᒍᓂ ᐅᖓᕙᕆᐊᖅᑎᑦᑎᔪᓐᓇᖅᐳᖅ ᖃᖓᒃᑰᖁᓇᔭᖅᑕᒥᓂᒃ ᐱᖁᔨᔾᔪᑕᐅᔪᒥᒃ ᐅᓪᓗᑦ 15 
ᑐᖔᓂᓘᓐᓃᑦ ᐅᕝᕙᓘᓐᓃᑦ ᐊᓂᒍᖅᓯᒪᓕᖅᑎᓪᓗᒍ ᑖᓐᓇ ᖃᐅᔨᓴᖅᑎᐅᑉ ᐊᖓᔪᖅᑳᖓ 
ᓈᒻᒪᒃᓴᕈᓂ: 

(ᐃ) ᐱᔾᔪᑎᖃᑦᑎᐊᕐᓂᖓᓄᑦ ᑐᒃᓯᕋᐅᑎᖃᕐᓂᖓᓂᒃ 
ᐅᖓᕙᕆᐊᖅᑎᑦᑎᖁᔨᓂᕐᒧᑦ; ᐊᒻᒪᓗ 

(ᐱ) ᐱᔾᔪᑎᖃᑦᑎᐊᖅᑰᔨᒃᐸᑦ ᑐᓂᓯᔪᓐᓇᕐᓂᖓᓄᑦ ᑐᒃᓯᕋᖅᑎᐅᔪᒧᑦ 
ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ ᓇᓗᓇᐃᖅᓯᔾᔪᑎᒥᒃ ᖃᐅᔨᔭᐅᖁᔭᐅᔪᒥᒃ 
ᓈᓚᒍᑕᐅᓂᒃᑯᑦ. 

 
(5) ᐅᖓᕙᕆᐊᖅᑎᑦᑎᒍᓂ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ ᖃᐅᔨᑎᑦᑎᔪᓐᓇᖅᐳᖅ 

ᖃᓄᐃᓕᐅᕈᑕᐅᖁᔭᒥᓂᒃ ᑖᔅᓱᒪ ᖃᐅᔨᓴᖅᑎᐅᑉ ᓈᒻᒪᒐᓱᒋᒃᐸᒍ. 
 

ᖃᐅᔨᓴᖅᑎᓄᑦ ᐊᖓᔪᖅᑳᑉ ᖃᐅᔨᓇᓱᖕᓂᕐᒧᑦ ᓈᓚᒍᑎᒋᔭᖓ 
36. (1) ᑭᓇᑐᐃᓐᓇᖅ ᐊᒃᑐᖅᑕᐅᓯᒪᔪᖅ ᖃᐅᔨᓴᖅᑎᐅᑉ ᐃᓱᒪᓕᐅᕈᑎᒋᔭᖓᓄᑦ, ᐃᓕᓯᓂᕐᒧᑦ 
ᒪᑐᓯᒪᔾᔪᑎᒥᒃ ᐅᕝᕙᓘᓐᓃᑦ ᐊᑭᓖᖁᔨᓂᖓᓄᑦ ᐊᑭᓕᕆᐊᓕᖕᒥᒃ ᖃᐅᔨᓴᖅᑕᐅᓂᖓᓄᑦ, 
ᖃᐅᔨᔭᐅᓇᓱᖕᓂᖓᓄᑦ ᐅᕝᕙᓘᓐᓃᑦ ᓱᖅᑯᐃᖅᑕᐅᓇᓱᖕᓂᖓᓄᑦ ᐱᖁᔨᔪᓐᓇᖅᐳᖅ 
ᖃᖓᑐᐃᓐᓇᒃᑯᑦ ᑖᓐᓇ ᖃᐅᔨᓴᖅᑎᓄᑦ ᐊᖓᔪᖅᑳᖅ ᖃᐅᔨᓇᓱᒍᑎᒋᓂᐊᖅᑕᖓᓂᒃ 
ᓈᓚᒍᑎᖃᖁᓗᒍ ᐱᔾᔪᑕᐅᔪᒥᒃ. 
 

(2) ᖃᐅᔨᓇᓱᒍᑕᐅᓂᕐᒧᑦ ᓈᓚᒍᑕᐅᖁᔭᐅᔪᖅ ᑎᑎᕋᖅᓯᒪᔪᑎᒍᑦ ᐱᔭᐅᒋᐊᖃᙱᑉᐸᑦ 
ᑭᓯᐊᓂᓕ, ᑖᓐᓇ ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᖁᔨᒃᐸᑦ, ᐱᔾᔪᑎᒻᒪᕆᐅᔪᑦ ᐱᖁᔨᓂᕐᒧᑦ 
ᓇᓗᓇᐃᖅᑕᐅᓂᐊᖅᐳᑦ ᑎᑎᖅᑲᑎᒍᑦ ᖃᐅᔨᓇᓱᒍᑕᐅᓂᕐᒧᑦ ᓈᓚᒍᑕᐅᓚᐅᙱᑎᓪᓗᒍ. 
 

(3) ᐱᓚᐅᖅᑎᓪᓗᒍ ᐱᖁᔭᐅᔪᒥᒃ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᖃᐅᔨᓇᓱᒍᑕᐅᓂᕐᒧᑦ 
ᓈᓚᒍᑕᐅᑎᑦᑎᓂᐊᖅᐳᖅ ᕿᓚᒻᒥᐅᔪᒃᑯᑦ ᐱᕝᕕᒃᓴᖃᓕᑐᐊᖅᐸᑦ, ᑭᓯᐊᓂᓕ ᑕᐃᒪᐃᑦᑐᑦ ᐱᖁᔭᐅᔪᑦ 
ᓄᖅᑲᖅᑎᑦᑎᔾᔪᑕᐅᓂᐊᙱᓚᑦ ᐃᓱᒪᓕᐅᕈᑕᐅᔪᒥᒃ ᐱᓕᕆᐊᕆᖁᔭᐅᔪᒧᑦ ᖃᐅᔨᓇᓱᒍᑕᐅᓂᕐᒧᑦ 
ᓈᓚᒍᑕᐅᓚᐅᖅᑎᓐᓇᒍ. 
 

(4) ᖃᐅᔨᓇᓱᖕᓂᕐᒧᑦ ᓈᓚᒍᑕᐅᔪᖃᖅᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ 
(1)-ᒥᑦ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐃᒪᓐᓇ ᐱᔪᓐᓇᖅᐳᖅ: 

(ᐃ) ᖃᓄᑐᐃᓐᓇᖅ ᖃᐅᔨᓇᓱᖕᓂᐊᖅᐳᖅ ᓈᒻᒪᒐᓱᒋᑐᐊᖅᐸᒍ; ᐊᒻᒪᓗ 
(ᐱ) ᐱᖁᔨᓗᓂ ᐊᒻᒪᓗ ᓇᓗᓇᐃᖅᓯᔾᔪᑎᓂᒃ ᐱᓗᓂ ᓱᓕᓂᐊᕐᓂᕋᕈᑎᑎᒍᑦ 

ᓱᓕᓂᐊᕐᓂᕋᕐᓗᓂᓘᓐᓃᑦ. 
 

ᒪᓕᖁᔭᐅᔪᓂᒃ ᒪᓕᒍᑕᐅᔪᓐᓇᕐᓂᖏᑦ 

37. (1) ᖃᐅᔨᒃᑲᐃᔾᔪᑎ ᖃᐅᔨᓇᓱᖕᓂᕐᒧᑦ ᓈᓚᒍᑕᐅᓂᐊᖅᑐᒧᑦ ᑐᓂᔭᐅᓂᐊᖅᐳᖅ 
ᑐᒃᓯᕋᖅᑎᐅᔪᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ ᐱᕝᕕᒃᓴᖃᖅᑎᑕᐅᑦᑎᐊᕐᓗᓂ 
ᖃᐅᔨᑎᑦᑎᔪᓐᓇᕐᓂᖓᓂᒃ ᒪᓕᒐᕐᓂᒃ ᒪᓕᑦᑎᐊᓚᐅᕐᓂᖓᓂᒃ ᑐᓂᔭᐅᓂᐊᖅᑎᓪᓗᒍ, 
ᑐᓂᔭᐅᓂᐊᖏᒃᑯᓂᓘᓐᓃᑦ ᐅᕝᕙᓘᓐᓃᑦ ᐱᑎᑕᐅᒃᑲᓐᓂᕐᓂᐊᕈᓂ ᐱᔪᓐᓇᐅᑎᒥᒃ ᖃᐅᔨᓇᓱᖕᓂᒃᑯᑦ 
ᓈᓚᒍᑕᐅᓚᐅᖅᑎᓐᓇᒍ. 
 

(2) ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒃ ᐱᕕᒃᓴᖃᖅᑎᑕᐅᓂᐊᖅᐳᖅ 
ᖃᐅᔨᓇᓱᒍᓐᓇᕐᓂᕐᒥᓂᒃ ᓈᓚᒍᑕᐅᓚᐅᖅᑎᓐᓇᒍ ᖃᓄᐃᑦᑐᑐᐃᓐᓇᕐᓂᒃ ᑎᑎᕋᖅᓯᒪᔪᓂᒃ 
ᑎᑎᖅᑲᓂᒡᓘᓐᓃᑦ ᓇᓗᓇᐃᖅᓯᔾᔪᑕᐅᓯᒪᔪᓂᒃ ᓴᖅᑭᑕᐅᓇᔭᖅᑐᓂᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᑦ 
ᐅᓂᒃᑳᑦ ᑎᑎᕋᖅᓯᒪᓂᖃᕐᓗᓂ ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ ᑕᕝᕙᓂ ᖃᐅᔨᓇᓱᖕᓂᕐᒧᑦ 
ᓈᓚᒍᑕᐅᔪᒥᒃ. 
 
ᓂᐱᓕᐅᖅᑕᐅᓂᖏᑦ ᓇᓗᓇᐃᖅᓯᔾᔪᑕᐅᔪᑦ 
38. (1) ᐅᖃᐅᓯᒃᑯᑦ ᓇᓗᓇᐃᖅᓯᔾᔪᑕᐅᔪᑦ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᓈᓚᒍᑕᐅᑎᓪᓗᒍ 
ᓂᐱᓕᐅᖅᑕᐅᓂᐊᖅᐳᖅ ᐱᖁᔭᐅᒃᐸᑦ ᑐᒃᓯᕋᖅᑎᐅᔪᒧᑦ, ᐱᔪᓐᓇᐅᑎᓕᖕᒧᑦ ᐅᕝᕙᓘᓐᓃᑦ 
ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ. 
 

(2) ᓂᐱᓕᐅᖅᑕᐅᓂᕐᒧᑦ ᐊᑭᒃᓴᕆᔭᐅᔪᖅ ᐊᑭᓕᖅᑕᐅᓂᐊᖅᐳᖅ ᐃᓄᖕᒧᑦ 
ᓂᐱᓕᐅᖅᑕᐅᖁᔨᔪᒧᑦ ᐊᒻᒪᓗ, ᓂᐱᓕᐅᖅᑕᐅᓯᒪᔪᒧᑦ ᐊᔾᔨᓕᐅᖅᑕᐅᖁᔭᐅᒃᐸᑕ, 
ᐊᑐᐃᓐᓇᐅᑎᑕᐅᓂᐊᕆᕗᑦ ᐊᑭᓕᖅᑕᐅᓗᑎᒡᓗ ᐃᓄᖕᒧᑦ ᐱᖁᔨᔪᒧᑦ. 
 
ᐃᓱᒪᓕᐅᕈᑕᐅᔪᖅ 
39. (1) ᖃᐅᔨᓴᖕᓂᕐᒧᑦ ᓈᓚᒍᑕᐅᓚᐅᖅᑎᓪᓗᒍ, ᖃᐅᔨᓴᖅᑎᑦ ᐊᖓᔪᖅᑳᖓ ᐱᔪᒪᒍᓂ 
ᑐᓂᓯᙱᑦᑐᓐᓇᖅᐳᖅ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐱᔪᒪᒍᓂ ᓄᖅᑲᖅᑎᑦᑎᔪᓐᓇᖅᐳᖅ, 
ᓄᖅᑲᖓᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑦᑎᒃᑲᓐᓂᖁᔨᙱᑦᑐᓐᓇᖅᐳᖅ ᑖᓐᓇ 
ᐱᔪᓐᓇᐅᑎᓕᒃ ᓱᕋᐃᓐᓂᕈᓂ ᑖᔅᓱᒥᖓ ᐱᖁᔭᕐᒥᒃ, ᐱᖁᔭᕋᓛᓂᒃ, ᐊᒻᒪᓗ ᖃᐅᔨᓴᖅᑎᐅᑉ 
ᐃᓱᒪᓕᐅᕈᑎᒋᔭᖓᓂᒃ ᐅᕝᕙᓘᓐᓃᑦ ᐃᓱᒪᖅᓲᑕᐅᖁᔭᐅᙱᑦᑐᒥᒃ, ᑭᒡᓕᖃᕈᑕᐅᔪᒥᒃ ᐅᕝᕙᓘᓐᓃᑦ 
ᖃᓄᐃᓕᖓᔾᔪᑕᐅᖁᔭᐅᔪᒥᒃ ᒪᓕᖁᔭᐅᔪᓂᒃ ᑕᕝᕙᓂ ᐱᔪᓐᓇᐅᑎᒥᒃ. 
 

(2) ᓄᖅᑲᖅᑎᑦᑎᓂᖅ, ᓄᖅᑲᖓᑎᑦᑎᓂᖅ, ᐅᕝᕙᓘᓐᓃᑦ ᐱᖁᔨᖏᓐᓂᖅ 
ᐱᔪᓐᓇᐅᑎᑖᖅᑎᑦᑎᒃᑲᓐᓂᕈᑎᒥᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ 
ᐊᑐᓕᖅᑎᑕᐅᓂᐊᙱᑦᑐᖅ ᑭᓯᐊᓂ ᐅᓪᓗᖅ ᐊᓂᒍᖅᓯᒪᓕᖅᐸᑦ ᐃᓱᒪᓕᐅᕈᑕᐅᕌᓂᒃᓯᒪᓕᖅᑎᓪᓗᒍ 
ᓈᓚᒍᑕᐅᔪᒥᒃ ᐊᒻᒪᓗ ᐃᓱᓕᕝᕕᖃᕐᓗᓂ ᐅᓪᓗᑦ 30 ᐃᓗᐊᓂ 
ᐊᔪᐃᓐᓇᕆᐊᒃᑲᓐᓂᕈᒪᔪᖃᓚᐅᖅᑎᓪᓗᒍ, ᑭᓯᐊᓂᓕ ᖃᐅᔨᓴᖅᑎ ᐊᖓᔪᖅᑳᖓ ᐃᓱᒪᖃᖅᐸᑦ, 
ᐅᓗᕆᐊᓇᖅᑐᖅᑕᖃᕐᓂᖓᓂᒃ ᐅᓗᕆᐊᓇᖅᑐᖅᑕᖃᑐᐃᓐᓇᕆᐊᖃᖅᐸᓪᓘᓐᓃᑦ ᑭᒃᑯᓕᒫᓄᑦ 
ᐅᕝᕙᓘᓐᓃᑦ ᐅᓗᕆᐊᓇᖅᑐᖅᑕᖃᖅᐸᑦ ᑭᓇᑐᐃᓐᓇᕐᒧᑦ ᓇᖕᒥᓂᕆᔭᐅᔪᒧᓪᓘᓐᓃᑦ. 
 

(3) ᖃᐅᔨᓇᓱᒍᑕᐅᔪᒥᒃ ᓈᓚᒍᑎᖃᓚᐅᖅᑎᓪᓗᒍ, ᖃᐅᔨᓴᖅᑎᑦ ᐊᖓᔪᖅᑳᖓ ᐱᔪᒪᒍᓂ: 
(ᐃ) ᐃᓱᒪᓕᐅᕈᑎᒋᔭᒥᓂᒃ ᐊᑐᓕᖅᑎᑦᑎᖔᕈᓐᓇᖅᐳᖅ ᖃᐅᔨᓴᖅᑎᐅᑉ 

ᐃᓱᒪᓕᐅᕈᑎᒋᔭᖓᓂᒃ; 

(ᐱ) ᓄᖅᑲᖅᑎᑦᑎᔪᓐᓇᖅᐳᖅ ᖃᐅᔨᓴᖅᑎᐅᑉ ᐃᓱᒪᓕᐅᕈᑎᒋᔭᖓᓂᒃ ᑭᓯᐊᓂ 
ᑖᓐᓇ ᖃᐅᔨᓴᖅᑎᑦ ᐊᖓᔪᖅᑳᖓ ᓈᒻᒪᒃᓴᖅᐸᑦ 
(i) ᖁᐊᖅᓵᕐᓇᕋᓱᒋᔭᐅᔪᖅ ᐃᓄᖕᓄᑦ ᐱᑕᖃᙱᓐᓂᖓᓂᒃ, 

ᐅᕝᕙᓘᓐᓃᑦ 
(ii) ᑎᑎᕋᖅᑕᐅᓯᒪᔪᑦ ᒪᓕᒐᐃᑦ ᑕᕝᕙᓂ ᐱᖁᔭᕐᒥᑦ, ᐱᖁᔭᕋᓛᓂᑦ 

ᐅᕝᕙᓘᓐᓃᑦ ᖃᐅᔨᓴᖅᑎᐅᑉ ᑎᓕᐅᕈᑎᖓᓂᒃ 
ᒪᓕᒍᑕᐅᑦᑎᐊᖅᐸᑕ ᐅᕝᕙᓘᓐᓃᑦ ᐱᖁᑎ ᐊᐅᓚᑕᐅᑦᑎᐊᕈᓂ 
ᒪᓕᒍᑕᐅᓗᓂ ᒪᓕᒃᑕᐅᒋᐊᓕᖕᓂᑦ ᑕᕝᕙᓂ ᐱᔪᓐᓇᐅᑎᒥᒃ; 
ᐅᕝᕙᓘᓐᓃᑦ 

(ᑎ) ᓇᓗᓇᐃᖅᓯᔾᔪᑎᒋᓗᒍ ᖃᐅᔨᓴᖅᑎᐅᑉ ᐃᓱᒪᓕᐅᕈᑎᒋᔭᖓ ᑭᓯᐊᓂ 
ᖃᐅᔨᓴᖅᑎᓄᑦ ᐊᖓᔪᖅᑳᖅ ᓈᒻᒪᒃᓴᙱᒃᑯᓂ ᑎᑎᕋᖅᓯᒪᓂᐅᔪᒥᒃ (ᐱ)-ᒥᑦ. 

 
(4) ᖃᐅᔨᓇᓱᖕᓂᕐᒧᑦ ᓈᓚᒍᑕᐅᓚᐅᖅᑎᓪᓗᒍ, ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ 

ᑎᑎᕋᖅᓯᒪᔪᑎᒍᑦ ᓇᓗᓇᐃᖅᓯᔪᓐᓇᖅᐳᖅ ᐃᓕᓯᓯᒪᓂᖓᓂᒃ ᒪᑐᓯᒪᔾᔪᑕᐅᔪᓂᒃ ᐅᕝᕙᓘᓐᓃᑦ 
ᑎᓕᓯᓗᓂ ᖃᐅᔨᓴᖅᑎᒧᑦ ᐲᖅᑕᐅᖁᓗᓂᒋᑦ ᑕᒪᒃᑯᐊ ᒪᑐᓯᒪᔾᔪᑕᐅᔪᑦ. 
 

(5) ᐃᒪᐃᑉᐸᑦ ᑖᓐᓇ ᖃᐅᔨᓴᖅᑎᓄᑦ ᐊᖓᔪᖅᑳᖅ ᓇᓗᓇᐃᖅᓯᒃᐸᑦ ᖃᐅᔨᓴᖅᑎᐅᑉ 
ᐃᓱᒪᓕᐅᕈᑎᒋᔭᖓᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ (3) (c)-ᒥᑦ, ᑖᓐᓇ ᐊᒃᑐᖅᑕᐅᓯᒪᔪᖅ ᐃᓄᒃ 
ᐱᔪᒪᒍᓂ ᐊᔪᐃᓐᓇᕆᐊᒃᑲᓐᓂᕋᓱᒍᓐᓇᖅᐳᖅ ᓄᓇᕗᑦ ᐃᖅᑲᖅᑐᐃᕕᖁᑎᖓᓐᓄᑦ ᒪᓕᒍᑎᖃᕐᓗᓂ 
ᑎᑎᕋᖅᓯᒪᓂᕐᒥᑦ 40-ᒥᑦ. 
 

(6) ᐊᔪᐃᓐᓇᕆᐊᒃᑲᓐᓂᕈᑕᐅᔪᖅ ᐱᔾᔪᑎᖃᖅᐸᑦ ᓱᕋᐃᓂᕐᒥᒃ ᐱᖁᑎᒥᒃ, ᑖᒃᑯᐊ 
ᓇᓕᐊᑐᐃᓐᓈᒃ ᐊᔪᐃᓐᓇᕆᐊᒃᑲᓐᓂᕋᓱᒃᑐᖅ ᐅᕝᕙᓘᓐᓃᑦ ᐊᔪᐃᓐᓇᕆᐊᒃᑲᓐᓂᕐᕕᐅᔪᖅ 
ᐱᓯᒪᔪᓐᓃᖅᓯᒪᒋᐊᖃᙱᓚᑦ ᐱᖁᑎᒥᒃ ᐊᔪᐃᓐᓇᕆᐊᒃᑲᓐᓂᕈᑕᐅᓂᐊᖅᑐᖅ 
ᐱᒋᐊᑎᖅᑕᐅᓚᐅᙱᑎᓪᓗᒍ. 

 
ᐊᔪᐃᓐᓇᕆᐊᒃᑲᓐᓂᕐᓃᑦ 

 
ᐊᔪᐃᓐᓇᕆᐊᒃᑲᓐᓂᕐᓃᑦ 
40. (1) ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒃ ᐱᔪᒪᒍᓂ ᐊᔪᐃᓐᓇᕆᐊᒃᑲᓐᓂᕈᓐᓇᖅᐳᖅ 
ᓄᓇᕗᑦ ᐃᖅᑲᖅᑐᐃᕕᖁᑎᖓᓄᑦ ᑭᓯᐊᓂ, ᓈᓚᒍᑕᐅᓚᐅᖅᑎᓪᓗᒍ, ᖃᐅᔨᓴᖅᑎᓄᑦ ᐊᖓᔪᖅᑳᖅ: 

(ᐃ) ᑐᓂᓯᔪᒪᙱᑦᑐᓐᓇᖅᐳᖅ ᐅᕝᕙᓘᓐᓃᑦ 
ᐱᔪᓐᓇᐅᑎᑖᖅᑎᑦᑎᒃᑲᓐᓂᖏᑦᑐᓐᓇᖅᐳᖅ; 

(ᐱ) ᑐᓂᓯᔪᓐᓇᖅᐳᖅ ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑦᑎᒃᑲᓐᓂᕈᓐᓇᖅᐳᖅ 
ᐊᑐᐊᕐᓗᒋᑦ ᖃᓄᐃᓕᖓᔾᔪᑕᐅᒋᐊᓖᑦ ᐃᓱᒪᖅᓱᕐᓇᙱᔾᔪᑕᐅᔪᓪᓘᓐᓃᑦ; 
ᐅᕝᕙᓘᓐᓃᑦ 

(ᑎ) ᓄᖅᑲᖅᑎᑦᑎᔪᓐᓇᖅᐳᖅ ᓄᖅᑲᖓᑎᑦᑎᔪᓐᓇᖅᐳᕐᓘᓐᓃᑦ ᐱᔪᓐᓇᐅᑎᒥᒃ. 

ᖃᓄᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᖅ 
41. (1) ᐊᔪᐃᓐᓇᕆᐊᒃᑲᓐᓂᕈᓐᓇᖅᐳᑦ ᑐᓂᓯᓗᑎᒃ ᖃᐅᔨᒃᑲᐃᔾᔪᑎᒥᒃ 
ᐊᔪᐃᓐᓇᕆᐊᒃᑲᓐᓂᕈᒪᓂᕐᒥᒃ ᑎᑎᕋᖅᓯᒪᓗᓂ ᐃᖅᑲᖅᑐᐃᕕᖕᒧᑦ ᐅᓪᓗᑦ 30 ᐱᑎᑕᐅᓚᐅᖅᑎᓪᓗᒍ 
ᖃᐅᔨᒃᑲᐃᔾᔪᑎᒥᒃ ᖃᐅᔨᓴᖅᑎᑦ ᐊᖓᔪᖅᑳᖓᑕ ᐃᓱᒪᓕᐅᕈᑎᒋᔭᖓᓂᒃ. 
 

(2) ᐊᔪᐃᓐᓇᕆᐊᒃᑲᓐᓂᕈᑕᐅᔪᒪᔪᖅ ᐱᔭᐅᓇᓱᒍᓐᓇᖅᐳᖅ ᑐᓂᓯᓗᑎᒃ ᖃᐅᔨᒃᑲᐃᔾᔪᑎᒥᒃ 
ᑎᑎᖅᑲᑎᒍᑦ ᐊᐅᓪᓚᖅᑎᑕᐅᓗᓂᓗ ᑎᑎᖅᑲᒃᑯᕕᒃᑎᒍᑦ ᐊᓯᐅᔾᔭᐃᖅᓯᒪᑎᑕᐅᓗᓂ 
ᑐᕌᖅᑎᑕᐅᓗᓂᓗ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᐊᒻᒪᓗ ᐃᖅᑲᖅᑐᐃᕕᖕᒧᑦ. 
 
ᖃᖓᒃᑰᕋᔭᕐᓂᖓ ᖃᐅᔨᓇᓱᖕᓂᕐᒧᑦ ᓈᓚᒍᑕᐅᓂᐊᖅᑐᖅ 
42. ᐃᒪᐃᑉᐸᑦ, ᐃᓄᒃ ᐊᔪᐃᓐᓇᕆᐊᒃᑲᓐᓂᕈᒪᒃᐸᑦ, ᐃᖅᑲᖅᑐᐃᕕᒃ ᐋᖅᑭᒃᓯᓂᐊᖅᐳᖅ 
ᖃᖓᒃᑰᕋᔭᕐᓂᖓᓂᒃ ᑕᒪᓐᓇ ᐊᔪᐃᓐᓇᕆᐊᒃᑲᓐᓂᕈᑕᐅᔪᒪᔪᒧᑦ ᓈᓚᒍᑕᐅᓂᐊᖅᑐᖅ. 
 
ᐅᖓᕙᕆᐊᖅᑕᐅᓂᖓ ᖃᖓᒃᑰᕋᔭᕐᓂᖓᓂᒃ ᓈᓚᒍᑕᐅᓂᐊᖅᑐᖅ 
43. (1) ᐃᖅᑲᖅᑐᐃᕕᒃ ᐱᔪᒪᒍᓂ ᐅᖓᕙᕆᐊᖅᑎᑦᑎᒃᑲᓐᓂᕈᓐᓇᖅᐳᖅ ᖃᖓᒃᑰᕋᔭᕐᓂᖓᓂᒃ 
ᐊᔪᐃᓐᓇᕆᐊᒃᑲᓐᓂᕈᑕᐅᓂᐊᖅᑐᒥᒃ ᑭᓯᐊᓂ ᐃᖅᑲᖅᑐᐃᕕᒃ ᓈᒻᒪᒃᓴᖅᐸᑦ: 

(ᐃ) ᓇᓗᓇᐃᖅᓯᒪᓂᖅᑕᖃᑦᑎᐊᖅᐸᑦ ᑐᒃᓯᕋᐅᑎᖃᕈᓐᓇᕐᓂᖓᓄᑦ 
ᐅᖓᕙᕆᐊᖅᑎᑦᑎᖁᔨᓂᕐᒧᑦ; ᐊᒻᒪᓗ 

(ᐱ) ᓇᓗᓇᐃᖅᓯᒪᓂᖅᑕᖃᑦᑎᐊᖅᐸᑦ ᑐᓂᓯᔪᓐᓇᕐᓂᕐᒧᑦ ᑐᒃᓯᕋᖅᑎᐅᔪᒧᑦ 
ᐅᕝᕙᓘᓐᓃᑦ ᐱᔪᓐᓇᐅᑎᓕᖕᒧᑦ ᖃᐅᔨᔾᔪᑎᒋᔪᒪᔭᖓᓂᒃ 
ᐊᔪᐃᓐᓇᕆᐊᒃᑲᓐᓂᕈᑎᒋᔭᒥᓂᒃ. 

 
(2) ᐅᖓᕙᕆᐊᖅᑎᑦᑎᒃᑲᓐᓂᓚᐅᖅᑎᓪᓗᒍ, ᐃᖅᑲᖅᑐᐃᕕᒃ ᐱᔪᒪᒍᓂ 

ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᐅᕈᑎᒋᖁᔭᖏᓐᓂᒃ ᓈᒻᒪᒐᓱᒋᑐᐊᖅᐸᒍ. 
 

ᐊᔪᐃᓐᓇᕆᐊᒃᑲᓐᓂᖁᔨᔩᑦ 
44. ᖃᐅᔨᓴᖅᑎᓄᑦ ᐊᖓᔪᖅᑳᖅ, ᐃᓄᒃ ᐊᔪᐃᓐᓇᕆᐊᒃᑲᓐᓂᕈᒪᔪᖅ, ᐊᒻᒪᓗ ᑭᒃᑯᑐᐃᓐᓇᑦ 
ᐃᖅᑲᖅᑐᐃᕕᐅᑉ ᓇᓗᓇᐃᖅᑕᖏᑦ ᐊᔪᐃᓐᓇᕆᐊᒃᑲᓐᓂᖁᔨᔨᐅᓂᖏᓐᓄᑦ. 
 
ᐃᖅᑲᖅᑐᐃᕕᐅᑉ ᓴᙱᓂᕆᔭᖓ ᐊᔪᐃᓐᓇᕆᐊᒃᑲᓐᓂᕈᑕᐅᔪᒧᑦ 
45. (1) ᐃᓱᒪᓕᐅᕆᔾᔪᑎᖃᖅᑎᓪᓗᒍ ᐊᔪᐃᓐᓇᕆᐊᒃᑲᓐᓂᕈᑕᐅᔪᒥᒃ, ᐃᖅᑲᖅᑐᐃᕕᒃ ᐱᔪᒪᒍᓂ: 

(ᐃ) ᓇᓗᓇᐃᖅᓯᓂᐊᖅᐳᖅ ᖃᐅᔨᓴᖅᑎᑦ ᐊᖓᔪᖅᑳᖓᑕ ᐃᓱᒪᓕᐅᕈᑎᖓᓂᒃ; 
(ᐱ) ᐊᑐᕈᓐᓃᖅᑎᑦᑎᓗᓂ ᐅᕝᕙᓘᓐᓃᑦ ᐊᓯᔾᔩᑎᑦᑎᓗᓂ ᖃᐅᔨᓴᖅᑎᑦ 

ᐊᖓᔪᖅᑳᖓᑕ ᐃᓱᒪᓕᐅᕈᑎᖓᓂᒃ; 
(ᑎ) ᐃᓱᒪᓕᐅᕈᑎᒋᔭᒥᓂᒃ ᑭᖑᕝᕕᖅᑎᑦᑎᖔᕐᓗᓂ ᑖᔅᓱᒪ ᖃᐅᔨᓴᖅᑎᑦ 

ᐊᖓᔪᖅᑳᖓᑕ ᐃᓱᒪᓕᐅᕈᑎᒋᔭᖓᓂᒃ; ᐅᕝᕙᓘᓐᓃᑦ 
(ᑭ) ᑎᓕᐅᕆᓗᓂ ᖃᐅᔨᓴᖅᑎᑦ ᐊᖓᔪᖅᑳᖓᓂᒃ ᖃᓄᑐᐃᓐᓇᖅ 

ᐱᓕᕆᖁᔭᖓᓂᒃ ᒪᓕᒍᑎᖃᕐᓗᓂ ᐱᔪᓐᓇᕐᓂᕆᔭᖏᓐᓂᒃ ᐱᖁᔭᑎᒍᑦ 
ᐅᕝᕙᓘᓐᓃᑦ ᐱᖁᔭᕋᓛᖏᑦᑎᒍᑦ. 

(2) ᐃᖅᑲᖅᑐᐃᕕᐅᑉ ᐃᓱᒪᓕᐅᕈᑎᒋᔭᖓ ᒪᓕᒍᑎᒋᓗᒍ ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ 
ᑕᐃᒫᕈᑕᐅᕗᖅ. 
ᐅᓗᕆᐊᓇᕈᑕᐅᓯᑳᓪᓚᒃᑐᑦ 
46. ᐊᔪᐃᓐᓇᕆᐊᒃᑲᓐᓂᕈᑕᐅᔪᖃᖅᑎᓪᓗᒍ ᒪᓕᒍᑕᐅᓗᓂ ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ 
ᓄᖅᑲᖓᔾᔪᑕᐅᓂᐊᙱᑦᑐᖅ ᐅᕝᕙᓘᓐᓃᑦ ᐊᒃᑐᕈᑕᐅᓯᓐᓂᕈᓂ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 
ᐃᓱᒪᓕᐅᕈᑕᐅᔪᖅ ᑖᓐᓇ ᐃᓱᒪᓕᐅᕈᑕᐅᔪᖅ ᑐᙵᕕᖃᖅᑎᑕᐅᒍᓂ ᖃᐅᔨᓴᖅᑎᑦ ᐊᖓᔪᖅᑳᖓᑕ 
ᐃᓱᒪᓕᐅᕈᑎᒋᔭᖓᓄᑦ ᐱᔾᔪᑎᖃᖅᑎᓪᓗᒍ ᐅᓗᕆᐊᓇᕈᑕᐅᓯᑳᓪᓚᒃᑐᖃᕐᓂᖓᓂᒃ ᑭᒃᑯᓕᒫᓄᑦ 
ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ. 
 
ᓴᖅᑭᑎᑕᐅᓂᖏᑦ ᖃᐅᔨᒪᔾᔪᑎᒃᓴᑦ 
47. (1) ᖃᐅᔨᓴᖅᑎ ᓴᖅᑭᑎᑦᑎᒋᐊᖃᙱᑦᑐᖅ ᑭᓇᑐᐃᓐᓇᕐᒧᑦ ᐃᓄᖕᒧᑦ ᖃᐅᔨᒪᔾᔪᑎᒃᓴᓂᒃ, 
ᑎᑎᕋᖅᓯᒪᔪᓂᒃ, ᐅᓂᒃᑳᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᓂᒃ ᐱᔭᐅᔪᕕᓂᕐᓂᒃ 
ᐱᔪᓐᓇᕐᓂᕆᔭᐅᔪᖅ ᐊᑐᕈᑕᐅᑎᓪᓗᒍ ᒪᓕᒍᑎᒋᓗᒍ ᑎᑎᕋᐅᓯᐅᓯᒪᔪᑦ ᑕᕝᕙᓂ ᐱᖁᔭᕐᒥᒃ 
ᐱᖁᔭᕋᓛᓂᒡᓘᓐᓃᑦ ᑭᓯᐊᓂᓕ ᐱᔾᔪᑎᖃᕈᑎᒃ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᖅᑎᓪᓗᒍ 
ᒪᓕᒍᑎᒋᓗᒍ ᐱᖁᔭᖅ ᐊᒻᒪᓗ ᐱᖁᔭᕋᓛᑦ. 
 

(2) ᖃᐅᔨᓴᖅᑎ ᖃᐅᔨᒪᔨᑕᕆᔭᐅᒻᒪᕆᖕᓂᐊᖅᐳᖅ ᐃᓅᖃᑎᒌᓄᑦ 
ᐃᖅᑲᖅᑐᖅᑕᐅᑎᑦᑎᔪᖃᖅᑎᓪᓗᒍ ᐱᔾᔪᑎᖃᖅᑎᓪᓗᒋᑦ ᖃᓄᐃᑦᑐᑐᐃᓐᓇᕐᓂᒃ ᖃᐅᔨᒪᔾᔪᑎᒃᓴᓂᒃ, 
ᑎᑎᕋᖅᓯᒪᔪᓂᒃ ᓂᐱᓕᐅᖅᓯᒪᔪᓂᒡᓘᓐᓃᑦ, ᐅᓂᒃᑳᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᓂᒃ 
ᐱᔭᐅᔪᕕᓂᕐᓂᒃ ᐱᔪᓐᓇᕐᓂᕆᔭᐅᔪᖅ ᐊᑐᕈᑕᐅᑎᓪᓗᒍ ᒪᓕᒍᑎᒋᓗᒍ ᑎᑎᕋᐅᓯᐅᓯᒪᔪᑦ ᑕᕝᕙᓂ 
ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ. 
 

(3) ᐊᑑᑎᒋᙱᒃᑲᓗᐊᕐᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (2), ᐊᒻᒪᓗ ᐊᑐᐊᕐᓗᒍ 
ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (4), ᖃᐅᔨᓴᖅᑎᓄᑦ ᐊᖓᔪᖅᑳᖅ ᐱᔪᒪᒍᓂ: 

(ᐃ) ᐱᔾᔪᑎᖃᑦᑎᐊᕐᓗᓂ, ᑖᓐᓇ ᖃᐅᔨᓴᖅᑎ ᖃᐅᔨᒪᔨᑕᕆᔨᐅᖁᙱᓪᓗᓂᐅᒃ; 
ᐅᕝᕙᓘᓐᓃᑦ 

(ᐱ) ᐱᖁᔨᓗᓂ ᑖᓐᓇ ᖃᐅᔨᓴᖅᑎ ᖃᐅᔨᒪᔨᑕᕆᔭᐅᓂᖓ 
ᐊᑐᐊᕈᑎᖃᕆᐊᖃᕐᓂᖓᓂᒃ ᖃᓄᐃᓕᖓᔾᔪᑕᐅᖁᔭᐅᔪᓂᒃ 
ᐱᔾᔪᑎᖃᑦᑎᐊᕐᓂᒃᑯᑦ ᒪᓕᒍᑎᖃᕐᓗᓂ ᐊᐅᓚᑦᑎᔾᔪᑕᐅᑦᑎᐊᖁᓪᓗᒍ ᑖᓐᓇ 
ᐱᖁᔭᖅ ᐊᒻᒪᓗ ᐱᖁᔭᕋᓛᑦ, ᐱᖁᔨᖕᒥᓗᓂ ᐊᑭᓖᖁᔨᓂᕐᒥᒃ 
ᐊᑭᓕᐅᑕᐅᒋᐊᖃᖅᑐᒥᒃ ᑖᓐᓇ ᖃᐅᔨᓴᖅᑎ ᖃᐅᔨᒪᔨᑕᕆᔭᐅᓂᖓᓄᑦ 
ᒪᓕᒍᑎᖃᕐᓗᑎᒃ ᐋᖅᑭᒃᑕᐅᓯᒪᔪᓂᒃ ᐊᑭᓕᐅᑕᐅᒋᐊᓕᖕᓄᑦ 
ᑎᑎᕋᖅᑕᐅᓯᒪᔪᓂᒃ ᐱᖁᔭᕋᓛᓂᑦ. 

 
(4) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ (3) ᐊᑐᕈᑕᐅᙱᑦᑐᖅ ᑭᓯᐊᓂ: 

(ᐃ) ᐃᖅᑲᖅᑐᐃᕕᒃ ᑎᓕᐅᕈᑎᓕᐅᖅᐸᑦ ᑖᓐᓇ ᖃᐅᔨᓴᖅᑎ 
ᖃᐅᔨᒪᔨᑕᕆᔭᐅᒋᐊᖃᕐᓂᖓᓂᒃ; 

(ᐱ) ᐃᖅᑲᖅᑐᐃᔾᔪᑕᐅᔪᖅ ᐃᖅᑲᖅᑐᐃᔾᔪᑕᐅᒃᐸᑦ ᒪᓕᒍᑕᐅᓗᓂ ᐱᕋᔭᒃᑐᓄᑦ 
ᐱᖁᔭᖓᓂᒃ; ᐅᕝᕙᓘᓐᓃᑦ 

(ᑎ) ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᒃᐸᑕ ᐃᖅᑲᖅᑐᐃᔾᔪᑕᐅᔪᒧᑦ. 

(5) ᖃᐅᔨᓴᖅᑎᓄᑦ ᐊᖓᔪᖅᑳᖅ ᓴᖅᑭᑎᑦᑎᓂᐊᖅᐳᖅ ᑎᑎᕋᖅᓯᒪᔪᒥᒃ 
ᐃᓱᒪᓕᐅᕈᑎᒋᔭᒥᓂᒃ, ᐃᓚᖃᕐᓗᓂ ᐱᔾᔪᑎᒋᔭᖏᓐᓂᒃ ᐃᓱᒪᓕᐅᕈᑎᒋᔭᒥᓄᑦ, ᖃᐅᔨᓴᖅᑎᒥᒡᓗ 
ᖃᐅᔨᒪᔨᑕᕆᔭᐅᖁᙱᔾᔪᑎᒋᔭᒥᓂᒃ ᐅᕝᕙᓘᓐᓃᑦ ᐱᖁᔨᓂᕐᒥᓂᒃ ᑖᓐᓇ ᖃᐅᔨᓴᖅᑎ 
ᖃᐅᔨᒪᔨᑕᕆᔭᐅᓂᖓ ᐊᑐᐊᖅᓯᑦᑎᐊᕆᐊᖃᕐᓂᖓᓂᒃ ᖃᓄᐃᓕᖓᔾᔪᑕᐅᒋᐊᓕᖕᓂᒃ. 

 
ᓴᖅᑭᑎᑦᑎᓂᖅ 
48. ᖃᐅᔨᓴᖅᑎᓄᑦ ᐊᖓᔪᖅᑳᖅ ᓴᖅᑭᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ 
ᓴᖅᑭᑎᑦᑎᔪᓐᓇᖅᐳᖅ ᖃᐅᔨᒪᔾᔪᑎᒃᓴᓂᒃ, ᑎᑎᕋᖅᑕᐅᓯᒪᔪᓂᒃ ᓂᐱᓕᐅᖅᓯᒪᔪᓂᒡᓘᓐᓃᑦ, 
ᐅᓂᒃᑳᓕᐊᓂᒃ ᐅᕝᕙᓘᓐᓃᑦ ᐅᖃᐅᓯᐅᔪᓂᒃ ᐱᔭᐅᔪᕕᓂᕐᓂᕐ ᐊᑐᕈᑎᖃᕐᓗᑎᒃ ᐱᔪᓐᓇᕐᓂᕆᔭᐅᔪᒥᒃ 
ᑎᑎᕋᐅᓯᐅᓯᒪᔪᖅ ᒪᓕᒍᑎᒋᓗᒍ ᑕᕝᕙᓂ ᐱᖁᔭᕐᒥᑦ ᐱᖁᔭᕋᓛᓂᒡᓘᓐᓃᑦ. 
 

ᐱᕋᔭᕐᓃᑦ ᓱᒋᐊᖅᑕᐅᓃᓪᓗ 
 

ᐱᕋᔭᖕᓂᖅ 
49. (1) ᑭᓇᑐᐃᓐᓇᖅ ᐃᓄᒃ ᐸᓯᔭᒃᓴᐅᕗᖅ ᐱᕋᔭᖕᓂᕐᒧᑦ ᐃᒪᓐᓇ ᐱᒍᓂ: 
ᓱᕋᐃᒍᓂ ᐅᕝᕙᓘᓐᓃᑦ ᒪᓕᙱᒃᑯᓂ ᖃᓄᑐᐃᓐᓇᖅ ᑎᑎᕋᖅᑕᐅᓯᒪᔪᓂᒃ ᒪᓕᒐᒃᓴᓂᒃ ᑕᕝᕙᓂ 
ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ; 

(ᐃ) ᖃᐅᔨᒪᑦᑎᐊᕐᓗᓂ ᓱᓕᙱᑦᑐᓂᒃ ᐅᖃᐅᓯᖃᕐᓂᕈᓂ ᐅᕝᕙᓘᓐᓃᑦ 
ᓴᒡᓗᓗᓂ ᑐᓴᖅᑎᑦᑎᓐᓂᕈᓂ ᒪᓕᒍᑎᒋᓗᒍ ᑖᓐᓇ ᐱᖁᔭᖅ 
ᐱᖁᔭᕋᓛᓪᓘᓐᓃᑦ; 

(ᐱ) ᓱᕋᐃᒍᓂ ᐅᕝᕙᓘᓐᓃᑦ ᒪᓕᙱᒃᑯᓂ ᒪᓕᒃᑕᒃᓴᓕᐊᖑᓯᒪᔪᓂᒃ ᑕᕝᕙᓂ 
ᐱᔪᓐᓇᐅᑎᒥᒃ; 

(ᑎ) ᓱᕋᐃᒍᓂ ᐅᕝᕙᓘᓐᓃᑦ ᒪᓕᙱᒃᑯᓂ ᐃᓱᒪᓕᐅᕈᑕᐅᓯᒪᔪᓂᒃ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑕᐅᓯᒪᔪᓂᒃ ᑖᔅᓱᒪ ᖃᐅᔨᓴᖅᑎᐅᑉ 
ᐅᕝᕙᓘᓐᓃᑦ ᖃᐅᔨᓴᖅᑎᓄᑦ ᐊᖓᔪᖅᑳᑉ; ᐅᕝᕙᓘᓐᓃᑦ 

(ᑭ) ᓄᖅᑲᖅᑎᑦᑎᒍᓂ ᖃᐅᔨᓴᖅᑎᒥᒃ ᐱᓕᕆᐊᖃᕐᓂᐊᖅᑎᓪᓗᒍ 
ᐱᓕᕆᐊᒃᓴᕆᔭᒥᓂᒃ ᐱᔪᓐᓇᐅᑎᑖᕈᑎᒋᓯᒪᔭᖓᓂᒃ ᐱᖁᔭᑎᒍᑦ 
ᐱᖁᔭᕋᓛᑎᒍᓪᓘᓐᓃᑦ. 

 
 (2) ᐃᓄᒃ ᐱᕋᔭᒃᑐᖅ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐱᖁᔭᕋᓛᓪᓘᓐᓃᑦ ᐸᓯᔭᒃᓴᐅᕗᖅ 
ᐊᑭᓖᑎᑕᐅᓗᓂ $25,000 ᐅᖓᑖᓅᙱᑦᑐᖅ ᐅᕝᕙᓘᓐᓃᑦ ᐊᓄᓪᓚᒃᓰᕕᖕᒧᐊᖅᑕᐅᓗᓂ ᐅᑭᐅᖅ 
ᐊᑕᐅᓯᐅᑉ ᐅᖓᑖᓅᙱᑦᑐᖅ, ᐅᕝᕙᓘᓐᓃᖅ ᐊᑐᕈᑎᒋᓗᓂᒋᑦ ᑕᒪᕐᒥᒃ, ᑭᓯᐊᓂ ᑖᓐᓇ ᐃᓄᒃ 
ᑯᐊᐳᕇᒃᓴᐅᒃᐸᑦ, ᐊᑭᓖᑎᑕᐅᓇᔭᖅᑐᖅ $100,000 ᐅᖓᑖᓅᙱᑦᑐᖅ. 

 
ᑐᑭᒧᐊᖅᑎᑦᑎᔨᐅᑉ ᐅᕝᕙᓘᓐᓃᑦ ᑲᒪᔨᐅᑉ ᐱᓕᕆᐊᒃᓴᖓ 
50. (1) ᑭᓇᑐᐃᓐᓇᖅ ᑐᑭᒧᐊᖅᑎᐅᔪᖅ ᑲᒪᔨᐅᔪᕐᓘᓐᓃᑦ ᑎᒥᐅᔪᒥᒃ ᑯᐊᐳᕇᓴᒥᒃ 
ᐱᓕᕆᐊᒃᓴᖃᖅᐳᖅ ᑕᒪᐃᓐᓂᒃ ᑲᒪᒋᔭᐅᒋᐊᖃᖅᑐᓂᒃ ᑖᒃᑯᐊ ᑎᒥᖁᑎᒋᔭᐅᔪᑦ ᑯᐊᐳᕇᓴᐅᔪᖅ 
ᐱᕋᔭᒃᑕᐃᓕᒪᖁᓗᒍ ᒪᓕᒍᑎᖃᕐᓗᓂ ᑖᔅᓱᒥᖓ ᐱᖁᔭᕐᒥᒃ ᐱᖁᔭᕋᓛᓂᒃᓘᓐᓃᑦ. 
 
 (2) ᑭᓇᑐᐃᓐᓇᖅ ᑐᑭᒧᐊᖅᑎᐅᔪᖅ ᑲᒪᔨᐅᔪᕐᓘᓐᓃᑦ ᑎᒥᐅᔪᒥᒃ ᑯᐊᐳᕇᓴᒥᒃ ᒪᓕᒍᑎᒋᓗᒍ 
ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ (1) ᐊᒻᒪᓗ ᐱᓕᕆᐊᖃᙱᑦᑐᕕᓂᐅᒍᓂ ᐱᓕᕆᐊᒃᑲᕆᔭᒥᓂᒃ 

ᐸᓯᔭᒃᓴᐅᕗᖅ ᐱᕋᔭᖕᓂᕐᒥᓄᑦ ᐊᑭᓖᑎᑕᐅᓗᓂᓗ $50,000 ᐅᖓᑖᓅᙱᑦᑐᖅ ᐅᕝᕙᓘᓐᓃᑦ 
ᐊᓄᓪᓚᒃᓰᕕᖕᒧᐊᖅᑕᐅᓗᓂ ᐅᑭᐅᖅ ᐊᑕᐅᓯᐅᑉ ᐅᖓᑖᓅᙱᑦᑐᖅ, ᐅᕝᕙᓘᓐᓃᑦ ᑕᒪᕐᒥᒃ ᐊᑐᕐᓗᒋᑦ. 
 
ᐱᕋᔭᖕᓂᐅᓂᕋᖅᑕᐅᔪᖅ ᐃᓛᒃᑰᖓᑎᑕᐅᓂᖓ 
51. ᐃᒪᐃᑉᐸᑦ ᐃᓄᒃ ᓱᕋᐃᒍᓂ ᓇᓕᐊᖕᓂᑐᐃᓐᓇᖅ ᑎᑎᕋᖅᑕᐅᓯᒪᔪᓂᒃ ᒪᓕᒐᒃᓴᓂᒃ ᑕᕝᕙᓂ 
ᐱᖁᔭᕐᒥᑦ, ᐱᖁᔭᕋᓛᓂᒡᓘᓐᓃᑦ, ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ ᖃᐅᔨᒃᑲᐃᔾᔪᑎᓂᒃ 
ᐊᑦᑕᓇᔾᔭᐃᖅᓯᓯᒪᓂᕐᒧᓪᓘᓐᓃᑦ ᑎᓕᐅᕈᑎᓂᒃ ᐊᑭᓖᖁᔭᐅᓂᖓᓗ ᐋᖅᑭᒃᑕᐅᓯᒪᓂᖃᖅᑎᑕᐅᓗᓂ 
ᐅᓪᓗᕐᒧᑦ ᒪᓕᒍᑎᖃᕐᓗᓂ ᐊᒻᒪᓗ ᑕᐃᒪ ᐅᓪᓗᕐᒧᑦ ᐊᑕᐅᓯᐅᙱᑦᑐᒧᑦ ᐊᑭᓖᔪᒪᙱᑦᑐᕕᓂᐅᓗᓂ, 
ᑕᒪᒃᑯᐊ ᐅᓪᓗᐃᑦ ᑲᔪᓯᔾᔪᑕᐅᔪᑦ ᐊᑭᓕᕈᒪᙱᔾᔪᑎᒋᔭᖓᓄᑦ ᑲᑎᑕᐅᕙᓪᓕᐊᓂᖃᕐᓂᐊᖅᐳᑦ 
ᐃᓛᒃᑰᖓᓂᖃᖅᑎᑕᐅᔪᒧᑦ ᐅᓪᓗᕐᒧᑦ ᐊᑭᓕᒐᒃᓴᐅᑎᑕᐅᔪᒧᑦ. 
 
ᐃᖅᑲᖅᑐᐃᔨᐅᙱᑦᑐᒧᑦ ᓱᒋᐊᖅᑎᑕᐅᓂᖅ 
52. (1) ᖃᐅᔨᓴᖅᑎ ᖃᐅᔨᒪᓕᕈᓂ ᑖᓐᓇ ᐃᓄᒃ ᒪᓕᙱᓐᓂᖓᓂᒃ ᓇᓕᐊᖕᓂᑐᐃᓐᓇᖅ 
ᑎᑎᕋᖅᑕᐅᓯᒪᔪᓂᒃ ᒪᓕᒐᒃᓴᓂᒃ ᑕᕝᕙᓂ ᐱᖁᔭᕐᒥᑦ ᐱᖁᔭᕋᓛᓂᓘᓐᓃᑦ, ᖃᐅᔨᓴᖅᑎ ᐱᔪᒪᒍᓂ 
ᑐᒃᓯᕋᐅᑎᓕᐅᕈᓐᓇᖅᐳᖅ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᐃᖅᑲᖅᑐᐃᔨᐅᙱᑦᑐᒃᑯᑦ 
ᓱᒋᐊᖅᑎᑕᐅᔾᔪᑎᒃᓴᒥᒃ ᐊᑐᕈᑕᐅᖁᓗᒍ ᐃᓄᖕᒧᑦ ᒪᓕᙱᑦᑐᒧᑦ ᑖᓐᓇ ᐃᓄᒃ 
ᐱᔪᓐᓇᐅᑎᖃᕋᓗᐊᖅᐸᑦ ᐱᔪᓐᓇᐅᑎᖃᙱᒃᑲᓗᐊᖅᐸᓪᓘᓐᓃᑦ. 
 
 (2) ᑭᓇᑐᐃᓐᓇᖅ ᐃᓄᒃ ᐱᓂᕐᓗᒃᑕᐅᓇᓱᒋᒍᓂ ᐃᓱᒪᓕᐅᕈᑕᐅᔪᒧᑦ ᑖᔅᓱᒪᙵᑦ 
ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᒪᓕᒍᑎᒋᓗᒍ ᑎᑎᖃᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ, ᑖᓐᓇ 
ᐃᓄᒃ ᐱᔪᒪᒍᓂ, ᐅᓪᓗᑦ 30 ᐊᓂᒍᖅᓯᒪᓕᖅᑎᓪᓗᒋᑦ ᖃᐅᔨᑎᑕᐅᓚᐅᖅᑎᓪᓗᒍ ᐃᓱᒪᓕᐅᕈᑕᐅᔪᒥᒃ, 
ᐊᔪᐃᓐᓇᕆᐊᒃᑲᓐᓂᕈᑎᖃᕈᓐᓇᖅᐳᖅ ᓄᓇᕗᑦ ᐃᖅᑲᖅᑐᐃᕕᖓᓄᑦ ᑎᑎᕋᖅᓯᒪᔪᒃᑯᑦ 
ᖃᐅᔨᒃᑲᐃᑎᑦᑎᓗᓂ ᐊᐅᓪᓚᖅᑎᓪᓗᓂᐅᒡᓗ ᐊᓯᐅᔾᔭᐃᖅᓯᒪᔾᔪᑎᒃᑯᑦ ᑎᑎᖅᑲᒃᑯᕕᒃᑎᒍᑦ 
ᑐᕌᖅᑎᓪᓗᓂᐅᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᐊᒻᒪᓗ ᐃᖅᑲᖅᑐᐃᕕᖕᒧᑦ. 
 
 (3) ᐃᒪᐃᑉᐸᑦ ᐃᓄᒃ ᐊᔪᐃᓐᓇᕆᐊᒃᑲᓐᓂᕈᑎᖃᕐᓂᖅᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ 
ᐃᓚᒃᑲᓐᓂᖓᓂᒃ (2)-ᒥᑦ, ᐃᖅᑲᖅᑐᐃᕕᒃ ᐋᖅᑭᒃᓯᓂᐊᖅᐳᖅ ᖃᖓᒃᑰᕋᔭᕐᓂᖓᓂᒃ 
ᖃᐅᔨᓇᓱᖕᓂᕐᒧᑦ ᓈᓚᒍᑕᐅᓂᐊᖅᑐᒥᒃ ᐊᒻᒪᓗ ᓈᓚᖕᓂᐊᖅᖢᓂ. 
 
 (4) ᐃᖅᑲᖅᑐᐃᕕᒃ ᓇᓗᓇᐃᖅᓯᔪᓐᓇᖅᐳᖅ ᓱᓕᓂᖓᓂᒃ, ᐊᑐᕈᓐᓃᖅᑎᑦᑎᓗᓂ 
ᐅᕝᕙᓘᓐᓃᑦ ᐊᓯᔾᔩᔪᓐᓇᖅᐳᖅ ᖃᐅᔨᓴᖅᑎᑦ ᐊᖓᔪᖅᑳᖓᑕ ᐃᓱᒪᓕᐅᕈᑎᖓᓂᒃ ᐊᒻᒪᓗ ᐱᔪᒪᒍᓂ 
ᑎᓕᓯᓗᓂ ᖃᐊᔨᓴᖅᑎᑦ ᐊᖓᔪᖅᑳᖓᓂᒃ ᐱᓕᕆᐊᖃᖁᓗᓂᐅᒃ ᐱᔪᓐᓇᐅᑎᑖᕆᓯᒪᔭᖓᓂᒃ 
ᒪᓕᒍᑎᖃᕐᓗᓂ ᑖᔅᓱᒥᖓ ᐱᖁᔭᕐᒥᒃ ᐱᖁᔭᕋᓛᒥᒡᓘᓐᓃᑦ ᐃᖅᑲᖅᑐᐃᕕᐅᑉ ᓈᒻᒪᒐᓱᒋᒃᐸᒍ. 
 
 (5) ᐃᖅᑲᖅᑐᐃᕕᒃ ᐃᓱᒪᓕᐅᕈᑎᒋᔭᒥᓂᒃ ᐊᑐᖅᓯᑎᑦᑎᖔᕈᓐᓇᖅᐳᖅ ᑭᖑᕝᕕᐅᑎᓪᓗᓂᐅᒃ 
ᖃᐅᔨᓴᖅᑎᑦ ᐊᖓᔪᖅᑳᖓᑕ ᐃᓱᒪᓕᐅᕈᑎᒋᔭᖓᓂᒃ. 
 
ᐊᒃᑐᕈᑕᐅᔪᓐᓇᕐᓂᖓ ᐊᑭᓖᒋᐊᖃᖅᑐᒥᒃ ᐊᑭᓖᙱᑦᑐᒧᑦ 
53. (1) ᐱᔪᓐᓇᐅᑎᓕᒃ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᑐᒃᓯᕋᖅᑎᐅᔪᖅ ᐊᑭᓕᒃᓴᖃᖅᐸᑦ 
ᐊᑭᓖᖏᓐᓂᖓᓄᑦ ᐊᑭᓕᒐᒃᓴᒥᒃ, ᒪᓕᙱᑦᑐᕕᓂᐅᒍᓂᓗ ᐃᖅᑲᖅᑐᐃᔨᐅᙱᑦᑐᒧᑦ 
ᓱᒋᐊᖅᑎᑕᐅᔾᔪᑎᒋᔭᖓᓂᒃ, ᐊᑭᓕᒃᓴᖃᕈᓂᓗ ᐊᑭᓕᕆᐊᖃᖅᑕᕕᓂᐊᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᐊᑭᓕᒃᓴᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐅᕝᕙᓘᓐᓃᑦ ᐱᕋᔭᖕᓂᕐᒥᓄᑦ 
ᐊᑭᓕᐅᑎᒋᒋᐊᖃᖅᑕᒥᓂᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ, ᖃᐅᔨᓴᖅᑎᑦ ᐊᖓᔪᖅᑳᖓ ᐃᒪᓐᓇ 
ᐱᔪᓐᓇᖅᐳᖅ: 

(ᐃ) ᓄᖅᑲᖓᑎᑦᑎᓗᓂ ᐱᔪᓐᓇᐅᑎᓕᐅᑉ ᐱᔪᓐᓇᐅᑎᖓᓂᒃ; ᐅᕝᕙᓘᓐᓃᑦ 
(ᐱ) ᐱᔪᓐᓇᐅᑎᑖᖅᑎᑦᑎᒃᑲᓐᓂᕈᒪᙱᓪᓗᓂ ᑖᔅᓱᒥᖓ ᐱᔪᓐᓇᐅᑎᓕᖕᒥᒃ 

ᐅᕝᕙᓘᓐᓃᑦ ᑐᓂᓯᙱᓪᓗᓂ ᐱᔪᓐᓇᐅᑎᒥᒃ ᐱᔪᓐᓇᐅᑎᑖᕈᒪᔪᒧᑦ. 
 
 (2) ᐱᔪᓐᓇᐅᑎᒋᔭᐅᔪᖅ ᓄᖅᑲᖓᑎᑕᐅᒃᐸᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᖅ (1)(ᐃ), ᑖᓐᓇ 
ᐱᔪᓐᓇᐅᑎᖃᖅᑐᖅ ᐱᔪᓐᓇᕐᓂᖃᖅᑎᑕᐅᕗᖅ ᐱᔪᓐᓇᐅᑎᒋᔭᒥᓂᒃ 
ᐊᑐᓕᖅᑎᑦᑎᒃᑲᓐᓂᕈᓐᓇᕐᓂᖓᓂᒃ ᓴᖅᑭᑎᑦᑎᓗᓂ ᓇᓗᓇᐃᒃᑯᑕᒻᒪᕆᖕᒥᒃ ᑖᔅᓱᒧᖓ ᖃᐅᔨᓴᖅᑎᑦ 
ᐊᖓᔪᖅᑳᖓᓐᓄᑦ ᑖᓐᓇ ᐱᔪᓐᓇᐅᑎᓕᒃ ᐊᑮᑦᑐᖃᕈᓐᓃᕐᓂᖓᓂᒃ. 
 
 (3) ᑐᒃᓯᕋᐅᑎᓕᒃ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑎᑕᐅᒃᑲᓐᓂᕈᒪᔪᖅ 
ᐱᖁᔭᐅᙱᒃᑯᓂ ᒪᓕᒍᑎᒋᓗᒍ ᑎᑎᕋᖅᓯᒪᓂᖅ (1)(ᐱ), ᑖᓐᓇ ᑐᒃᓯᕋᐅᑎᓕᒃ 
ᐱᔪᓐᓇᕐᓂᖃᖅᑎᑕᐅᕗᖅ ᐱᔪᓐᓇᐅᑎᑖᖅᑎᑕᐅᔪᓐᓇᕐᓂᖓᓂᒃ ᓴᖅᑭᑎᑦᑎᓗᓂ 
ᓇᓗᓇᐃᒃᑯᑕᒻᒪᕆᖕᒥᒃ ᑖᔅᓱᒧᖓ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ ᑖᓐᓇ ᑐᒃᓯᕋᐅᑎᓕᒃ 
ᐊᑮᑦᑐᖃᕈᓐᓃᕐᓂᖓᓄᑦ. 
 
 (4) ᖃᐊᔨᓴᖅᑎᑦᑎ ᐊᖓᔪᖅᑳᖓ ᑐᓂᓯᒋᐊᖃᙱᑦᑐᖅ ᖃᐅᔨᒃᑲᐃᔾᔪᑎᒥᒃ ᐅᕝᕙᓘᓐᓃᑦ 
ᖃᐅᔨᓇᓱᒍᑕᐅᔪᒥᒃ ᓈᓚᒋᐊᖃᙱᑦᑐᖅ ᐱᓕᕆᐊᕆᒋᐊᖃᖅᑕᒥᓂᒃ ᐱᓕᕆᐊᖃᓚᐅᙱᑎᓪᓗᒍ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ. 
 
ᐃᖅᑲᖅᑐᐃᔨᐅᙱᑦᑐᒧᑦ ᓱᒋᐊᖅᑎᑕᐅᔾᔪᑕᐅᔪᖅ ᓄᖅᑲᖅᑎᑦᑎᓯᒪᓂᐊᙱᓚᖅ 
ᐸᓯᔭᒃᓴᙳᖅᑎᑦᑎᓂᕐᒧᑦ 
54. ᐃᓄᒃ ᐃᖅᑲᖅᑐᐃᔨᐅᙱᑦᑐᒃᑯᑦ ᓱᒋᐊᖅᑕᐅᔾᔪᑎᑖᖅᑎᑕᐅᔪᖅ ᒪᓕᒍᑎᒋᓗᒍ ᑕᕝᕙᓂ 
ᐱᖁᔭᕐᒥᑦ ᐱᖁᔭᕋᓛᓂᒡᓘᓐᓃᑦ ᐃᖅᑲᖅᑐᒐᒃᓴᙳᖅᑎᑕᐅᔪᓐᓇᕆᕗᖅ, ᐸᓯᔭᐅᔾᔪᑎᖃᖅᑎᑕᐅᓗᓂᓗ, 
ᐱᕋᔭᖕᓂᕐᒥᓄᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᑕᐃᒪᓐᓇ ᐊᔾᔨᖓᓂᒃ ᐱᔾᔪᑕᐅᓗᓂ. 
 
ᖃᖓᒃᑰᖁᔭᐅᓂᖓ ᑭᒡᓕᖃᕐᓂᖓ 
55. ᐱᕋᔭᖕᓂᐅᓂᕋᖅᑕᐅᔪᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐱᖁᔭᕋᓛᓪᓘᓐ 
ᐃᖅᑲᖅᑐᐃᔾᔪᑕᐅᓂᐊᙱᓚᑦ ᑕᖅᑭᒃ 6 ᖄᖏᖅᓯᒪᓕᖅᑎᓪᓗᒋᑦ ᐅᓪᓗᖓᓂᒃ 
ᖃᐅᔨᔪᖃᓚᐅᖅᑎᓪᓗᒍ ᐱᕋᔭᖕᓂᐅᓇᓱᒋᔭᐅᔪᒥᒃ ᖃᐅᔨᓴᖅᑎᒧᑦ ᐅᕝᕙᓘᓐᓃᑦ ᖃᐅᔨᓴᖅᑎᑦ 
ᐊᖓᔪᖅᑳᖓᓐᓄᑦ. 
 

ᒪᓕᒐᐃᑦ 
 

ᒪᓕᒐᐃᑦ 
56. (1) ᑲᒥᓯᓇ ᐱᖁᔭᐅᑎᓪᓗᒍ ᒥᓂᔅᑕᒧᑦ ᐱᔪᒪᒍᓂ ᒪᓕᒐᓕᐅᕈᓐᓇᖅᐳᖅ ᐱᔾᔪᑎᖃᕐᓗᓂ 
ᒪᑯᓂᖓ: 

(ᐃ) ᒪᓕᒐᙳᖅᑎᑦᑎᓗᓂ ᖃᓄᑐᐃᓐᓇᖅ ᐱᔾᔪᑕᐅᔪᓂᒃ ᐅᕝᕙᓘᓐᓃᑦ 
ᐱᖁᔭᐅᔪᒥᒃ ᒪᓕᒐᙳᕆᐊᖃᖁᔭᐅᔪᒥᒃ ᒪᓕᒍᑎᒋᓗᒍ ᑖᓐᓇ ᐱᖁᔭᖅ 
ᒪᓕᒐᙳᖅᑎᑕᐅᓯᒪᙱᑉᐸ ᑕᕝᕙᓂ ᐱᖁᔭᕐᒥᑦ; 

(ᐱ) ᒪᓕᒐᒃᓴᙳᖅᑎᑦᑎᓗᓂ, ᐊᐅᓚᑕᐅᔾᔪᑎᒃᓴᓕᐅᕐᓗᓂ ᐊᒻᒪ 
ᐱᑕᖃᖅᑎᑦᑎᓗᓂ ᐊᐅᓚᑕᐅᔪᓐᓇᕈᑕᐅᓂᐊᖅᑐᓂᒃ 
ᐊᖅᑭᒃᓯᒪᔾᔪᑎᒋᓂᐊᖅᑕᖏᓐᓂᒃ, ᐃᓕᐅᖅᑲᐃᔪᓐᓇᕐᓂᕐᒧᑦ, 
ᐱᓕᕆᐊᖑᓂᖏᓐᓄᑦ, ᑲᒪᒋᔭᐅᓂᖏᓐᓄᑦ, ᐃᓂᒃᓴᖏᓐᓄᑦ 
ᐃᓕᔭᐅᓂᖏᓐᓄᑦ, ᐊᐅᓚᑕᐅᓂᖏᓐᓄᑦ, ᐃᓯᕐᕕᐅᔪᓐᓇᕐᓂᖏᓐᓄᑦ, 
ᐊᑐᖅᑕᐅᔪᓐᓇᕐᓂᖏᓐᓄᑦ, ᓴᓇᔭᐅᒃᑲᓐᓂᕈᓐᓇᕐᓂᖏᓐᓄᑦ, 
ᑲᒪᒋᔭᐅᔪᓐᓇᕐᓂᖏᓐᓄᑦ, ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ, 
ᐃᓂᑖᖅᑎᑦᑎᓂᕐᒧᑦ, ᐃᒡᓗᓂᑦ ᓴᓇᔭᐅᑎᑦᑎᓂᕐᒧᑦ, ᐲᖅᑎᑕᐅᓂᖏᓐᓄᑦ, 
ᐋᖅᑭᒋᐊᖅᑕᐅᓂᖏᓐᓄᑦ, ᐱᔨᑦᑎᕋᕈᑕᐅᓂᖏᓐᓄᑦ, 
ᖃᐅᔨᓴᖅᑕᐅᓂᖏᓐᓄᑦ, ᐃᓗᓕᖅᓱᖅᑕᐅᓂᖏᓐᓄᑦ, ᐊᓯᔾᔨᖅᑕᐅᓂᖏᓐᓄᑦ, 
ᓴᐴᓗᑕᓕᐅᖅᑕᐅᓂᖏᓐᓄᑦ, ᐋᖅᑭᒃᓯᒪᓂᖏᓐᓄᑦ ᐲᔭᖅᑕᐅᓂᖏᓐᓄᑦ, 
ᓱᕋᒃᑎᖅᑕᐅᓂᖏᓐᓄᑦ, ᐱᔨᑦᑎᕋᕈᑕᐅᔪᓐᓃᖅᑎᑦᑎᓂᖏᓐᓄᑦ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᔾᔭᖅᑐᖅᑕᐅᖃᑦᑕᕈᓐᓃᕐᓂᖏᓐᓄᑦ ᑭᓱᑐᐃᓐᓇᑦ, 
ᓄᑖᖑᒐᓗᐊᖅᐸᑦ ᐊᑐᖅᑕᐅᒋᐊᖃᕋᓗᐊᖅᐸᓪᓗ, ᐅᕝᕙᓘᓐᓃᑦ ᐱᖁᑎᐅᑉ 
ᐃᓚᒋᒐᓗᐊᖅᐸᒍ, ᐊᒻᒪᓗ ᑭᓱᑐᐃᓐᓇᑦ ᓴᓇᕐᕈᑎᑦ ᐃᓚᒋᔭᐅᔪᓪᓗ 
ᐊᑐᕈᑕᐅᔪᑦ ᑕᒪᒃᑯᓄᖓ. 

(ᑎ) ᖃᓄᐃᓕᐅᖁᔨᙱᓪᓗᓂ ᑭᓇᑐᐃᓐᓇᕐᒥᒃ ᐃᓄᖕᒥᒃ ᒪᓕᒍᑕᐅᙱᑉᐸᑦ 
ᑖᔅᓱᒥᖓ ᐱᖁᔭᕐᒥᑦ ᐱᖁᔭᓛᓂᒡᓘᓐᓃᑦ; 

(ᑭ) ᓴᖅᑭᑦᑎᓗᓂ ᐱᔪᓐᓇᕐᓂᖃᕈᑎᒃᓴᓂᒃ, ᐱᓕᕆᐊᒃᓴᓂᒃ ᑲᒪᒋᔭᒃᓴᓂᒡᓗ 
ᑖᒃᑯᓄᖓ ᖃᐅᔨᓴᖅᑎᑦ ᐊᖓᔪᖅᑳᖏᓐᓄᑦ; 

(ᒋ) ᓇᓗᓇᐃᔭᖅᓯᒪᑎᑦᑎᓗᓂ: 
(i) ᑭᓱᑐᐃᓐᓇᕐᓂᒃ ᐅᕝᕙᓘᓐᓃᑦ ᐱᖁᑎᐅᑉ ᐃᓚᖓᓂᒃ 

ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᐱᖁᔭᕐᒥᑦ ᐱᖁᔭᕋᓛᓂᒡᓘᓐᓃᑦ, 
ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᓴᓇᕐᕈᑎᓂᒃ ᐃᓚᒋᔭᐅᔪᓂᓘᓐᓃᑦ 
ᐊᑐᕈᑕᐅᕙᒃᑐᓂᒃ ᑕᒪᒃᑯᓄᖓ ᓴᓇᕐᕈᑎᓄᑦ; ᐊᒻᒪᓗ 

(ii) ᐊᔪᙱᓐᓂᕆᒋᐊᖃᖅᑕᖏᓐᓂᒃ ᐃᓄᐃᑦ ᒪᓕᒍᑎᒋᓗᒍ ᑖᓐᓇ 
ᐱᖁᔭᖅ ᐱᖁᔭᕋᓛᕐᓘᓐᓃᑦ; ᐊᒻᒪᓗ 

(iii) ᐱᔪᓐᓇᐅᑎᓂᒃ; 
(ᒥ) ᐃᓛᒃᑰᖓᑎᑦᑎᓗᓂ (ᐊᔾᔨᐅᙱᑎᑦᑎᓂᖅ) ᑭᓇᑐᐃᓐᓇᕐᒥᒃ ᐅᕝᕙᓘᓐᓃᑦ 

ᑭᓱᑐᐃᓐᓇᕐᒥᒃ ᖃᓄᐃᑦᑐᑐᐃᓐᓇᕐᓂᒡᓘᓐᓃᑦ 
ᓇᓗᓇᐃᔭᖅᓯᒪᓂᖃᕈᑎᓕᖕᓂᒃ ᐃᓄᖕᓂᒃ ᑭᓱᑐᐃᓐᓇᕐᓂᒡᓘᓐᓃᑦ 
ᐊᑐᖅᓯᒋᐊᖃᙱᓐᓂᖏᓐᓂᒃ ᓇᓕᐊᖕᓂᑐᐃᓐᓇᖅ ᐃᓚᖏᓐᓂᒃ ᑕᕝᕙᓂ 
ᐱᖁᔭᕐᒥᒃ ᐱᖁᔭᕋᓛᓂᒡᓘᓐᓃᑦ, ᐊᒻᒪᓗ ᓴᖅᑭᑦᑎᓗᓂ 
ᖃᓄᐃᓕᐅᕈᑕᐅᒋᐊᖃᖅᑐᓂᒃ ᐃᓛᒃᑰᖓᑎᑦᑎᔾᔪᑕᐅᓂᕐᒧᑦ; 

(ᓂ) ᓴᖅᑭᑦᑎᓗᓂ ᐱᖁᔨᓯᒪᓗᓂᓗ ᐊᑭᓕᕆᐊᖃᕐᓂᖏᓐᓂᒃ ᐊᑭᓕᒐᒃᓴᓂᒃ 
ᐊᓯᖏᓐᓂᒡᓗ ᖃᔅᓯᑐᕐᓂᖏᓐᓂᒃ ᐊᑭᓕᖅᑕᐅᒋᐊᓕᖕᓂᒃ; 

(ᓯ) ᓴᖅᑭᑦᑎᓗᓂ ᐊᔪᙱᓐᓂᕆᔭᐅᒋᐊᓕᖕᓂᒃ, ᐃᓕᓐᓂᐊᖅᑕᐅᒋᐊᓕᖕᓂᒃ, 
ᓴᓇᖃᑦᑕᖅᑕᐅᓯᒪᓂᑰᒋᐊᓕᖕᓂᒃ, ᐱᓕᕆᐊᒃᓴᓂᒃ ᐊᒻᒪ ᑲᒪᒋᔭᒃᓴᖏᓐᓂᒃ 
ᐃᓅᑉ ᑖᔅᓱᒧᖓ ᐱᖁᔭᕐᒧᑦ ᐊᒻᒪ ᐱᖁᔭᕋᓛᖏᓐᓄᑦ ᐱᔾᔪᑕᐅᔪᒥᒃ; 

(ᓕ) ᓇᓗᓇᐃᖅᓯᒪᓂᖃᑦᑎᐊᕐᓗᓂ ᖃᓄᐃᑦᑐᑦ ᐱᕐᕈᓗᐊᕿᓂᐅᓂᖏᓐᓂᒃ 
ᐊᒻᒪᓗ ᓇᓗᓇᐃᔭᖅᓯᒪᔾᔪᑎᖏᓐᓂᒃ ᐱᕐᕈᓗᐊᕿᓂᐅᔪᑦ 
ᐅᓂᒃᑲᐅᓯᐅᒋᐊᖃᕐᓂᖏᓪᓗ ᐱᕐᕈᓗᐊᕿᔾᔪᑕᐅᔪᑦ; 

(ᔨ) ᐊᐅᓚᑕᐅᔾᔪᑎᖃᖅᑎᑦᑎᓗᓂ ᓇᓗᓇᐃᒃᑯᑦᑎᖅᑕᐅᓯᒪᒋᐊᖃᕐᓂᖏᓐᓂᒃ 
ᓇᓗᓇᐃᒃᑯᑕᑎᒍᑦ ᐊᓯᖏᑦᑎᒍᓪᓘᓐᓃᑦ ᓇᓗᓇᐃᒃᑯᑕᖃᖏᑉᐸᑕ; 

(ᕕ) ᐱᖁᔨᙱᓪᓗᓂ, ᓂᐅᕕᐊᒃᓴᓂᒃ, ᓂᐅᕕᒐᒃᓴᓂᒃ, ᐊᑐᖅᑐᐊᕐᓂᒃᑯᑦ 
ᐊᑭᓕᖅᓱᖅᑕᐅᕙᒃᑐᓂᒃ, ᐃᓂᒃᓴᖏᓐᓄᑦ ᐃᓕᔭᐅᒋᐊᖃᖅᑐᓂᒃ 
ᐅᕝᕙᓘᓐᓃᑦ ᑭᓱᑐᐃᓐᓇᕐᓂᒃ ᐊᑐᖅᑕᐅᒋᐊᓕᖕᓂᒃ ᑖᔅᓱᒧᖓ ᐱᖁᔭᕐᒧᑦ 
ᐱᖁᔭᕋᓛᓂᓘᓐᓃᑦ ᐊᑐᕈᑕᐅᔪᓂᒃ ᑲᑐᔾᔨᖃᑎᒌᑦ ᓇᓗᓇᐃᒃᑯᑕᖏᓐᓂᒃ 
ᐱᑕᖃᙱᑉᐸᑕ ᐊᖏᕈᑕᐅᓯᒪᔪᒥᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ; 

(ᕆ) ᓴᖅᑭᑦᑎᓗᓂ ᐋᖅᑭᒃᓯᒪᔾᔪᑕᐅᓂᐊᖅᑐᓂᒃ ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ 
ᓈᓴᐅᑎᓂᒃ ᖃᐅᔨᒪᔾᔪᑎᒋᔭᐅᖃᑦᑕᕐᓂᐊᖅᑐᓂᒃ ᐱᖁᑎᓄᑦ ᐊᒻᒪᓗ 
ᑖᒃᑯᓄᖓ ᖃᐅᔨᓴᖅᑎᓄᑦ ᓇᓪᓕᐅᒃᑯᒫᓕᕆᔨᓄᓪᓗ ᐊᑐᕈᑕᐅᕙᒡᓗᑎᒃ 
ᑕᒪᒃᑯᐊ ᓈᓴᐅᑎᑦ ᓇᓗᓇᐃᒃᑯᑕᓕᐅᕈᑎᒋᕙᒡᓗᒋᑦ ᐊᓯᖏᓐᓂᒃ 
ᐱᑕᖃᙱᑉᐸᑕ ᓇᓗᓇᐃᒃᑯᑎᕈᑎᒋᕙᒃᑕᖏᓐᓂᒃ 
ᖃᐅᔨᓴᖅᑕᐅᕌᓂᒃᓯᒪᓕᕌᖓᑕ ᑖᒃᑯᓄᖓ ᖃᐅᔨᓴᖅᑎᓄᑦ 
ᓇᓪᓕᐅᒃᑯᒡᒪᓕᕆᔨᓄᓪᓗ; 

(ᐅ) ᑕᒪᒃᑯᓂᖓ ᓂᐱᑎᖅᑎᕆᔨᓂᒃ ᒪᓕᒐᒃᓴᖃᖅᑎᑦᑎᓗᓂ 
ᓂᐱᑎᑦᑎᕆᓕᕌᖓᑕ ᐊᖏᕈᑕᐅᓯᒪᔪᒥᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ 
ᐊᒻᒪᓗ ᓇᓗᓇᐃᒃᑯᑦᑎᖅᓯᕙᒡᓗᑎᒃ ᓇᓗᓇᐃᒃᑯᑕᐅᖁᔭᐅᔪᒥᒃ ᑖᔅᓱᒪᙵᑦ 
ᖃᐅᔨᓴᖅᑎᑦ ᐊᖓᔪᖅᑳᖓᓐᓂᒃ ᑕᒪᒃᑯᓄᖓ ᓴᓇᕐᕈᑎᓄᑦ 
ᐊᓯᖏᓐᓄᓪᓘᓐᓃᑦ ᐱᖁᑎᓄᑦ ᓂᐱᑎᖅᓯᒪᔭᖏᓐᓄᑦ; 

(ᐳ) ᐊᐅᓚᑦᑎᓗᓂ ᐱᓕᕆᐊᖑᔪᓂᒃ ᐃᓄᖕᓄᑦ ᑕᒪᒃᑯᓂᖓ 
ᖁᒻᒧᐊᖅᑎᕈᑕᐅᕙᒃᑐᓂᒃ ᐃᓗᐊᓂ ᐅᕝᕙᓘᓐᓃᑦ ᐊᕙᑎᖏᓐᓂᒃ; 

(ᑐ) ᓇᖕᒥᓂᓖᑦ ᓱᓪᓗᓕᖕᓂᒃ ᐱᕙᓪᓕᐊᔾᔪᑎᖃᖁᓗᒋᑦ 
ᖃᓄᐃᓕᐅᕈᑕᐅᒋᐊᖃᖅᑐᓂᒃ ᐃᓂᒃᓴᕆᔭᐅᓂᐊᖅᑐᓂᒃ ᓱᓪᓗᓕᖕᓄᑦ 
ᐊᖏᕈᑕᐅᓯᒪᓂᐊᖅᑐᒧᑦ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ; 

(ᑯ) ᑭᓇᑐᐃᓐᓇᕐᒥᒃ ᐃᓄᖕᒥᒃ ᓂᐱᑎᑦᑎᕆᓂᐊᖅᑐᒥᒃ ᓱᓪᓗᓕᖕᓂᒃ 
ᐱᔪᓐᓇᐅᑎᖃᖁᔨᓗᓂ ᐱᖁᔭᐅᔪᖅ ᒪᓕᒍᑎᒋᓗᒍ ᐱᖁᔭᑎᒍᑦ 
ᐱᖁᔭᕋᓛᑎᒍᓪᓗ; 

(ᒍ) ᐊᑐᖅᓯᓗᓂ ᓄᑖᓂᒃ ᓇᓗᓇᐃᒃᑯᑕᓂᒃ ᐊᑐᖅᑕᐅᓂᐊᖅᑐᓄᓪᓗ 
ᐋᖅᑭᒃᓯᒪᔾᔪᑎᓂᒃ ᖃᖓᒃᑯᑐᐃᓐᓇᖅ ᓈᒻᒪᒃᓯᔭᕌᖓᑦ ᑖᓐᓇᓗ ᖃᐅᔨᓴᖅᑎᑦ 
ᐊᖓᔪᖅᑳᖓ ᖃᐅᔨᒃᑲᐃᑎᑦᑎᒋᐊᖃᖅᐸᒡᓗᓂ ᑭᒃᑯᓕᒫᓂᒃ 
ᐊᑐᖅᓯᓕᕐᓂᖏᓐᓂᒃ ᓄᑖᓂᒃ ᓇᓗᓇᐃᒃᑯᑕᓂᒃ ᐊᒻᒪᓗ 
ᐊᑐᖅᑕᐅᓂᐊᖅᑐᓄᑦ ᐋᖅᑭᒃᓯᒪᔾᔪᑎᓂᒃ; 

(ᒧ) ᐱᖁᑎᑖᖅᑎᑦᑎᔨᐅᕙᒃᑐᑦ ᐊᑐᖁᔭᐅᔪᓂᒃ ᐊᑦᑕᓇᔾᔭᐃᖅᓯᓯᒪᔾᔪᑎᒃᓴᓂᒃ 
ᒪᓕᖁᕙᒡᓗᒋᑦ ᐊᒻᒪᓗ ᑕᒪᒃᑯᐊ ᐱᖁᑎᑖᖅᑎᑦᑎᔨᐅᕙᒃᑐᑦ 

ᒪᓕᑦᑎᐊᖁᓗᒋᑦ ᐊᑦᑕᓇᔾᔭᐃᖅᓯᓯᒪᔾᔪᑕᐅᒋᐊᓕᖕᓂᒃ 
ᐊᖏᕈᑕᐅᓯᒪᓕᖅᑐᓂᒃ ᖃᐅᔨᓴᖅᑎᑦ ᐊᖓᔪᖅᑳᖓᓐᓄᑦ; 

(ᓄ) ᓴᖅᑭᑦᑎᓗᓂ ᐃᖅᑲᖅᑐᐃᔨᐅᙱᑦᑐᒃᑯᑦ ᓱᒋᐊᖅᑕᐅᔾᔪᑎᒃᓴᓂᒃ 
ᒪᓕᒃᑐᖃᙱᑦᑐᕕᓂᐅᒍᓂ ᐃᓱᒪᓕᐅᕈᑕᐅᓯᒪᔪᓂᒃ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᐅᕈᑕᐅᓯᒪᔪᓂᒃ ᑖᔅᓱᒪᙵᑦ ᖃᐅᔨᓴᖅᑎᒥᑦ 
ᐅᕝᕙᓘᓐᓃᑦ ᖃᐅᔨᓴᖅᑎᑦ ᐊᖓᔪᖅᑳᖓᓐᓂᒃ; 

(ᓱ) ᐊᑐᐃᓐᓇᐅᑎᑦᑎᓗᓂ ᖃᓄᑐᐃᓐᓇᖅ ᐱᔾᔪᑕᐅᔪᓄᑦ ᒪᓕᒍᑕᐅᒋᐊᓕᖕᓂᒃ 
ᐅᕝᕙᓘᓐᓃᑦ ᖃᐅᔨᒪᑎᑦᑎᔾᔪᑕᐅᒋᐊᓕᖕᓂᒃ ᐊᑐᖅᓯᑦᑎᐊᕈᑕᐅᓂᐊᖅᑐᓂᒃ 
ᓈᒻᒪᓈᖅᓯᒪᔪᑎᒍᑦ ᐱᖁᔭᐅᓯᒪᔪᓂᒃ ᑕᕝᕙᓂ ᐱᖁᔭᕐᒥᑦ. 

 
 (2) ᐱᖁᔭᕋᓛᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ 
ᑕᒪᐃᓐᓅᖓᑎᑕᐅᔪᓐᓇᖅᐳᖅ ᐅᕝᕙᓘᓐᓃᑦ ᐃᓛᒃᑰᖓᑎᑕᐅᔪᓐᓇᕐᓗᓂ ᐊᑐᖅᑎᑕᐅᓂᐊᕈᓂ. 
 
 (3) ᐱᖁᔭᕋᓛᖅ ᓴᖅᑭᑎᑦᑎᔾᔪᑕᐅᔪᓐᓇᖅᐳᖅ ᐊᔾᔨᒌᙱᑦᑐᓂᒃ ᐱᖁᔭᐅᔪᓂᒃ 
ᑐᕌᖓᓂᖃᕐᓗᓂ ᐊᔾᔨᒌᙱᑦᑐᓄᑦ ᖃᓄᐃᑦᑑᓂᖏᓐᓄᑦ ᓇᓗᓇᐃᔭᖅᓯᒪᓂᖃᖅᑎᑕᐅᔪᓄᑦ 
ᐃᓄᖕᓄᑦ, ᐱᖁᑎᓄᑦ ᐅᕝᕙᓘᓐᓃᑦ ᐱᓕᕆᔾᔪᑕᐅᓂᐊᖅᑐᓄᑦ. 
 
ᒪᓕᒃᑕᒃᓴᐃᑦ ᓇᓗᓇᐃᒃᑯᑕᑦ ᐊᒻᒪᓗ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑦ 
57. (1) ᑲᒥᓯᓇ ᐱᔪᒪᒍᓂ ᐱᖁᔭᕋᓛᓕᐅᕈᓐᓇᖅᐳᖅ ᐱᖁᔭᐅᑎᓪᓗᒍ ᒥᓂᔅᑕᒧᑦ ᒪᑯᓂᖓ: 

(ᐃ) ᐊᑐᓕᕈᑎᒃᓴᓂᒃ ᐊᓯᖏᓐᓄᑦ ᐊᑐᖅᑕᐅᓂᑰᓕᖅᑐᓂᒃ, ᑕᒪᒃᑭᕐᓗᒋᑦ 
ᐃᓚᐃᓐᓇᖏᓐᓂᓘᓐᓃᑦ ᐊᒻᒪᓗ ᐊᓯᔾᔨᕆᐊᖃᖅᐸᑕ 
ᐊᓯᔾᔨᖅᑕᐅᓯᒪᔪᓐᓇᕐᓗᓂ ᓈᒻᒪᒐᓱᒋᔭᖏᑦ ᒪᓕᒍᑕᐅᓗᑎᒃ, 
ᓇᓕᐊᖕᓂᑐᐃᓐᓇᖅ ᑕᒪᒃᑯᓂᖓ ᒪᓕᒃᑕᒃᓴᐃᑦ ᓇᓗᓇᐃᒃᑯᑕᓂᒃ, 
ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᓐᓂᒃ, ᒪᓕᒃᑕᒃᓴᓂᒃ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᕙᒃᑐᓂᒃ, ᐊᒻᒪ ᒪᓕᒃᑕᓴᐅᑎᑦᑎᓗᓂ ᑕᒪᑐᒧᖓ ᐱᖁᑎᒧᑦ 
ᐊᑐᖅᑕᐅᓂᐊᓕᖅᑐᒧᑦ; 

(ᐱ) ᐋᖅᑭᒋᐊᖅᑎᑦᑎᓗᓂ ᐅᕝᕙᓘᓐᓃᑦ ᐊᑐᕈᓐᓃᖅᑎᑦᑎᓗᓂ ᒪᓕᒃᑕᒃᓴᓂᒃ 
ᓇᓗᓇᐃᒃᑯᑕᓂᒃ ᐊᒻᒪᓗ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᓐᓂᒃ 
ᐊᑐᓕᖅᑕᐅᔪᕕᓂᕐᓂᒃ ᐊᑐᖅᑕᐅᓂᑰᓕᖅᑐᓂᒃ ᐱᖁᔭᕋᓛᑎᒍᑦ ᑖᓐᓇ 
ᑎᑎᕋᖅᓯᒪᓂᐅᑉ ᐃᓚᖓ ᐊᑐᓕᖅᑎᑕᐅᓚᐅᖅᑎᓐᓇᒍ ᐅᕝᕙᓘᓐᓃᑦ 
ᐊᑐᓕᖅᑎᑕᐅᕌᓂᒃᓯᒪᓕᖅᑎᓪᓗᒍ. 

 
 (2) ᐱᖁᔭᕋᓛᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ 
ᐱᑕᖃᖅᑎᑦᑎᒃᐸᑦ, ᒪᓕᒃᑕᒃᓴᓂᒃ ᓇᓗᓇᐃᒃᑯᑕᓂᒃ, ᐊᑐᒐᒃᓴᐃᑦ ᐋᖅᑭᒃᓯᒪᓂᖏᓐᓂᒃ, ᒪᓕᒃᑕᒃᓴᓂᒃ 
ᐅᕝᕙᓘᓐᓃᑦ ᖃᓄᐃᓕᐅᕈᑕᐅᒋᐊᓕᖕᓂᒃ ᐋᖅᑭᒋᐊᖅᑕᐅᒃᑲᓐᓂᖅᓯᒪᑎᓪᓗᒋᑦ ᐅᕝᕙᓘᓐᓃᑦ 
ᐃᓇᖏᕈᑕᐅᓯᒪᑎᓪᓗᒋᑦ ᖃᖓᙳᕌᖓ, ᐊᒻᒪᓗ ᐋᖅᑭᒋᐊᖅᑕᐅᒃᑲᓐᓂᕋᓗᐊᕐᓂᖅᐸᑦ ᐱᖁᔭᕋᓛᖅ 
ᐊᑐᓕᖅᑎᑕᐅᓚᐅᕐᓂᖓᑕ ᑐᖔᓂᒃ ᐊᓂᒍᖅᓯᒪᓕᖅᑎᓪᓗᒍᓘᓐᓃᑦ. 
 

(3) ᒪᓕᒃᑕᒃᓴᐃᑦ ᓇᓗᓇᐃᒃᑯᑕᑦ ᐊᒻᒪᓗ ᐊᑐᒐᒃᓴᐃᑦ ᐋᖅᑭᒃᓯᒪᓂᖏᑦ ᐊᑐᓕᖅᑎᑕᐅᔪᑦ. 
ᐊᑐᖅᑕᐅᓂᑰᓕᖅᑐᓂᒃ ᐱᖁᔭᐅᓚᐅᖅᑐᑎᒍᑦ ᒪᓕᒍᑕᐅᓪᓗᓂᓗ ᑖᔅᓱᒧᖓ ᑎᑎᕋᖅᓯᒪᓂᐅᑉ 
ᐃᓚᖓᓄᑦ ᑲᔪᓯᑎᑕᐅᓂᐊᖅᐳᑦ ᐊᑐᕐᓂᖏᓐᓂᒃ ᑭᓯᐊᓂ ᐊᑐᕈᓐᓃᖅᑎᑕᐅᓐᓂᖅᐸᑕ ᐊᒻᒪᓗ 

ᐋᖅᑭᒋᐊᖅᑕᐅᒃᑲᓐᓂᕐᓂᖅᐸᑕ ᐊᓯᔾᔨᖅᑕᐅᓐᓂᖅᐸᑕᓘᓐᓃᑦ ᒪᓕᒍᑎᖃᕐᓗᑎᒃ ᑖᔅᓱᒥᖓ 
ᑎᑎᕋᖅᓯᒪᓂᐅᑉ ᐃᓚᖓᓂᒃ. 

 

ᐊᑐᕈᓐᓃᖅᑎᑕᐅᓂᖓ 
 

ᐊᑐᕈᓐᓃᖅᑎᑕᐅᓂᖓ 
58. ᐅᖅᑰᓴᐅᑎᓄᑦ ᐳᓪᓚᓕᖕᓄᓪᓗ ᐱᖁᔭᖅ, ᐅᐊᔭᓕᕆᓂᕐᒥᒃ ᓴᐳᒻᒥᔮᖅᑕᐅᓂᕐᒧᑦ ᐱᖁᔭᖅ, 

ᐊᒻᒪᓗ ᒑᓯᓂᒃ ᓴᐳᒻᒥᐅᑎᓄᑦ ᐱᖁᔭᖅ ᐊᑐᕈᓐᓃᖅᑎᑕᐅᕗᑦ. 

 

ᐊᑐᓕᖅᑎᑕᐅᓂᖓ 
 
ᐊᑐᓕᖅᑎᑕᐅᓂᖓ 
59. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐅᓪᓗᕐᒥᒃ ᐅᓪᓗᕐᓂᓘᓪᓃᑦ ᐋᖅᑭᒃᑕᐅᔪᓂ 
ᑲᒥᓯᓇᒥᑦ. 
 


